
АЛӦЙ ЛЕНТА1)
(романлӧн продолжение)

В. ЮХНИН

Кузьдав туй уна вожа джуджыд 
пу кодь, коді коркӧ быттьӧ сулавлӧ- 
ма Нӧрысйыв сикт местаын, сэсся 
пӧрлӧма паськыд парма шӧрӧ, а ӧні 
сюрӧснас и увъяснас лясӧма му бер- 
дӧ. Діныс сылӧн куйлӧ черань вез- 
йӧв кыӧм потшӧсъяс пӧвсын, ыбторъ- 
яс, пашняторъяс вылын. Водзӧ сійӧ 
нюжалӧ поскотинаяс вылӧ да заво- 
дитчӧ тупкысявны торъя кустъясӧн, 
а пескерасъяссянь дзикӧдз вошӧ, 
вевттьыссьӧ помтӧм вӧрӧн. Туйвожъ- 
ясыс—рытыввойӧ, асыввойӧ—торъя- 
лӧвы вӧрувті муніг нин; найӧ ась- 
ныс потласьӧны посньыдджык туйясӧ, 
трӧпаясӧ... И ветлӧны сэті йӧзыс, 
кыдзи кодзувкотъяс—тыдавтӧмӧсь, 
ылӧ нимавтӧмӧсь. Кодзувкотъяс моз 
жӧ найӧ век тэрмасьӧны, мыйкӧ да 
мыйкӧ кыскӧны гортъясаныс, асла- 
ныс ичӧтик кумторъясаныс. Кӧм кыан 
сюмӧдсянь, куран-вилапусянь бось- 
тӧмӧн да тшак-ягӧдаӧн, звер-пӧткаӧн, 
туоун-няньӧн помалӧмӧн,—Нӧрысйыв 
си :тӧ ставыс воӧ таті.

)зыр Степаялӧн вӧраланіныс тайӧ 
т>..ӧд жӧ, трӧпаыс кежӧ сюрӧса туй 

. помас ннн, гортсянь дзонь лун му- 
нӧм бӧрын, Сімва ю устиӧд. Туйве- 
жзс кежӧм бӧрын воласны кык ёль, 
ӧтн нюр коласт, куим яг нӧрыс да 
вӧ ясти сылӧн вӧралан керкаыс. Со 
с№ӧ сулалӧ Сімва ю крутӧ берегын, 
кыз пожӧмъяс улын, внччысьӧ ас- 
еьыс кӧзяевасӧ—кыз керъясысь тшу- 
пӧл ичӧтик керка. Сы дінын неылын

1) Романлысь заводитчӧмсӧ видзӧд 1939-ӧд 
вося 9-ӧд, Ю-ӧд да 1940-ӧд вося 6-ӧд номеръ- 
ясысь.

VII щамъя—нянь-сов да зверь-пӧтка ви 
дзанін. Вӧралысьлӧн тайӧ неыджыд 
жытвнк, кодӧс тшупӧма вылын 
столбъяс вылӧ, мед шыр ни ош, му 
вывті кыскасьысь нн сынӧдті лэба- 
лысь эз вермыны сюрны сэтчӧ. Ӧні 
кежлӧ тайӧ щамъяын вӧлі нин су- 
кара нянь, пызьтор, зӧршыдӧс да 
сов. Степан найӧс корсюрӧ ваявліс 
аръявыв гожӧмнас на, мед унаысь 
не лэччывны гортӧ. Керка водзын, 
кодӧс вевттьбма лэбулӧн,—бипур— 
шыд пуанін, нямӧд косьтанін; тайӧ 
би дорын жӧ пӧрччӧдлӧны зверьясӧс, 
аски кежлӧ содтавлӧны свинеч порок 
сьӧрсьыс новлӧдлан дозъясӧ. Мый 
эм, мый ковмывлӧ вӧралысьлы быд- 
лунъя олӧмас—ставыс синводзын,
игантӧм, кӧть эськӧ и дзонь воджын 
найӧс оз вӧрзьӧдлы кӧзяиныс. Лэбув- 
са пӧтӧлӧк керъяс помын, бокӧн 
пӧрӧдӧмаӧсь, куйлӧны ва туисъяс, 
кымӧмаӧсь пусян рач, чуманъяс; сте- 
нӧ вӧчӧм джаджйӧ пукталӧма нӧшта 
мыйсюрӧ, а ӧти пельӧсӧ лӧсьыдика 
тэчӧма кык-ӧ-куим вой узьмӧн пес. 
Тайӧ пессӧ кӧзяин дасьтывлӧ ёнджы- 
касӧ оз аслыс, а тӧдтӧм гӧстьлы, 
воас кӧ коркӧ сійӧ тайӧ керка дінӧ. 
Та могысь жӧ пес дінӧ матӧ пук- 
тыссьӧ истӧг лнбӧ тывкӧрт да биа 
тшак. Гӧстьлы пыдди мукӧдыс ве- 
сиг кольлӧны нянь. Вӧралысь ас сер- 
тиыс тӧдӧ, кутшӧм сьӧкыд овлӧ сэк, 
кор вошан пыдӧстӧм вӧрваӧ, кор 
бырас няньыд, кӧтасяс биасянторйыд 
и кутшӧм долыд овлӧ сэк, кор ад- 
дзан татшӧм керкасӧ. Но йӧз морт 
таво татчӧ гожӧмбыд эз волы, и вӧ- 
ліс тані пыр лӧнь, пыр шытӧвтӧм. 
Некодӧн повзьӧдльітӧмӧсь, бипур

дорӧ пуркйысьны волывлісны сьӧла- 
яс, дозмӧръяс; керка гӧгӧр ноксис- 
ны уркайяс; к ерка дінса пожӧмъяс- 
ын уръяс повтӧма йидісны кольяс; 
Сімва юысь ва катланінын, неыджыд 
лыа кӧса вылын ворслывлісны чулъ- 
яс1). Вӧрвалысь шысӧ, зверь-пӧткалысь 
шуксьӧмсӧ лунъясын вевтыртліс по- 
жӧмъяслӧн шувгӧмыс, а войясын, 
рытсёръясын да асывводзъясын зэв 
бура кыліс шырлӧн дзивӧдчӧмыс, 
пӧткалӧн бордшыыс, йӧра бӧрысь 
ошлӧн вӧтлысьӧмыс...

Покровлун коймӧд рытӧ керка ді- 
нын вӧлі лӧнь жӧ. Кузя зэрӧмысь 
дугдӧма, енежыс кытсюрӧ воссяліс, 
и тайӧ восьсаинъястіыс тыдаліс, кы- 
дзи енэж пыдӧсын плавайтысь кос 
кымӧръяс вылын ворсіс арсёв шон- 
ділӧн кыаыс. Друг кӧнкӧ ылын-ылын 
увтыштіс пон... дугдыліс... бара мӧ- 
діс увтны, ӧні зільджыка нин, на- 
дейтчӧмӧнджык. Сесся шкозгис лы- 
йӧм шы, и, кажитчӧ, лӧнис. Но тайӧ 
сӧмын кажитчӧ. Тиньсидзысь-чӧв 
вӧрвалы лыйӧм шыыд виччысьтӧм, и 
сійӧ быттьӧ дрӧгмунӧ да, лӧнь ва 
веркӧс вылӧ из шыбытӧм бӧрын моз, 
вельдыр гыасьӧ, майшасьӧ.

Керкаланьӧ матынджык нин тайӧ 
жӧ пӧнйыс, кылӧ, аддзис выль урӧс— 
чуксалӧ кӧзяинсӧ, но сёрмӧм вӧсна 
кӧзяиныс оз нин кӧсйы кежны пон 
дінӧ, горӧктылӧ понмыслы эновтчыны 
увтчӧмысь. Ӧти мӧд дінсьыс век 
ылӧджык торъяліг, найӧ вельдыр 
вензьӧны ас костаныс. Ӧтиыс чукса- 
лӧ ур дінӧ, гашкӧ и ыджыдджык 
звер дінӧ, а мӧдыс быттьӧ нарошнӧ 
вильшасьӧ—ыламмӧ, и ыламмӧ. Увт- 
чӧм шыыс, кылӧ, нормӧ, заводитӧ 
орласьны, а сэсся дзикӧдз лӧньӧ.

Вӧрса рӧмыдас кылыштіс морт шы, 
воськовъяс. Тайӧс панйис ӧдйӧ каш- 
кӧм шы, вартӧдӧм, и пуяс сайсянь 
керка дінӧ югнитіс-воис Лыско. Сійӧ 
кытшовтіс керкасӧ, гӧгӧр исаліс да, 
бӧжнас ӧвтчӧмӧн, паныдаліс ассьыс 
кӧзяинъяссӧ.

— Ставыс пӧрядокын?—керка дінӧ 
петіг Лысколысь юаліс Илья.

— Мува-ува,—первой Ильялы, сэс- 
ся Мишкалы воча чеччыштліг*,- аслас 
кывйӧн, висьталіс Лыско. Ставыс пӧ

1) Чул—речиая выдра.

пӧрядокын, но зэв ёна тшыгъялі, 
вайышт пӧ няньтӧ.

— Виччысьышт неуна, другӧ,— 
быттьӧ мортлы вочавидзис Илья да, 
пельпом вывсьыс пнщальсӧ босьтіг, 
керка дінӧ шыасьӧмӧн, содтіс:—Со и 
ми воим, керка-матушка, лэдз жӧ па- 
тераад, узьны... Дыр ковмас узьлы- 
ны.

Мишка содтіс Илья кывъяс дінӧ: 
клёнӧбтіс чернас пызан пӧвйӧ, и 
чершыыс юрӧбтіс Сімва ю мӧдлапӧ- 
лын. Тайӧн лоис тӧдмӧдӧма вӧрвасӧ 
и оланінсӧ, мый татчӧсса кӧзяева 
воисны, овмӧдчӧны.

Кык вок мездысисны нопъясысь, 
пӧрччалісны лузанъяссӧ, шабуръяссӧ 
да, шапкатӧмӧсь, сукманъяс кежсьыс, 
босьтчисны уджӧ. Илья лӧсйыштіс 
чаг да мӧдіс биасьны, а Мишка, ки- 
ас туиса да рача, котӧртіс ю дорӧ 
вала. Ставыс тайӧ налӧн артмис ре- 
гыд да кужӧмӧн. Но такӧд тшӧтш 
тӧдчис и сійӧ, мый кӧзяин пыддиыс 
лоӧ И лья—ичӧтджык вокыс. Сдук 
мысти гажа бипур вылын ӧшаліс 
ннв рач; билы паныд, мыр вылын 
пукаліг, Илья пӧртчӧдаліс уръясӧс, 
яйсӧ Лысколы сеталіг, куяссӧ шать 
вылӧ пысавліг; Мишка ломтіс ния 
керка пач, бурджык шуны—изйысь 
тэчӧм гор, сьӧд пывсянын кодь: тру- 
батӧм, уна изйысь ротлӧма. Ломтӧм 
бӧрса кыз тшыныс кыза пуритіс тшын 
петан ӧшиньӧд, но ставнас петны 
сэті эз удит да тыртіс керка пытшсӧ 
джоджӧдз. Сӧмын пач ваймӧм бӧрык 
тайӧ тшыныс кайлывлӧ пӧтӧлӧк бер- 
дӧ, сэки и керка пытшкын позьӧ 
нин овны. А кодыр пачыс дзикӧдз 
ваймас, изъясыс шоналасны, кодыр 
сиптан тшын петанін да улыник ӧдзӧс, 
сэн паччӧрынкодь шоныд, войбыд 
узян шебрастӧг, кӧтасьӧм паськӧмыд 
косьмӧ ӧти сунисӧдз.

Лоис нин дзурс пемыд. Ключӧн 
пунс шыд. Илья пӧртчӧдіс медбӧръя 
урӧс. Пӧтӧма нин, сы водзын куйліс 
Лыско. Друг сійӧ гоньгӧдіс юрсӧ 
керка ӧдзӧсланьӧ да сюся мӧдіс кыв- 
зыны. Понйыслысь Илья тӧдӧ став 
манеръяссӧ, да ӧні, ассьыс юавтӧг, 
видзӧдліс ӧдзӧслань жӧ. Трачкӧдчӧ- 
мӧн, кылӧ ломтысис пач... И быттьӧ 
мыйӧнкӧ ныж торйӧн кодкӧ инмӧд- 
чис Ильялы сьӧлӧмас... Нӧшта... 
«Кӧні, мый тайӧ?“—югнитіс сылӧн

юрас. Кӧсйис нин чукӧстны Мишка- 
ӧс, коді вӧліс керка пытшкын. Но 
Лыско чеччыштіс места вывсьыс му- 
рӧстӧмӧн, и Илья аддзис: омӧлика
воссьӧм ӧдзӧс порог вылын вуджӧ- 
расис ки. Сійӧ быттьӧ кватлаліс пе- 
тысь тшынсӧ, кӧсяксӧ. Илья уськӧд- 
чис, нетшыштӧмӧн восьтіс ӧдзӧс.

— Мый лоин?...—кыдзкӧ вежсьӧм 
гӧлӧсӧн горӧдіс Илья. Но Мишка, 
быттьӧ вӧйысь морт, нинӧм эз куж 
шуны.

— Мый тайӧ?...—збыльысь повзис 
Илья да кыскыштіс воксб ыӧла вылӧ.

Мишкалӧн кольчаасьӧмны синъяс- 
ыс, чужӧмыс кулӧмсьӧд, бледмӧм 
пардоръясыс вӧрисны, но артмнс ӧти 
пӧлӧе ыкайтӧм. Ильяӧс повзьӧдліс 
тӧдтӧмторйыс, пидзӧсъясыс сылӧн 
личмунісны, мышкуӧдыс котӧртісны 
кодзувкотъяс... Кӧзяеваӧс шемӧсӧн 
аддзиг, инас эз ӧшйы Лыско, вид- 
чысшс, кодарӧ сійӧс усьӧдасны.

— Ко-кодъя эм... ке...керкаад,— 
бӧрыннас артмис Мишкалӧн.— 
Ыджыд...

— Дугды, зон...—вочавидзис Илья 
да пернапасасис.

— Сё ейбо...—пернапасасиг жӧ, 
содтіс Мишка,—Гӧна... Менӧ ша- 
мыртліс юрӧд, кор ме джоджсьыс 
вӧрӧді узьлантурунтӧ.

— А тэ и повзьӧмыд нин... Шыр 
ли вурдысь нырувтіыд кӧнкӧ прӧйди- 
тіс-а...

— Абу, Илья...
— Но ладнӧ.,.. Главнӧ оз ков пов- 

ны. Сейчас ми сійӧс юрснӧдыс татчӧ, 
би динас, петкӧдам.

Бӧръя кывъяссӧ Илья шуаліс го- 
раа, мед сійӧ, коді эм керкаас, бура 
кылас, мый кык вок оз повны. Он 
ӧд тӧд, гашкӧ вӧрсаыс овмӧдчӧма 
найӧ керкаӧ.

— Пукты россӧ ӧдзӧс порог дорад, 
а тшын петанінсӧ ме крестала1),— 
вашнитіс вокыслы Илья да бӧра- 
водэ котӧртліс керка мыш вылӧ.

Кутшӧмкӧ мути кӧ, либӧ ачыс 
вӧрсаыс,—керкаысь ӧні сылы бурӧн 
петсьӧма: сійӧс лои потшӧма. А зверь 
кӧ сэні, сыысь Илья оз пов.

Мишка тӧдчымӧнъя дрӧжжнтіс на.

!) Йӧз чайтӧм серти некутш ӧм мути ӧз 
вермы ветны керкаысь, пуктан  кӧ ӧдзӧс по- 
рог дорӧ рос, а тшын петанін кресталаа.

Илья тэрмасис зарадитны пистоннӧй 
пнщальсӧ, а дрӧб пыдди сюис ыргӧн 
пуля: сӧмын ыргӧн пуля вермӧ 
мӧрччыны нечистӧй силаӧ. Тадзи шу- 
ӧны пӧрысь йӧз.

— Ӧзты сюмӧд,—дженьыда шуа- 
ліс Илья.—Киад босьт чер. А глав- 
нӧ, эн пов. Оз кӧ пов мортыд,— 
быдӧнысь вына. Сійӧ—чера-пурта- 
пищаля.

Лыско усьласис пемыд вӧр пытш- 
кӧ. Сійӧ аддзис, кодӧскӧ колӧ увт- 
ны, курччавны, а некутшӧм дук не- 
кысь оз кыв.

— Мортыд зон, сійӧ вына,—пистон- 
сӧ пуктіг нин век шуаліс Илья,— 
сӧмын ыж моз оз ков падмыны. Ыж- 
тӧ кор чожмӧдан, дзонь восьса за- 
вор оз аддзы, а тэ и потшӧс пырыс 
сяммы вуджны. Тэнӧ кӧ кодкӧ пов- 
з ь ӧ д л ӧ , тэ асьсӧ повзьӧд, мый киад 
эм, сійӧн и уськӧдчы паныд: пурт 
кӧ—пурт, чер кӧ—чер... Нечистӧй 
вын кӧ, вошас тэнад син водзысь, 
либӧ пӧртчас зверь-пӧткаӧ, мырйӧ... 
Ӧзтін сюмӧдтӧ? Ладнӧ...

Илья тасмаасис, пуртӧсас сюис ош 
кыян пуртсӧ. Пищальсӧ босьтіс кык- 
нан киас. Чужӧмыс сылӧн петкӧд- 
ліс кутшӧмкӧ аслыс пӧлӧс реши- 
мость. Татшӧмыс овлӧ сӧмын ыджыд 
сила да вӧляа йӧзлӧн, кор на водзын 
сӧмын кык туй: либӧ кувны тышын, 
либӧ тайӧ тышас вермыны. Тайӧ 
налӧн артмӧ кокниа, дыр думайттӧг, 
мукӧд дырйи кажитчӧ, инстинктивнӧя, 
сы вӧсна, мый природнӧй повтӧмлун 
дінас налӧн водзджыкнин вужъясьӧма 
вӧчны кӧсйӧм, кор найӧ кывлӧны 
кутшӧмкӧ висьт, пример, мойд либӧ 
прӧста йӧз кост обычайяс, сёрнияс.

— Ме пыра водзджык,—шӧпнитӧ- 
мӧн шуис Илья, а тэ менам бӧрысь 
меным югдӧд. Пыр да ӧдзӧссӧ пӧд- 
лав. Лыско—ус-с...

Сдук кежлӧ ставыс кувліс, быт- 
тьӧ тайӧ кадас кодкӧ матыстчис 
ыджыд пррпасть дорӧ да заводитліс 
сэтчӧ усьны, но сэк жӧ удитіс кут- 
чысьны дорышас да сералӧмӧн ко- 
тӧртіс юрин местасьыс. Илья друг 
нимкодьысь горӧдіс:

— Мишка-а! Трус тай тэ... Ви- 
дзӧдлы... Ха-ха-ха... Повзьӧдчысьыс...

Тшын вӧсна несйылӧмӧн керка 
пытшкӧсланьсяиь локтіс Лыско. Во- 
мас сійӧ ванс ыджыд сюзьӧс. Тшын



« В. Юхяат

пнас дыр олӧи вӧсна сюзьыс коль- 
мӧиа, эз вӧрӧд нн юрӧн ни кок-борд- 
ӧн, сӧиын тӧдчыштіс вомыслӧн вӧ- 
рӧмыс. Мишка пернапасасис, вомсӧ 
паськӧдліс мыйкӧ шуны, но эз шу.

— Петкӧд ывлаас,—тшӧктіс Лыс- 
колы Илья,—а тэ, Мишка, босьт сі- 
йӧс ца пукты мыр вылас.

Илья лыис кулӧм сюзьлы ыргӧн 
пуляӧн. Лыйӧм шыысь равӧстіс вуг- 
ралысь вӧрваыс, и бӧр лоис лӧнь. 
Сӧмын ӧні Ильялӧн кылӧ лёталіс ки- 
кокыс.

Кымӧр пласт костті югдӧдчыліс 
тӧлысь джын, быттьӧ видзӧдліс 
эмӧсь абу нин керка водзын кык 
вок, н кор аддзнс, мый найӧ пырӧ- 
маӧсь узьны, бӧр дзебсис,—арся во- 
йын узьны водӧм водзвыв тадзи 
ветлывлӧ пӧнарӧн бур кӧзяин аслас 
овмӧсті.

Бӧралысьяс недыриник олісны сар- 
таса биӧн: кыдзкӧ эз лӧсьыд кодь 
вӧв тайӧ сюзьнад ноксьӧм бӧрын, быд- 
тор думайтсис.

— Быд ногыс овлӧ вӧралысьяс- 
лӧн,—чӧвсӧ дзугис И лья.—Кувтӧ- 
дзыс на меным внсьтавліс пӧльӧ: ме 
пӧ вӧравлі векджык ӧтнам. Узьмӧд- 
чи, шуӧ, ӧтчыд тӧдтӧм керкаыв. Узя. 
Друг ун йылысь кыла: менам чужӧм 
вылӧ кодкӧ пуктіс кисӧ, и ме пӧ 
садьми. Куйла, шуӧ, сідз, эг бвась: 
гашкӧ пӧ вӧтаси. Но, вот. И бара 
мӧді унмовсьыны. Кыла, шуӧ, мыйкӧ 
шевкнитіс, и лючки, ки пыдӧсӧн 
быттьӧ, нырвомӧ мем шлапкис мӧ- 
дысь. Ок, ерӧмакань, юрси пӧ кылӧ 
сідзи и сувтіс, а ки нюжӧдчис бо- 
кын куйлысь чер дінӧ; думайта— 
овсис: вӧрса ордас нин тыдалӧ пыр- 
сьӧма узьны, джагӧдас. Ладнӧ. А 
мездысь морт абу: аслад вылӧ сӧмын 
надея. Кӧсйыси-кӧсйыси пӧ да кыдз 
тай шамырті ассьым нырвомӧс да 
нетшышті—тош джын пӧ сідзи и не- 
тшыштчис, а вӧрсалӧн киыс эз сюр.

— Збыль вӧрса вӧлӧма?—повзьӧ- 
иӧн кодь юаліс Мишка да неуна 
вешйыштчис вокыслань.

— Энлы, эг на помав. Но, вот. 
Збыльысь пӧ тракнитчн. Уськӧдчи, 
шуӧ, пачлань, ӧгыра шомла, биасьны, 
а ниӧти би кинь нин абу. Давай 
корсьны тывкӧрт да биатшак... Кор- 
кӧ некоркӧ пӧ биаси. А керкаын не- 
код абу. Мый тайӧ? Корсьыси пач

костысь, пельӧсъясысь. Абу. Шыни- 
тӧв. Босьті пӧ сартас, быд щельӧ 
сутшӧдны... Кодлыкӧ сётаки колӧ 
ловы: чужӧмын пӧ сідзи и кылӧ ка 
пуктылӧминыс. И друг нырулысь 
моз, шуӧ, шуркннтіс борда шыр. Но 
ерӧмакань пӧ тэ, пеж яй: дзонь мор- 
тӧс вермин повзьӧдны. Босьті пӧ да 
лязӧді сійӧс.

— Бур ещӧ дзикӧдзыс абу повзьӧ- 
ма,—неыджыд кост бӧрын шыаснс 
Мишка.

— Тайӧ тӧ мый. Мӧдысь вот сійӧ 
повзьылӧм так повзьылӧм. Вӧралігбк 
жӧ. Луныс лёк вӧлӧма, шлякыша. 
Вӧралӧма сійӧ рытъявылӧдзыс, 
а керка дінӧ иунан кадас вош тӧ- 
ма понсӧ. Да кыдзи ещӧ вошӧмаысі 
Увтӧма вӧлӧм понйыс ичӧтвк понӧ- 
льӧ. Урсӧ киӧн кӧть босьт, и пыш- 
йыныыс сылы некытчӧ. Но, думайта 
пӧ ме, менам понлы татысь оз ж ё 
ков лыйӧм: сідз кутас. Понӧльтӧ пӧ 
летышті—урыд чеччыштіс му вылӧ 
дай усйыны. Повйыс—тяв-тяв, ■ 
кутныс абу вермӧма. Скбрмӧма сэкк 
мортыд. Куимысь сьӧлыштӧма да 
понсӧ лешкӧма, мед пӧ тэнӧ сюрая- 
сыс нӧбаласны, а ачыс воӧма керка 
дінас. Олӧма рӧмыдсӧ, пусьӧма, 
сёйӧма-юӧма, а пон сылӧн век абу, 
и некӧн оз увтчы. Воас пӧ колӧкӧ. 
А сьӧлӧмыс аслас, сётахи, абу мес- 
таын. Прӧста пӧ лешкыссьӧма понсб. 
Ладнӧ. Пырас керкаӧ, водас; узьӧ 
чесь чесью да и аддзӧ: быттьӧ зэв 
мича нывбаба сы дінӧ воас да 
этадз нюжмасьӧ. А колӧ шуны, 
вӧралысьясыдлы, кодъяс быттьӧ гӧ- 
тыраӧсь да абу на пӧрысьӧсь, узи- 
гас нывбабаясыд унаысь пӧ волыв- 
лӧны. Висьтавлӧны, мӧд воас пӧ ве- 
снг кагааӧсь нин овлӧны. Со кьідзн, 
зонмӧ. А, дерт, эз кӧ рӧдитны, 
ни ӧти вӧрса нин ӧнӧдз эз вӧв. Кор- 
кӧ тай, шуӧны, гырысь мамонъяс 
вӧвлӧмаӧсь жӧ да кор дугдӧмабсь 
рӧдитны, сысянь и бырӧмаӧсь му 
вывсьыс. Но вот. Пӧльыд сэки мвян 
вӧлӧма буретш шӧркост арлыда. Сі- 
йӧ и шуас мича нывбабаыдлы: «Мый 
пӧ сэні нюжмасян, вод пӧ менам 
мышкӧ.“ Сійӧ лючки водас ... Дерт, 
воча мыш узьлӧны сӧмын пӧрысьяс... 
Пӧльыд миян бергӧдчас, сывъялас 
сійӧс в друг кылӧ: шӧвк платтьӧыс 
брӧд ва, весаг пӧльӧыдлы дӧрӧм

пырыс йиджӧ. И кыла пӧ, кыдзи 
ньӧжйӧникӧн садьма нисьӧ ог нисьӧ... 
Синъясӧс пӧ восьті—пемыд, ог вӧр- 
зьӧд киӧн ни кокӧн, думайта, шуӧ, 
кӧаі ме эм. Ставсӧ пӧ вежӧрті, кы- 
дзн рытнас понтӧг вои, ӧдзӧсӧс 
пӧдлалӧм бӧрын воді... А ачым, шуӧ, 
кыла: кодӧскӧ кута сывъялӧмӧн. Ок, 
зонмӧ. Вӧлисти пӧ ме и повзи, мӧ- 
діс дрӧжжитӧдны... Мый керны? Узя 
алн ола? Кӧсйи пӧ малыштны сійӧс, 
коді куйлӧ меыам кияс костын, но 
ог вермы, киӧй оз лыб, быттьӧ ту- 
рдӧма. Повзьӧмысла, тыдалӧ.

И вот, таті сэсся медся интереснӧ- 
йыс лоӧ. Сартасыд, видзӧд, пома- 
сьӧма. Выльӧс пеш.

— Эн на, сідз кӧ, висьтав,—тэр- 
мыштчис Мишка пешны выль сар- 
тас.—Гашкӧ сійӧ вӧтасис да?

—Э-эз. Тэ кывзы вай... А, нолтӧ, 
тшынпетанінтӧ первой восьтыштлам, 
мыйкӧ тай чадкодь лоис, мед кӧть 
ог кольмӧ.

Илья сувтіс, восьтыштіс тшынпе- 
танін да бӧр пуксис пӧлӧк вылӧ, 
кӧні найӧ узьлӧны.

— Киӧй пӧ оз лыб... Ладнӧ. И 
лючки, шуӧ, мӧді кывны ас дінысь 
лолалӧм шы. Кӧть весьӧпӧр. Но и 
тайӧ вӧлӧмкӧ этша на. Кодкӧ мӧдіс 
кывны улнчас, ог тӧд: му вылас 
али пуяс вылас, кодъяс сулалісны 
в.ӧралан керка гӧгӧрыс. Ме тай пӧ 
сізд чайта: мича нылыдлӧн другыс 
вӧліс. Ӧтчыд кылӧ горӧктіс, мӧдысь... 
и кыдз тай коймӧдсьыд горӧктас, 
кияс вылын куйлысьыд, шуӧ, быттьӧ 
абу и вӧвлӧиа—чеччыштіс да ӧдзӧсӧ. 
А понйыс пӧльыдлӧн, вӧлӧмкӧ, во- 
лӧма ннн керка дінас—сійӧ сылӧн 
нёль синыа жӧ вӧлӧма—давай увтны 
лёк ногӧн. Ме пӧ вӧлисти чеччыш- 
ті места вылысь да шыбытчи 
ӧдзӧсӧ, тувйысь кватиті пищаль да 
кытчӧя пемыд вояс лыйи, и лыйӧм 
бӧрас здук мысти. шуӧ, кылі, кыдзи 
найӧ, кӧнкӧ ылынӧсь нин вӧрас, 
сералӧмӧн ылыстчисны миян дінысь.

Гажтӧм висьт помаснс. И, кажнт- 
чӧ, кык воклы кад ннн водны. Но 
ӧні оз водсьы. Налӧн вежӧръясныс 
гыасьӧны сӧмын на висьталӧм тор- 
нас, юръясаныс воӧны уна сикас не- 
быличаяс, принетаяс, висьтъяс, 
кодъясбс найӧ кывлісны и потанас

на гычасиг, н кор нин вӧлісны гача- 
ӧсь, и ӧві, томморталан кадас. Кыв- 
лісны найӧ ас кодьяс вомысь, бать- 
мам вомысь, пӧч-пӧль да „бур* йӧз 
воыысь, кывлісны весиг поп-дьяк- 
лысь, мый муыс миян сэтшӧн грека, 
кӧні шуксьӧ быдсяма нечистӧй сила* 
ыс, н весиг ачыс енмыс, став ангелъ- 
яснас ӧтув, оз сяымы видзны наысь 
уна йӧзӧс грекӧ вбйӧмысь. Вӧрсаяс, 
васаяс, быдсикас мутиыс йӧз вежӧ- 
рын олісны сідз жӧ збыльысь, кыдзн 
шуам, зверь-пӧтка, вӧв-мӧс. Быд морт 
аслас вежӧрын найӧс аддзис кыдзи 
ловъяторъясӧс, кодъяслӧн эмӧсь ки- 
яс, кокъяс, бӧжъяс да мукӧдторъяс; 
«ученӧй“ йӧз на йылысь гижалісны 
дзонь книгаяс, рисуйталісны картина- 
яс... Вермисны-ӧ, та бӧрын, Илья да 
Мншка думайтны, мый пӧльыс дінӧ 
водліс аслас жӧ понйыс, коді воліс 
вӧрысь кӧзяин унмовсьӧм бӧрын 
нин, а эз кутшӧмкӧ мича нывбаба, 
кодӧс сійӧ первойсьыс вӧталіс дзик 
эсканаӧс биологическӧй законъяс 
серти? Понйӧс лешосӧмӧн вӧрӧ ко- 
льӧмкӧд йитӧдын, код вӧсна, тыда- 
лӧ, лоис сійӧ рытся гажтӧм серпас- 
лӧн заводитчӧмыс, кык воклӧн пӧ- 
льыс, Матвей, вермис-ӧ думыштны, 
мый ывласянь кыліс эз нывбаба 
друглӧн гӧлӧсыс, а пожӧмъяс вылын 
горзысь сюзьлӧн шыыс? Вермис-ӧ 
сійӧ чайтны, мый сы дінысь чеччис 
эз сійӧ, кодӧс чайтіс, а аслас пон- 
йыс, кодлӧн гӧныс вӧлі лысваӧсь на 
да, сюзьлысь гӧлӧссӧ кылӧмӧн, усь- 
кӧдчис ӧдзӧсӧ, мед увтны войшӧра 
войын керка гӧгӧр балуйтысьсӧ? 
Дерт жӧ эз. И пӧльыслы, и сылӧн 
пиыслы—Степанлы, и Степанлӧн ци- 
янлы—Ильялы да Мншкалы сӧмын 
кольліс эскыны, мый на гӧгӧр, 
а сідзжӧ вӧрын, ваын и сынӧдын 
эмӧсь нечистӧй силаяс, кодъяс му- 
титӧвы йӧзӧс, и эмӧсь енъяс, кодъяс 
кранитӧны вайӧс мутияссьыс. Миш- 
калы юрас пырӧма, мый мутиясысь 
вермӧны мездыны сӧмын енъяс, 
торъя нин сійӧ ангелыс, кодӧс 
медыджыд енмыс ыстӧ быд морт ді- 
нӧ,—тадзи висьтавлісны манакиняяс, 
кор Мишка овліс Вишкун Ласей 
ордын. И ӧні, арся войӧн кытшалӧм, 
ылі вӧрса тайӧ дзоляник керкаас 
пукаліг, кор Мишкалӧн юр кучикыс 
кылӧ ва „сюзьӧ пӧртчӧм вӧрсалысь*

киподтуйсӧ, тӧдӧмысь, сійӧ вермис 
шуны вокыслы сӧмын ӧтитор:

— Тыдалӧ, пӧльным водігас пер- 
напассӧ чӧвтлӧма на.

— Код тӧдас,—вочавидзис Илья. 
Сэсся выль сартас пешӧм бӧрын сод- 
тіс:—А ме кӧ эськӧ пӧльӧ местаын 
вӧлі, сійӧ мича нылыдлы—кодлы ли 
сэн—голяас кутчысьлі, либӧ кералі 
черӧн. И ньӧти ог ошйысь. Главнӧ 
оз ков повны. Тадзи шуӧны бур вӧ- 
ралысьяс.

Мишка повзьӧмӧн видзӧдліс вокыс 
вылӧ да куимысь пернапасасис.

— Ладнӧ, та йылысь сэсся ог нин 
сёрнитӧ: тэ полан, тыдалӧ. Вай во- 
дам, узьны мӧдам.

Но и водӧм бӧрас унмыс налӧн эз 
лок. Юръясаныс воалісны быдсикас 
думъяс. Ильялы окота лоис тӧдны, 
мый морла Мишкаыс ӧтувтчыліс во- 
ротилӧяс пияныскӧд покровлуннас, 
юис накӧд да ещӧ сы йылысь, кӧні 
сійӧ вӧліс покровлун аскинас, мыйла 
эз волы гортас пажункад гӧгӧрӧдз.

Илья юалӧм вылӧ Мишка дыр 
кодь эз вочавидз. Сійӧ весиг каль- 
кӧдчыштіс вокыс спина дінысь, быт- 
тьӧ дугдіс повны пемыдысь да вӧр- 
саысь.

— Ачыи ог тӧд, мый вӧсна ме 
лои накӧд,—бӧрыннас аслыс мозшуис 
Мишка. А юалӧмлӧн мӧд джын вылас 
эз вочавидз.

Татшӧм сикас йӧзыд, кыдз Мишка, 
аслыссикасаӧсь/и найӧ мукӧд дырйи 
тайнасӧ вермӧны кутны ас пытшкас 
тоіыдджыка нормальнӧй йӧз дорысь. 
Мӧвпалан аппаратыс налӧн кажитчӧ 
ӧти торйысь и эм, ем пыс кодь; па- 
метьыс—сунис кодь. Кор сунисыс 
гӧрӧдтӧм—олӧмыс налӧн торъя гы- 
рысь переживаниеястӧм,—сэк ем пы- 
сӧдыс—юрӧдыс—став думъясыс ӧта- 
рӧ-мӧдарӧ ветлӧны крукасьлытӧг. 
Но кодыр найӧ олӧмын лолӧны на- 
йӧс повзьӧдланаторъяс, сэк сунисас— 
паметяс—налӧн артмӧны ыджыд гӧ- 
рӧдъяс, кодъяс бӧрыс петны ем 
пысӧдыс оз вермыны кувтӧдзыс. 
Мишка юрын нэмсӧ олас покров- 
лунся пемыд рыт, муртса пом- 
нитана ойзӧм шы да тайӧ шыас сы 
кнын зорлӧн шнопкӧмыс, а сэсся ве- 
жӧрысь вошлӧм вой да кӧзяин Паш- 
ко гӧбӧчвылысь аскинас садьмӧм, 
снкт пасы а сёрни: Вишкун Комодь-

ӧс пӧ нӧйтӧмаӧсь, муртса ловсӧ 
кольӧмаӧсь. Мишка сэки друг гӧ- 
гӧрвоис, мый делӧыс сылӧн абу шы- 
льыд и аслас потӧм юр йылысь да 
лӧз печатӧсь мыш йылысь шуліс 
некодлы не висьтавны. Бур ещӧ сі- 
йӧ, мый Мишка «удж“ йылысь тӧдӧ- 
ны сӧмын Пашко гозъя да Вера. А 
найӧ эз кӧсйыны висьтавны некод- 
лы.

— Ог меся тӧд и эн юась,—скӧ- 
рысь моз вундыштіс Мншка. Но 
Илья эз лэдзчысь.

— Тэ ӧд, кӧнкӧ, тӧдан, коді , пітіс 
Комодьсӧ?

Мишка, кылӧ, первой лэптіс 
юрсӧ, сэсся пуксис. Сійӧ юрын 
мелькнитіс чайтӧм, мый Ильяыслы, 
тыдалӧ, Вераыс висьталӧма нин 
ставсӧ, кыдзи вӧлі делӧыс.

—А тэ мыйяс кӧ кывлін али 
мый?

—Кывлі кӧ, эг юась тэнсьыд.
Мишка бӧр пӧрӧдчис. А Илья 

мӧдіс шензьыны, коді эськӧ лысьтіс 
лэптыны ки купеч пи вылӧ.

—Ог вермы вежӧртны...—быттьӧ 
аслыс шуаліс сійӧ.—Кувны вермас, 
и мыжасӧ эз аддзыны. Первойсӧ ӧд 
Мирӧнӧс чайтісны...но и менӧ, дерт, 
да ещӧ кодсюрӧӧс. Ыджыд пасибӧ 
Иван друглы: миянӧс ужнайтны ну- 
ліс гортас. Сэк кості пӧ и шнёпкӧ- 
дӧмаӧсь Комодьсӧ. Бур ещӧ сійӧ, 
мый свидетельясыс миян дор унаӧн 
лоисны. Кольӧмлун лунтыр дай ры- 
тывбыд лоис пукавны управаын. Ме 
тай сідз думайта, меся аслас шатия- 
сьыс кодкӧ гӧститӧдіс сійӧс. А 
гашкӧ и гӧтыра мужикъяс. Вишкунъ- 
ясыд вылӧ ставыс лӧгӧсь. Веськыда 
кӧ шуны, сійӧ рытас мн кодсюрӧлы 
кӧсйим жӧ тэчыштны нопъяс. Ко- 
модьыслы первойсӧ... Вывті жаль: 
дзугсис рытыс. Мишка, тэ ӧд тайӧс 
некодлы он висьтав? А?

—Мем ичӧт могыс.
—Он, дерт... Веськыда шуа, Миш- 

ка, тэ кӧ сюрин миянлы найӧ чу- 
кӧрысь да на дор сувтін и тэд тшӧтш 
сюрис. Весиг менам кв лудіс тэ 
вылӧ, вок кӧть абу вок сэсся. Ӧнъя 
том йӧз гӧгӧрвоӧны, вокӧ, кытчӧ 
мый ладмӧ. Мирон тай шуӧ: эстчань, 
паськыдінъясас, йӧзыд пӧ сюсьджык- 
ӧсь оз ёна повны озыръяссьыд. 
Помещнкӧс ли буржуйӧс ли сэн,

коді быттьӧ нартджык, сідзи и лэп- 
тӧны тшын йылӧ став овмӧснас. Со 
кыдзя. И висьталӧ ещӧ сійӧ поли- 
тиканъяс йылысь: найӧ пӧ медбур 
йӧзыс му вылас. Энӧ пӧ эскӧ ни 
попъяслы нн урадникъяслы: найӧ 
пӧръясьӧны, кор полигиканъяссӧ 
шуӧны медся лёк йӧзӧн. Сэтшӧ- 
мӧсь, другӧ, поп-дьякыд, урадникъ- 
ясыд и озыръясыд. Йӧзыслы мӧдӧр- 
ӧн олӧны. Тӧдӧ, зон, сійӧ, Мироныд, 
унатор. Паськыда кодь нин бурла- 
читӧма ветлӧма, кӧть ачыс том на. 
А ён, мортыд: паличӧн кыскасьӧ-
мӧн ме сійӧс муртса-муртса вена. 
Гырнич лэптӧмӧн—сійӧ менӧ вермӧ.

Кажитчӧ, Мишка сӧмын кывзӧ, 
нинӧм оз думайт. Но збыль вылас 
юрас сылӧн артмалісны вочакывъяс, 
юалӧмъяс, шензьӧмъяс. Первой сійӧ 
кӧсйис шуны: „Ме эськӧ найӧс, ку- 
печ пиянсӧ, „гӧститӧді" сійӧн жӧ, 
мыйӧн и т і“. Но кор думыштіс, мый 
сійӧ, Мишка, збыльысь пгӧститӧдіс“ 
Комодьӧс да ещӧ прамӧя,—шуӧм 
пыдди дрӧгмуніс. Кӧсйис ещӧ юавны 
политиканъяс йылысь да бара жӧ эз: 
эз сяммы кыдзи, кодарбоксянь сетны 
юалӧмсӧ. И медбӧрын думъясыс 
вуджисны шензьӧмӧ, мыйла (сылӧн 
томджык вокыс, Ильяыс, тӧдӧ 
унджыктор сы дорысь. Буретш ӧні, 
аслас олӧмын буракӧ первойысь на 
татшӧм ясӧда гӧгӧрвоис сійӧ, мый 
сылӧн вокыс панйӧма Мишкаӧс быд 
боксянь, и та вӧсна лоӧ кывзысьны 
воксӧ кыдзи пӧрысьджык вокӧс, а 
тані, вӧрын рліг сійӧс бать туйӧ 
пуктыны.

—Тэ, тыдалӧ, узян нин, Мншка?
—Ог на. Кывза.
—Узь инӧ. А менсьым сёрнисӧ не- 

кодлы эн висьтав. Тӧдан ӧд кыдзи 
повзьӧдлӧны тагшӧм сёрнияссьыд. 
Неуна вешйыштчы: пӧсь лоис...

Илья шыбьгтіс ас вывсьыс шабур- 
сӧ, кодӧн шебрасьліс, паськыда 
шыблаліс княс и кокъяс, зілис ун- 
мовсьыны, но юрыс, быттьӧ мельни- 
ча, эз лӧнь. Сійӧ куньса синъяс 
водзӧ сувтіс Вералӧн прӧщайтчана 
чужӧмыс, ва синъясыс, кодъяс вылын 
вӧлі гижӧма муса пӧдругалӧн став 
сьӧлӧм кылӧмыс: шогыс и гажыс, 
надеяыс и ненадеяыс. Прӧщайтчӧ- 
мыс вӧлі дзик на регыд, талун асыв, 
а Ильялы кажитчнс, мый тайӧ вӧлі

важӧн дай ылын нин. Тайӧ ылыныс 
аслыс нога, мортлӧн кузь туй заво- 
дитчӧм кодь да, кажитчӧ сыын и 
абу ӧткодьыс, мый туй морт цель 
дінас матыстчӧ верст лыд чинтӧмӧн, 
а Илья—лун лыд ас бӧрас кольӧмӧн, 
сійӧ лун дінӧ воӧмӧн, кор найӧ бара 
аддзысясны Веракӧд. И кымын дыр 
мӧдас нюжавны кадыс, тӧдӧмысь, 
сымын ёна мӧдас ёнтыны сьӧлӧмыс 
Ильялӧн. Татшӧм нин овлӧ медвод- 
дза любовыд, кор сійӧ ӧзъяс ӧтпыр- 
йӧ кыкнан сьӧлӧмас. Морт олӧмад, 
буракӧ, буретш тайӧ лунъясыс, 
тӧлысьясыс и овлӧны медся мича 
цветӧн цветитысь каднас. Весиг 
пӧрысьмӧм бӧрын тайӧ кадыс ка- 
житчӧ шудаӧн, югыдӧн, но, кыдзн 
енэжса кодзув, пӧрысьяслы судзӧдны 
позьтӧмӧн да кӧдзыдӧн.

Тайӧ асылыс яръюгыд серпасӧа 
топыда пуксис Илья вежӧрӧ да лоас 
муса казьтылӧмӧн нэм чӧжыс. Ста- 
выс син водзын. Со сійӧ садьмис 
водз: пач ломтан кадӧ. А гашкӧ и 
эз садьмы—прӧста чеччис, тӧрытъя 
синмӧн, войсӧ узьтӧг. Ӧд кутшӧм 
вӧлі кольӧм лун-войыс. Ачыс чӧртыс 
эськӧ жугыльтчыліс... Батьыс садь- 
мӧдіс Мишкасӧ: лӧсьӧдчыны пӧ колӧ 
Кузьдав керкаӧ мӧдӧдчыны. Уна эз 
сёрнитны. Мамыс пӧжасис.

Уличын Лыско кодӧскӧ увтыштіс. 
Тайӧ кадӧ Илья вӧлі вӧралан дӧрӧм 
гача нин, кӧмкота, медбӧръяысь вид- 
лаліс вӧралан кӧлуйсӧ, мед нинӧм 
эз вун. Сійӧ виччысис кодлыськӧ 
пырӧм. Но керкаӧ некод эз пыр, и 
Ильялӧн кылӧ вӧрзьыштіс сьӧлӧмыс. 
Радейтчысь зонмыдлӧн, шуӧны, сійӧ 
вывті нежнӧй, черисьӧм студень 
кодь: он на инмӧдчы, а вӧрзьыштӧ 
нин да кылӧмтор йывсьыс тэр- 
мыштчӧ панйыны пельтӧ юӧртны 
вежӧрад.

,Му-ва-ува“—коркӧ бӧрыннас ннн 
кылісны пельяс Лысколысь сёрнисӧ. 
Лыско дінын кодкӧ ас морт. Мукӧд 
дырйи кӧ, тайӧс кылӧмӧн, Ильялы 
тӧд вылас воисны рытъясын Вера- 
кӧд куш кыкӧн потшӧс дорын кой- 
тӧм, Лысколӧн на дінын пукалӧи да 
,М у-ва-ува“ шуалӧм. А ӧні ставыс 
тайӧ вӧлі лишнӧй. Ильяӧн веськӧд- 
ліс сылӧн сьӧлӧмыс. Шапкаа, пель- 
помъяс вылас шойданик шевгӧыӧн, 
сійӧ петіс крыльчӧ вылӧ.



19 В. Юхнит

Вӧлі дзурс пемыд на. Бӧжнас 
ӧвтчвг, крыльчӧ сайсянь сы дінӧ 
матыстчис Лыско.

—Кодӧс нӧ увтан?—нарошнб сетіс 
гӧлӧссӧ понлӧн кӧзяиныс да муртса 
удитіс лэччыштны ӧти крыльчӧ пос, 
кыдз крыльчӧ сайсявь тыдовтчвс 
еджыд чышъяна.

—Ильюш... А ме чайті, меся ог 
нин аддзысьлӧ.

—Тэ, Вера?..:
И найӧ топыда сывъялісвы ӧти 

иӧдсӧ.
Тадз найӧ сулалісны дзонь здук.
—Чайті аддзысьлытӧг и каян 

вӧрад... кулі эськӧ гажтӧмысла. 
Быдтор нин думайті, меся лӧгасьӧ- 
мыд тыдалӧ мыйыськӧ.

Илья первой кузя окыштіс Вераӧс 
да вӧлистн шуис:

—Кыла, кыдзи бурмӧ сьӧлӧм, 
быттьӧ бӧр пуксьӧ аслас местаӧ...

А тэ мый оз ков эн думайт. Он-ӧ 
мый тӧд, кутшӧм делӧясыс вӧліны... 
Комодьыс ловъя на?

—Мый сылы лоас, сӧмын паметь 
вывсьыс вошласьӧ-а... Тӧрыт ме 
тэнӧ рытывбыд кыйӧді да сідзи и эг 
вермы аддзӧдлыны. Кор ті петінныд 
управасьыд, ме сулалі керка пельӧ- 
сас. Меся ӧд кутшӧмкӧ ногӧн ад- 
дзӧдла жӧ... Войбыд эг узь. Бӧрді и 
быдӧн.

—Вишкунъясыд нӧ мый сёрнитӧ- 
ны?—юаліс Илья.

—Первойсӧ вӧлі шуӧны, ті пӧ 
нӧйтінаыд Комодьсӧ. А сэсся тай 
со ланьтісны ж ӧ... Тешкодь ӧд вӧлі. 
Кор тіянӧс мӧдісны шуны, мем ёна 
лонс забеднб, толькӧ и бӧрдсьӧ вӧлі. 
Тьӧтка, эсійӧ вишкуникаыс, и шуӧ, 
мый пӧ сэтшӧма уливайтчан, Комодь- 
ыд пӧ тэнӧ сёровнӧ эськӧ эз босьт 
гӧтыр вылад ас саяс, кӧть и гӧт- 
расьны мӧдіс. Сэки менам серам 
петіс, а тьӧтка скӧрмис: мылкыдтӧм 
пӧ тэ.

—Тэ кӧнкӧ эн в лӧгась?
—Ниӧти эг. Жырйӧ пыри да сод- 

тӧд сералі.
И кыкнаныс долыда серӧктісны. А 

сэсся Вера содтіс:
—Ог тӧд мый мем лоис, Ильюш: 

тэтӧг ог вермы овны.
—Ме ог жӧ тӧд, Веруш, мый 

мем лоис: сьӧлӧм гажтӧмтчӧ, кор

тэнӧ дырджык ог аддзыв. Мыйла 
тадзясб артмӧ?

—Тэысь кындзи менам сэсся не- 
код абу. Сыысь, тыдалӧ,—неуна 
ланьтыштлӧм бӧрын шуис Вера.— 
Ни бать нв мам, нн чой ни вок. 
Ме сӧмын ӧти торйӧн шуда...

Вера ланьтіс, ставсӧ эз висьтав. 
Но Илья юаліс, мыйӧн сійӧ шуда.

— Пола висьтавныс... Гашкӧ тайӧ 
регыдся шуд, он и тӧдлы—курзяс. 
Шуласны тай, кытчӧдз пб ӧмидзтӧ 
вомад эн сюй, эн шу чӧскыд.

— А тэ кукань моз эн пов, вись- 
тав. Ӧти кукань повлӧма жӧ коркӧ. 
Вӧлӧмкӧ сійӧс йӧртӧмаӧсь веж 
туруна кукйӧрӧ, мед сійӧ сэн йирсяс. 
А куканьыд первойсӧ чайтӧма, мый 
туруныс курыд. Олӧма лун йирсьы- 
тӧг, мӧдӧс, коймӧдӧс... И кувны нин 
заводитӧма. Но думыштас: сёровна 
пӧ кувнысӧ—йирышта турунсӧ...

Вера эз сет помавны висьтсӧ: гы-
лыда серӧктіс.

— Гӧгӧрвоин, сідзкӧ—нимкодьысь 
пасйыштіс Илья.—Тэд сідз жб: 
курыдсӧ чайтӧм вӧсва кувны мӧдан 
да сэк ковмас жӧ висьтавны. Бур- 
джык ӧні, мед нин курыд кӧ, курыд. 
Юсьыд ііӧ полан сӧмын сійӧс вудж- 
тӧдз. Вуджӧм бӧрад нинӧм нин пов- 
ныд.

— Ильюш, ме пола тэысь...
— Но-о-о... Вот и эг чайт. Кыдзн 

нӧ, кодар бок вылад узигӧн тэ вӧта- 
син та йылысь. Вежӧрта, вежӧрта... 
Тэ быттьӧ кӧч, а ме руч. Вот воис 
кӧч дінӧ руч да и шуӧ: „Тэнадысь 
менам сьӧлӧм гажтӧмсьӧ”; а кӧч сылы 
воча: «Тэтӧг ме ог вермы овны“...

— Тэ бара аслыд мӧдін,—дзугис 
Вера.—Ме пола сыысь, мый тэнӧ 
вывті ёна радейта... И он тӧд, миян 
костӧ вермас кодкӧ сувтны коймӧд, 
торйӧдны миянӧс. Таысь ме пола. И 
ме сэки абу олысь му вылас...

Тайӧ шуӧм бӧрын Вера пуктіс 
юрсӧ Илья пельпом вылӧ. Ланьтісны.

Помнитӧ Илья, сійӧ синъясӧ пыкис 
асыввывса енэжын восьсаин—сэтшӧм 
ичӧтик, асъя югыдӧн муртса на лӧ- 
залысь. А гӧгӧрыс и найӧ юр весь- 
тын свинец кодь сьӧкыд да са кодь 
сьӧд кымӧръяс, кымӧръяс... Паська- 
лас-ӧ тайӧ восьсаиныс тайӧ арся 
луннас енэж пасьтала да мыччысяс-ё 
шонді? Гӧгӧрвоасны-ӧ Ильялӧн айма-

мыс сылысь висьталӧмсӧ да гӧтра- 
ласны-ӧ Ильяӧс Вера вылӧ, кодлӧн 
ставыс сьӧрсьыс-бӧрсьыс?— Илыі эз 
тӧд.

— Да, Веруш... Быд ногыс овлӧ. 
Но ме чайта мӧда .кывзысьны сӧ- 
нын аслам сьӧлӧмлысь. А тэ?..

— Но вот тожӧ: синваяс мыйлакӧ...
Илья друг бергӧдчыштіс, кыкнан

чужӧмбокӧдыс кватитіс Вераӧс 
да, ннмкодь чужӧма, тэрыба мӧдіс 
шуавны:

— Вӧрала, нажӧвитышта; лӧсьӧда 
бур паськӧм, гудӧк; ньӧба тэд шол- 
ковӧй шаль, эзысь чунькытш... но 
мый ещӧ—внсьтав... Ӧти во ещӧ 
гуляйтыштам. А сэсся... Сэсся гӧтра- 
сям... Аймам менӧ радейтӧны, оз 
мӧдны торкны менсьым олӧм... Но... 
но серӧкты...

— Энлы, энлы, Илья... Тіян ӧдзӧ- 
сыд кылӧ воссьыштліс: кодкӧ петӧ. 
На тайӧ сюй питшӧгад...

Тайӧ шуӧмбн Вера сэк вошис пе- 
ыыд пиас, а Мишка лэччис крыльчӧ 
поскӧд.

Тайӧн н помасьӧ серпасыс. Луннас 
нвв Илья тӧдмаліс, мый Вераӧн 
сетӧмторыс вӧлӧмкӧ вышивайтӧм 
табак мешӧк, а пытшкас табак, бума- 
га, истӧг.

Илья нӧшта ӧтиысь бергӧдчис 
мӧдар бок вылас, мед унмовсьыны. 
Но сылӧн нырыс зэв матын лоис 
Мишка юр дінын, да сійӧ кыліс сісь- 
ыысь яй дук.

— Кыськӧ тайнӧ зэв чӧскыдтӧм 
дук петӧ, Мишка?—юаліс И лья.— 
Тэ кылан он? Шыр лн мый ле кӧнкӧ 
сісьмӧ. Али узян нин?...

Мишка кылӧ нискис, но узис эз— 
код тӧдӧ. Юрас ранаыс сылӧн збыль 
сісьмис, а ачыс вӧлі би кодь пӧсь.

VIII
Кузьӧсь да шуштӧмӧсь арся войяс 

пармаын. Дзор козъяс, нэмӧвӧйся 
пожӧмъяс быттьӧ сорласьӧны мудінса 
вӧркӧд да вошӧны кымӧра-муа кос- 
тас, а вӧлявылыс кажитчӧ ыджы- 
дысь-ыджыд дозйӧн, кытчӧ топыда 
лэдзӧма сьӧд тшын, коді оз курӧд 
ни синтӧ ни горштӧ. Татшӧм войясад 
мортлы тӧдсаинъяс вежсьӧны тӧдтӧм 
паськӧмӧн, кутшӧмкӧ ногӧн артиӧны 
джуджыдджык гӧпъяс, мылькъяс, и 
вӧралысьяс вермӧны вошны сё вось-

ков выйӧ асланыс вӧралан керкаяс 
дінсянь. Арся войясын вӧралысьяс 
синтӧмӧсь кодь. Кыдзв слепӧкур 
пӧткаяс — сьӧлаяс, таръяс, доз- 
мӧръяс—кытчӧкӧ дзебсьӧмӧн джень- 
дӧдӧны сьӧд войяссӧ, сідзжӧ 
налы, вӧралысьяслы, лоӧ быглясьны- 
куйлыны вӧр керкаын суткилысь 
куим нёльӧд юкӧнсӧ. Не кӧ тайб 
войса синтӧмалӧмыс, ӧні, медбур 
вӧралан кадӧ, Мишка да Илья, дерт, 
эськӧ пыктытӧдзныс эз стынитны- 
узьны. Мича погоддя дырйи турун 
пуктан кадӧ моз эськӧ найӧ муртса 
сыркнитісны-узьыштісны, ветліг- 
муніганыс сёйыштісны-юыштісны да 
помала зілисны кыйсьыны. Арся 
дженьыдик лунъясыс вӧралысьяслы 
вӧліны донаӧсь, кӧть эськӧ найӧ 
мукӧд дырйи весиг лёкджыкӧсь войяс 
дорысь—зэр-слӧтаӧсь, шлякаӧсь, 
пемыдӧсь. Кыдзи пӧк лэдзысь черияс 
оз вермывы эновтчыны мӧд вося 
бурджык тулысӧдз, сідзжӧ вӧра- 
лысьяс 03 кӧсйыны воштыны ни ӧти 
лун, кӧть кутшӧм сійӧ эз вӧв. Быд 
рыт найӧ воӧны асланыс керкаяс 
дінӧ рӧмдігӧи нин, быд асыв мунӧны 
сэсянь рӧмыд сорнас на. А сёйӧны- 
юӧны сӧмын рытсёрӧн да асъядор 
пемыднас, мед дженьыдик лунсӧ 
кыйсьыны тырвыйӧ.

Тӧрыт унмовсигас та йылысь Илья 
думыштіс жӧ, да талуя асыв сувтіс 
первойя садьмӧм бӧрын. Ывлаӧ 
петӧм мыстн сійӧ чайтіс, мый енэж- 
ыс заводитӧ лӧзавны нин, ӧзтіс бипур 
да ӧшӧдіс рач пуны кос сьӧлаа шыд. 
Збыль вылас югдыны заводнтіс сӧ- 
мын сэк, кор Илья кыкысь нин сод- 
тыліс пакталысь шыдсӧ. Сійӧ пыр 
мыйкӧ тойтіс-ноксис керка водзын 
либӧ пукаліс би дорын, би вылӧ 
видзӧдіг. Сы дінӧ матыстчавліс 
Лыскоыс, исаліс кӧзяинсӧ, быттьӧ 
кӧсйис шуны: «Мыйла сэтшӧм водз 
чеччин, мыйла он узь Мишкаыд моз“. 
Илья сылысь малаліс кык пелькост- 
сӧ да вочавидзис кодь жӧ: «Кольӧм 
вояс, батькӧд вӧралігӧн, кыдз тэ 
тӧдан, асывъяснад ме дыр жӧ эг 
чеччыв, чеччан кадсӧ кыйӧдліс ба- 
тьӧй, пусьыліс сійӧ, и ме сӧмын 
сёян кадӧ нин чеччывлі. А таво, 
другӧ, надейтчыны некод вылӧ. 
Кӧзяиныс пыдди, кыдзи аддзан, ме. 
Но и оз узьсьы топыдасӧ... Нинӧ-ӧм,

Лыско, велалам, и мӧдам ас кадӧ 
чеччыны, войдуравтӧг*).

Пожӧм туганъяс костті Илья нӧш- 
та видзӧдліс кусысь кодзувъяс вылӧ, 
сэсся матыстчнс керка ӧдзӧс дінӧ 
да ӧдзӧсас юрсӧ сюйӧмӧн чукӧстіс 
Мишкаӧс сёйны. Мишка, садьмӧма 
нин, пукаліс пач дорын, жугыль, 
кыдз кажитчис Ильялы.

— Мем талун оз ков сёйныыс,— 
висьталіс Мишка.

— Мый сідз?... Кыдзи нӧ сійӧ 
сёйны оз ков дзонь мужчиналы? 
Пажун ӧд ог мӧдӧ новлӧдлыны.

Сёйны Мишка пуксис. Сійӧ эз 
кӧсйы, мед вокыс тӧдіс сылысь 
висьӧмсӧ, торъя нин талысь помкасӧ. 
Ена поліс сідзжӧ куйлытӧдз висьӧ- 
мысь. Сэк эськӧ тайӧ кывсис пась- 
кыда, и йӧзыс вермисны туясьны 
покровлун рытся делӧяс йывсьыс.

— Тэ, зон, гӧстя моз жӧ талун 
сёян,—сёрни панӧм ради шуис Илья. 
Сылы окота лои тӧдны, мыйла омӧля 
сёйӧ вокыс, мыйла жугылькодьӧн 
кажитчӧ.

— А тэ он вись? Мыйкӧ тай 
гудырӧськодь синъясыд.

— Нинӧмсӧ сёрнит... Мый мекӧд 
лоас. Ме некор на эг висьлы.

— Меся висян кӧ, керка дінысь 
эн мӧдӧдчы. Гашкӧ нӧ гымгаястӧ 
чӧвталан-а. Батьыд тай шуис: свежӧй 
черитӧг пӧ эн олӧ. Кольӧм аръясӧ 
вӧраліг чӧж вочасӧн сёймӧн шедіс.

Вежӧраджык кӧ морт, дерт, эськӧ 
Мишка татчӧ вочавидзис: мыйкӧ
кынтӧкодь и эм пӧ, кольчча талун 
да, сямма кӧ, гымгаястӧ чӧвтала. 
Сэк эськӧ Мншка лунбыд вермис 
кутны юр вылас, рана вылас, сӧстӧм 
ва рузум, коді ранаястӧ бурдӧдӧ зэв 
ӧДйӧ. Но Мишкалы и тӧд вылас 
тайӧ эз вермы усьны.

— Менам, зон, некыт оз вись,— 
нӧшта содтіс сійӧ.

Кӧзяевалысь сёйӧм помасьӧм Лыс- 
ко внччысьны эз вермы, сійӧ котӧр- 
тіс керка мышлань, мед водзвыв 
тӧдмавны, кӧні коді кылӧ да кӧзяева 
шутёвтӧм бӧрын дасьсӧ нин увтны.

Вежӧраӧсь пӧрысь понъяс вӧралысь- 
яслӧн. Нарошнӧ некодӧн некор 
велӧдтӧмӧсь, кыввортӧмӧсь, но

• )  В ойдур—войын лэбалысь пӧтка; войдурав- 
ны—ковтӧг овны войыя.

морткӧд ыджыд дружбаын олӧм вӧс- 
на, кӧзяиныскӧд ӧти и сійӧ жӧ зэр- 
слӧт аддзылӧм вӧсна, ӧти и сійӧ жӧ 
удж уджалӧм вӧсна лунысь лунӧ. 
воысь воӧ найӧ асланыс удж дінӧ 
велалӧны бура. Найӧ весиг заводи- 
тӧны гӧгӧрвоны кӧзяинлысь настрое- 
ниесӧ, переживаниеяссӧ; вӧралігбн 
тшӧтш нимкодясьӧны унджык зверь 
кыйӧм вылӧ, шогасьӧны неудачаяс 
вӧсна, Найӧ торъя нин ёна выналӧ- 
ны асланыс ныриснас. Понъяслӧн 
сійӧ сэтшӧма развитчӧма, мый найӧ 
эскӧны сылы кывшутӧг, синмыслы 
дорысь ёнджыка. Мортлы дзик гӧ- 
гӧрвотӧм азбукаыс, куш му вылысь 
регыдся волӧмтор йылысь ис кузя 
лыддьӧмыс, понъяслы гӧгӧрвоана 
сэтшӧма жӧ ясӧда, кутшӧм бура 
гӧгӧрвоана дошлӧй дипломатъяслы 
газетъясын яснӧй тор йылысь ве 
стӧча либӧ кытшлалӧмӧн гижӧм.

Торъя нин уна лыддянторйыс 
понъяслы асылын. Тайӧ кадӧ оз на 
удит вошны исыс войын ветлысь 
зверь-пӧткалӧн, сійӧс талялӧны нин 
лунын олысьяс. А мыйдта да кымын 
пӧлӧс дук мӧвкъялӧ вӧр костын 
неловъятор дінсьыс?

Со сійӧ, Лыско, котӧртӧ нитш вывті 
понӧльяс пӧвстті, кыдз пуяс увті, ко- 
лодаяс дінті. Керка дінса дук, коді 
сорласьӧма морт дуккӧд, тшынкӧд, 
дрӧб порок да нянь дуккӧд, ӧні 
сылы 03 нин кыв. Кылӧ нитшлӧн, 
колодаяслӧн да быдсикас турунлӧн 
арся сісьман дукыс. Кажитчӧ, тайӧ 
сэтшӧм арся вӧрса сынӧдыс, коді оз 
мешайт Лысколы кывны ловъяторъ- 
яслысь исдуксӧ. Оз мешайтны сылы 
сідзжӧ шыръяслӧн, ласичаяслӧн, 
сьӧлаяслӧн, кӧчьяслӧн унаысь паны- 
дасьлан_ дукыс. Найӧс Лыско оз 
увтлы. ёнэыс сійӧ оз вӧтлысь и доз-. 
мӧръяс бӧрся. Увтлывлӧ кӧ коркӧ 
найӧс, зэв нин шоча, кор йӧй юра 
дозмӧрыс понмысь дзебсьӧм пыдди 
сыкӧд пинясьӧ, готготкӧдчӧ. Дельӧ- 
дӧм Лыско сэк заводитӧ сійӧс увт- 
ны, но оз урӧс моз, а мӧдногаӧн- 
джык, мед кӧзяиныс гӧгӧрвоас та 
йылысь да сэсся кӧть ачыс воас, 
кӧть чуксалас Лыскоӧс. Но дзик мӧд 
кодь лоӧ сэк, кор Лыско нырӧ сюрас 
урлӧн либӧ ыджыдджык зверлӧв 
нслолыс. А зверыс таво тані, тыда- 
лӧ, шуксьӧмӧя шуксьӧ—повзьӧдлы-

тӧм на, вӧрзьӧдлытӧм. Керка дінысь 
эз на ылӧ и мун Лыско, а ӧдйӧ 
котӧртіг мозыс кык-куим ур оласӧ 
веськавліс нин. Но тайӧ уръяс дінӧ 
сійӧ эз сувт: водз на вӧлі, пемыдсо- 
ра. Лысколы тайӧ местаясыс вӧліны 
зэв тӧдсаӧсь кольӧм вояс тані вӧра- 
лӧм вӧсна да ӧні сійӧ быттьӧ лю- 
буйтчис дыр нин волытӧминъяснас, 
ӧтарӧ содтіс ассьыс котӧртан ӧдсӧ, 
мед вӧчны ыджыдджык кытш. Воис 
сьӧд бӧж дук вылӧ. Сьӧдбӧжыс сӧ- 
мын на петӧма пӧрӧм пу улысь, 
кӧнкӧ неылын на котӧртӧ. Сылӧн 
исдукыс чорыд, понлысь ныриссӧ 
дука турун моз торкысь. Лыско 
уськӧдчис сы бӧрся и кымын матын- 
джык лоис сьӧдбӧж дінӧ, сымын 
кузя да ӧдйӧ сійӧ чеччаліс аслас 
визлӧс руд тушанас понӧльяс костті, 
вужляяс дорті, колодаяс вомӧн.

Нёровтчӧм ыджыд коз дін вылын 
югнитіс лым кодь еджыдтор. Тайӧ 
сійӧ пӧрысь да мудер сьӧдбӧжыс, 
код бӧрся Лыско унаысь вӧтлысьліс 
кольӧм ар нин. Сылӧн дженьыдик 
пельясыс кылісны ылысь, орс пу 
кодь вӧсньыдик да кузь тушаыс пыр 
дась войтыштны синводзсьыд. Сійӧ 
некор оз пыр дзескыдінӧ, быд лӧп 
улӧ пыравлӧмӧн тювӧ водзӧ и водзӧ, 
воштӧдӧ понйӧс. А тавой да асывсӧ 
мудер сьӧдбӧж вӧлі дзебсясьӧ тулан- 
ысь. Туланыс сылӧн зэв опаснӧй 
вӧрӧг: оз кольччы котӧртӧмӧн, оз 
йӧрмы лӧпъяс пиӧ да нӧшта сюся 
мунӧ пуяс вывті, мый оз путьмы 
сьӧдбӧж.

Лыско да тулан, ӧти мӧд йывсьыс 
тӧдтӧг, ӧдйӧ матыстчисны сьӧдбӧж 
дінӧ. И кор нин тулан пу вывсянь 
кӧсйис чеччыштны сьӧдбӧж вылӧ, 
сэк гымыштіс-воис сэтчӧ Лыско, 
сьӧдбӧжӧс аддзӧмӧн, тюв-тявкерис. 
Сьӧдбӧж, дерт, мӧдіс усйыны. Но 
повзис тшӧтш и тулан. Сійӧ чеччыш- 
тіс мӧд пу вылӧ, да тайӧн петкӧд- 
чис Лысколы.

Вӧралысь понлӧн инстинктыс да 
навыкъясыс отсалӧны сылы зэв ӧдйӧ 
вежны решение вӧралӧмын виччысь- 
тӧмторъяс кузя, и Лыско, быттьӧ 
тулан бӧрысь и вӧтлысьӧма, мӧдіс 
увтны козйӧ.

Но понлӧн овлӧ и сэтшӧм кад, 
кор сійӧ падмывлӧ, вошлӧ, либӧ

оз тырвыйӧ эскы аслыс, либӧ кодкӧ 
сійӧӧдзуглӧ.

Тшук быттьӧ Лыско син дорті 
визьнитіс сьӧдбӧжлӧн югыд гӧныс: 
тыдалӧ сійӧ кытчӧкӧ пыравлӧма да 
ӧні весасьӧ татысь. Лыско уськӧдчис 
сылань да воськов сё кымын вӧтчӧм 
бӧрын бӧр бергӧдчис коз дінӧ, код 
вылын ӧні туланыс эз нин вӧв. Лыс- 
ко некымынысь увтыштіс, но пырысь- 
пыр жӧ гӧгӧрвоис, мый туланыс 
сійӧ козйын абу нин. Козсӧ кытшов- 
тіс ӧтчыд, мӧдысь—выль ислов
дук 03 кыв. Вӧчис ыджыдджык 
кытш, нӧшта... аддзис ичӧтик увтор, 
коді усьӧма вӧр йывсянь да сы ді- 
нысь кыліс туланлӧн исдукыс... Сідз- 
кӧ мунӧма, ӧні сійӧс он нин аддзы.

Керка дінын Илья шензис. Сёйӧм 
бӧрын Лыскоӧс чукӧстліс нянь сёй- 
ны—эз во. Пасьтасьӧм бӧрын раз-мӧд 
шутёвтліс—некӧн абу. Сэсся горӧк- 
тыліс—быттьӧ абу и вӧлӧма. Кондаӧ 
кучкис чер тышӧн—абу. Мый тайӧ? 
Кытчӧ лоис понйыс? Кӧзяин дінысь 
асывъясын татшӧм ылӧсӧ сійӧ некор 
на эз ветлы.

— Тэнад гашкӧ ёнджык гӧлӧсыд, 
Мишка, горӧктыв. Ме тышкала кон- 
даас.

— Воас жӧ буди-а,—лузансӧ пась- 
таліг моз вочавидзис Мишка.

— Кӧнкӧ дерт эм жӧ эськӧ да... 
Лы-ы-ы-ско-о-о-о!

А-а-ай, ту... Лы-ы-ы-ы...—быттьӧ
поткӧдіс садьмысь вӧрсӧ горӧдӧм 
шыыс.

— Бурысь-ӧ нин тайӧ?
— Воас, некытчӧ оз ло,—эсканаӧн 

шуис Илья да гын шапкаасис.
И збыльысь: дзик матын Лыско 

увтыштіс. Мӧдысь... коймӧдысь... 
прамӧя мӧдіс увтны.

Кыв ни джын шутӧг кык вок, кык 
пищаляӧсь, пырисиы вӧр пытшкӧ.

Еджыдруд гӧна ур, ассьыс тӧвся 
бӧжсӧ мыш вылас пуктӧмӧн, куткыр- 
видзис пожӧм йылын, пу сюрӧс ді- 
нас, думсьыс асьсӧ дзебис понйысь. 
Чорыд пожӧм колльыс, код дінӧ пӧ 
сійӧ кутчысьӧ куимысь бӧрдыштӧм 
бӧрын, воддза кык лапа костас сылӧн 
эз нин вӧв: сійӧс сійӧ уськӧдліс
Лысколӧн первойя увтыштӧм бӧрын, 
да ӧні коль йидӧм серти выль дуксӧ 
93 нин позь кывны. Но пон нырлы 
уна оз ков. Кыдзи медся вӧсни че-

рань вез вернӧ дельӧдны нортлысь 
чужӧи кучиксӧ, сідзжӧ синлы тыдав- 
тӧн  зверлӧн ислолыс, коді вӧсньыди- 
ка жӧ да орласьӧмӧн лэччӧ мулань, 
вермӧ стӧча висьтавны пон ныраслы.

Увтіг мозыс Лыско кыліс кӧзяева- 
лысь воӧм, бӧжнас легнитіс пельяс- 
нас лапнитіс: тыдалӧ яндысис кӧзя- 
евасьыс ӧтнасӧн ылӧ ветлӧмысь да 
сійӧс дыр чуксалӧмысь. Яндысьӧм 
радиыс жӧ эз матыстчыв керка дінӧ, 
а увтіс урӧс, кор нин воис керка 
дінӧ сёрни кывмӧн выйӧдз.

Кылӧ тринькерис чер шы, и по- 
нӧльяс сайысь петісны кык вок да 
торйӧдчнсны ӧтар-мӧдарӧ, медаддзы- 
ны урсӧ, бӧрйыны бурджык лыян 
места. Найӧ нинӧм эз шыавны, сӧ- 
мыв синбӧжъяснаныс ввдзӧдлывлісны 
ӧти-мӧдныс вылӧ, мед тӧдны, тыда- 
лӧ оз сылы.

Первойсб аддзис Мишка. Сійӧ 
лэдзис пищальсӧ пельпом вывсьыс, 
мед лӧсьӧдчыны лыйны. Илья вӧсни- 
дика шутёвтіс, мед вокыс оз на лый. 
А ачыс локтіс сы дінӧ.

Инмаланаджык пищальыс вӧлі 
Илья киын да мед прӧста не видз- 
ны свинеч-порок, вокыслы сійӧ тшӧк- 
тывлӧ лыйны сӧмын сэк, кор ачыс 
оз удит зарадитны пищальсӧ, а звер- 
ыс оз виччысь. Но ӧні не куш та вӧсна 
сійӧ шутёвтіс. Вокыс вылӧ видзӧдіг, 
сылы бара на синмас шыӧытчис 
Мишкалӧн блед чужӧмыс, вывлань 
видзбдны сьӧкыда юрсӧ лэптӧмыс.

— Кӧні сійӧ?—матыстчиг мозыс 
юаліс Мишкалысь ур йылысь.

— Пу сюрӧс дінас, йывсяньыс кык 
гырддза вомлӧс улынджык. Тыдалӧ?

— Аддза. Тэ мун мӧдар бокас, 
видзӧд.

Пищальӧн вӧдитчӧмсӧ аддзиг, 
Лыско мӧдіс увтны тэрыбджыка, 
гораджыка. А тайӧ шыӧ гымыштіс 
лыйӧм. Здук кежлӧ Лыско орӧдліс 
увтӧмсӧ, ӧыттьӧ тшӧкмунліс лыйӧм 
шысььіс. Но увъяс костӧд урлысь 
усьӧмсӧ аддзиг, мӧдіс увтны нӧшта 
ёна, вывланьӧ чеччаліг. Тӧдчис: 
став тушаыс дрӧжжитіс, пиньяснас 
трачкӧдчис,—муӧдз усьлысь урӧс 
Л.ыско шоча лэдзлывлӧ бӧр кайны 
пуӧ. Урыслы паныд и чеччыштлӧ 
сійӧ, сынӧдас кыйӧ сылысь юрсӧ, 
курччиг мозыс чорыда летыштӧ, 
мед ранитчӧм урыс аслас лэчыд

гыжъяснас эз сяимы кутчысьны сылы 
нырас.

— Пукты, Лыско...—пон дівӧ 
котӧртіг горӧдіс Илья да сійӧ ныр 
улысь босьтіс урӧс, гӧнас пӧльыштіс, 
мед тӧдмавны еджыд абу нин ку- 
чикыс.

— Еджыд?— юаліс Мишка.
— Пӧшти... юрыс сӧмын нин лӧз.
Та бӧрын Илья чургӧдіс понлы

урлысь вирӧссьӧминсӧ, мед сійӧ 
пӧсь вирсӧ нюлыштас да бурасяс. 
А кор кӧсйис сетны нянь, понйыс эз 
нин вӧв ас дінас.

— Мыйсяма тайӧ пон: ӧбедайтіг 
эз вӧв—эз сёй и ӧні оз кӧсйы.

Шуис, и шутьлялӧмӧн мӧдісны 
водзӧ, мед понйыс кылас, кодарӧ 
мунны. Сӧмын та бӧрын Илья сувтіс 
коз увтӧ зарадитны ассьыс пищальсӧ.

— Тэ мыйла суссян ассьыд висьӧм- 
тӧ, Мишка?—зарадитчиг моз паніс 
сёрни Илья.

— Вот, зон, тэ кутшӧм... Он эскы. 
Меся ог ме вись... Некыт менам оз 
вись.

— Кодӧскӧ мӧдӧс ылӧдлы, а эн 
менӧ.

— Мый сэсся такӧд...
— Ме ӧд бур вылӧ. Керкаыд ма- 

тын на, мун да куйлышт лувсӧ.
— Ог.
Лыско неылын мӧдіс увтны выль 

урӧс.
— Ачыд тӧдан, сэсся,—пельпом 

вылас пищальсӧ волысаліг, шуис 
Илья да мӧдіс понлань.

Помтӧм парма весьтын лунтыр 
кыліс вӧралӧм шы. Корсюрӧ сійӧ 
недыр кежлӧ лӧньлӧ, но шыалӧ 
кӧнкӧ выль местаын нин, выль зверь 
дінын, ӧтиысь—гораа, вылынінсянь, 
мӧдысь—муртса-муртса, увтасінсянь. 
И он тӧд: керка дінсянь вӧралысьяс 
ылалӧмаӧсь али матыстмӧмаӧсь. Кос- 
ӧд да лӧнь сынӧдыс талун кысянькӧ 
ёна ылісянь шочиника вайлывлб 
тшӧтш и мукӧдлаын вӧралысьяслысь 
шыяссӧ. Вӧралан музыкаыс ворсӧ 
гӧгӧр да тырвыйӧ. Пу вылысь коль 
моз усьӧ ур.вуж ъяяс увтысьперйыс- 
сьӧ сьӧдбӧж, ва лабдаяс улысь— 
норка. Зверь-пӧткалы лоис ӧпаснӧ: 
на дінӧ, найӧ оласъясӧ локтісны пон, 
морт, наысь колӧ виччысьны, дзеб- 
сьыны. Весиг сэтшӧм вына зверь, 
кыдзн йӧра, поліс пон гӧлӧсысь,

дрӧгмунліс быд лыйӧм шыысь, весиг 
руд ош—войвыв вӧръясын кӧзяин- 
ыс—дырӧн мӧдіс кывзысявны тӧв 
кежлӧ аслыс гусӧ дасьтіг.

Дасӧд ур дінын кык воклы лои 
ноксьыны вельдыр. Первой лыйӧм- 
сянь урыс строймис *) да мӧдіс дзеб- 
сьыны сукджык увъяс пӧвсӧ, тышка- 
лӧмысь эз вӧрзьы ни мӧд пуӧ эз 
чеччав. А кольны вӧлі жаль.

— Нӧшта будн пӧрӧдамӧти коз,— 
вокыслы висьталіс Илья.—Тэ мун 
йывланьыс, эсійӧ восьсаинӧ, видзӧд.

Козъясыс вӧліны гырысьӧсь, сыв- 
тыръяӧсь, оз другӧн пӧрны. Лыско 
дӧзмӧма нин: увтіс сьӧлӧмтӧг, орла- 
сьӧмӧн, сӧмын и сюсьмывлӧ, кор 
заводитас пӧраы пуыс, но ур ниӧти* 
ысь му вылӧ 03 во, пӧриг костіыс 
чеччыштӧ мӧд пуӧ да бара лавьтӧд- 
чӧ.

— Бура видзӧд,—медбӧръяысь 
черӧи сӧтіг, горӧдіс Илья, а ачыс 
котӧртіс сэтшӧм местаӧ, кысянь 
бурджыка тыдалӧ.

Пӧрысь коз ньӧжйӧвика, быттьӧ 
неокотапырысь, мӧдіс нёровтчыны. 
Кратшкис-чегис керавтӧм кольӧмин- 
ыс...

— Ена видзӧд!
— ВндзӧдаӀ
— Сюрас кӧ лыйны, менӧ эн вич- 

чысь... Лыско, ус...
Дрӧгнитіс коз йылыс, мӧдіс тор- 

йӧдчыны орччӧн сулалысь коз йывъ- 
яс дінысь... Медбӧръяысь кратшнитіс 
діныс, и коз, ӧтарӧ ӧддзӧмӧн, мӧдіс 
водны.

— Туганас вӧлӧма!... Видзӧд...
Усьысь коз улын моз тэрыба бер-

галіс Лыско. Пӧрӧм шыыс вевтыр- 
тіс гӧлӧсъяссӧ... Сэсся ыджыд тӧв 
пӧльыштіс Мишкалы. И друг сылы 
синмас усис: урыс кутчысьӧма не- 
ыджыд цонӧльӧ. Пищальсӧ лэптіс 
лыйны. Колӧ инмыны... Но... мый 
тайӧ? Юрыс быттьӧ путкыльтчӧмӧв 
бергӧдчис, киясыс эз кывзысьны. 
Сійӧ кытчӧя лыйис. Понӧльланьӧ 
уськӧдчис Лыско. Сэсся мӧдіс увтны 
орччӧн сулалысь ыджыд козйӧ.

— Тэ нӧ мый керан, Мишка? Ӧд 
татысь киӧн позис босьтны, мужчи- 
на...

Мишка мыжаа сулаліслыян места-

і) Строймнс—ранитчнс.

ас, нвнӧм эз шыав, сӧмын пищаль 
дулӧсьыс век на петіс порок тшын.

— Эк-иа,—нӧшта содтіс Илья да 
пищальсӧ сувтӧдіс бокӧ, мед ещӧ 
пӧрӧдны ӧти пу.—Керав мӧдарсӧ.

Лэчыд черыс Мишкалӧн талун пуӧ 
пырис омӧля, сӧтас и оз мӧртчы; 
кымынысь сӧтас, сынынысь н выль- 
лаӧ воӧ. А тадз ӧмӧй вӧвліс Мишка- 
лӧн? Сӧтас вӧлі ятскӧй чернас уль 
пуад—тышӧдзыс пырб. Мишка кылӧ: 
синъясыс мӧдісны пемдыны.

— Йылас ӧні ме муна,—ассьыс 
дорсӧ кералӧм бӧрын висьталіс Илья 
да муніс сылань, кытчӧ мӧдас пӧрвы 
пуыс. Сувтіс. Внччысьӧ пӧрӧм. Ке- 
расьӧм шы кывны дугдіс, а пу оз и 
вӧрзьы.

— Мый-нӧ, дыр-ӧ он помав?
Мишка нинӧи оз шыав. Ланьтіс

тшӧтш Лыско.
— Меся, дыр-ӧ сэн нюжмасян?— 

скӧрмис нин Илья.
Кыв ни джыв. Ильялӧн вӧрзьыш- 

тіс сьӧлӧмыс. Котӧртіс коз дінлань.
Мишка куйліс му вылын. Лыско 

сулаліс сы дінын да, Ильяӧс аддзӧ- 
мӧн, люг-легнитіс бӧжнас.

Сэсся регыд пемдіс. Вой кежлӧ 
енэжыс эжснс кымӧръясӧн, топыда 
унмовсис вӧр.

Вӧралан керка водзын бипур вы- 
лын ӧшаліс рач, пуснс шыд. Керка- 
ын кыліс сёрни. Сёрнитіг мозыс жӧ 
Илья петіс бипур дінӧ.

— Кӧсйин суссьыны. Воксьыд кӧс- 
йин дзебны.

Сы бӧрысь петіс Мишка. Юрыс 
сылӧн кӧрталӧма ки чышкӧдӧн.

— Мыйла он куйлы. Али тэд этша 
на сюрӧма?

Но Мишка быттьӧ тайӧс эз кыв, 
пуксис би дорӧ мыр вылӧ.

— Гортад ме ог лэччы, Илья,— 
сьӧкыда пырысь висьталіс сійӧ.

— Мыйла?
— Кӧть кула, а ог лэччы... Ог 

лысьт лэччынысӧ.
Илья дыр видзӧдіс вокыс чужӧм 

вылӧ, мыйкӧ лыддис сы вылысь н, 
кажитчӧ, неуна гӧгӧрвоис.

— Тэ он пӧръясь юр поткӧдӧм 
кузяыд? Збыль усьӧм помысь сійӧс 
поткӧдлін?

Мишка эз вочавидз. Ильялӧн вын- 
сялісны чайтӧмъясыс. Но вермис-ӧ

вэтшӧмторыс лоны, код йылысь 
чайтӧ сійӧ?

— Тэ, Мишка, дзик из бедькодь: 
кӧть чеган, а он кусыньтчы. Ещӧ 
ме тэнсьыд юала: кӧні вӧлін покров- 
лун рытнас, кор нӧйтӧмаӧсь Комодь- 
сӧ?

Тайӧ кывъясысь Мишка здрӧгмуні. 
Юрсӧ лэдзис мулань.

— Сусӧян да он куж. Чайтан ог 
гӧгӧрво, кутшӧм йӧв криньчаысь 
йӧвсӧ лакӧмыд.

Тайӧс шуӧмӧн, Илья серӧктіс да 
лапкыштіс вокыслы пелыюмас.

— Висьтав вокыдлы, эн пов меысь, 
кутшӧм ногӧн сэтшӧм лӧсьыдасӧ, 
шынитӧв, вермӧмыд, али кодъяскӧд 
кӧ вермӧмныд, гыжйыштны купеч 
иисӧ? Эн суссьы. Тэнад кӧ удж сійӧ, 
ме тэнӧ ӧні жӧ сывъяла и окала... 
Но...

Вокысланьӧ Мишка лыбӧдіс юрсӧ. 
Синваӧн гудыртӧм синъясас сылӧн 
тӧдчис вочакывйыс.

— А ещӧ суссян...
Ассьыс кӧсйӧмсӧ Илья пӧртіс олӧ- 

мӧ. Сылы вӧлі нимкодь сыысь, мый 
Комодьӧс лои нӧйтӧма эз кодӧнкӧ, 
а Мишкаӧн, озыр Мишкаӧн, код 
вылӧ некод оз и думышт, эз кӧ 
аддзыв.

— Ӧтнад али ещӧ кодкӧ вӧлі?
— Эн юась. Ог висьтав.
— Полан висьталӧмысь.

— Тэысь ог пов, а сідз ог вись- 
тав. Аслым шуи некодлы не висьтав- 
ны.

— Сідзкӧ ӧтнадлӧн делӧ.
— А тэ мыйӧн тӧдан?
— Ачыд тай ӧні шуин.
— Кор?
— Вот мый, Мишка: зэв бура 

артмӧма. Не кӧ тэ, ми эськӧ Комодь- 
сӧ и мукӧдсӧ шнёпкӧдім жӧ, но сэкн 
эськӧ миянӧсвермисны аддзывны,тӧд- 
мавны и ӧні гашкӧ эг и вӧв ме тані. 
Морт виысьӧн нин, колӧкӧ, нимтісны.

Шуис и ланьтіс, вӧрзьӧдыштіс 
рачсӧ таган вылысь, бипурйӧ сод- 
тыштіс пессӧ.

— А тэнад збыльысь оз позь лэч- 
чыны гортад. Тані ковмас бурдӧдчы- 
ны. Дерт эськӧ и позьӧ шуны, вӧра- 
лігӧн пӧ дойми, да код тӧдас... Ӧти 
кывйӧв верман асьтӧ вузавны. Эн 
лэччы гортад. Весиг батьыдъяс оз 
мӧдны тӧдны, быттьӧ кыкӧн и мӧдам 
вӧравны. Тэ кымынкӧ лун шойччыш- 
тан, а ме сэк коста ӧтнам вӧралышта.

Нимкодьысла Мишка эз вермы 
куччысьны синваысь да пырис кер- 
каӧ. Ильялӧн сійӧс гӧгӧрвоӧмыс 
ловзьӧдіс сійӧс. „Кутшӧм менам бур 
вокӧй,—думыштіс Мишка.—Таысь 
ӧд ме сылы бурторӧн жӧ коркӧ 
мынта“.

Вомгорулас сьыліг, Илья босьтчис 
пӧртчӧдны уръясӧс.

(Водзӧ лоӧ на)

Марш, марш!
Югнитіс сынӧдын шашкалӧн кытш, 
Оймуні, дрбгмуні, юрӧбтіс 

сикт бердын площадь.
Туй бердысь, сёнъясысь

кыпӧдчис бус, кыдзи тшын, 
Вувзьыскс шннельяс,

седлӧяс, тасмаяс костӧ. 
Сідзжӧ кыдз мол вылӧ

кучкысьӧ бушколӧн шторм, 
Кымӧр моэ тэрыба

конница асывлань тӧвзис, 
Дрӧгмунӧм княсын

залькмуні зумыд кӧртвом, 
Пельяссӧ дзебисны, вӧрзисны 

пӧсялӧм вӧвъяс.
Шондіыс ӧшаліс гудыртчӧм, 

кенялӧм, гӧрд,
Бус пытшкын гымгисны,

уисны змей.яс моз танкъяс. 
Ичӧтик пуля друг орӧдіс 

олӧмлысь шӧрт,
Гӧгыльтчис му кузя

керыщтӧм юрысь кубанка.

Орлаліс тӧврусӧ пулялӧн 
шутлялан вихрь,

Вундісны минаяс бадь вылысь 
вижӧдӧм коръяс.

Со дзирдыштіс шашка— 
и неуна ёртӧй эз усь,

Вӧв вылӧ ньӧжйӧник
турунмоЗ' пӧлыньтчис, нёрис. 

Фланг пӧлӧн ыпъяліс,
югъяліс шашкалӧн визь, 

Тӧвзисны конникъяс водзӧ 
пыр рӧдина нимӧн,

Враглӧн сьыліас муыскӧд 
ӧтлаё сорласис вир,

Кыдзи шонді жӧ ар помын
мисьтӧма гудыртчнс, сімис.

Со и босьтӧма враг киысь
медбӧръя, медкрепыд дот, 

Ылын гымгисны вӧр сайын
вынйӧра бушколӧн танкъяс. 

Сӧмын конникъкс рэдын
эз вӧв и эз мун ӧтн ёрт, 

Сылысь другъясыс нуисны 
керыштӧм дора кубанка.

1940 во.

Яръюгыдӧя енэжын яӧртмаснс шонді 
И нюмъяліс, шонтіг да ошйысигтыр: 
«Мему бансӧ югдӧда, войтырӧс шонта 
Водз асывсянь мудзлытӧг рытӧдзыс

пыр!“

Кор кылі ме шонділысь сёрнисӧ
тайӧс

Став морӧс тыр гӧлӧсысь горӧді
ме:

—Крут плеша.вай кывзы жӧ мен- 
сьым тэ гӧлӧс, 

Мый му вывсянь кывлан, эн 
вунӧд тэ нэм!

Кӧть аслыд и кажитчан югыд да вына, 
Но кымӧр кӧ кыптас—он шонты му

эж.
А  мыйла нӧ тӧлын пыр войвылысь

мунан?...
Ои ӧткодя бьідӧнӧс радейт тэ век!!!

Эм вынаджык тэысь—эм шонді- 
сьыс шонді 

И лунын кӧть войын, н тулыс
кӧть ар, 

Кӧть полюсын, тропикын—некор 
03 вунӧд,, 

Пыр шонтӧмыс мелі, а чогӧрыс
яр.

И тӧдӧны сійӧс быд сиктын да ка-
рын;

Став челядь и гырысь, быд нывка и
зон.

А радейтан шондісӧ шуӧны Сталин, 
И сьыланкьів сы йылысь гажа да том.

Ми сы нимӧн выль олӧм му 
вылын тэчам 

Мед гӧльлун да тшыгъялӧм 
некор эз вӧв. 

Ми сы нимӧн врагъяскӧд кось 
вылӧ петам, 

Ми сы ради, ковмас кор, пуктам
том лов.



СЕРГЕЙ ДЕД
(Висьт)

Мяча тувсов лунӧ еджыд тошка 
Сергей, сизимдас арӧса старик, петіс 
керкаысь да пуксис кильчӧ вылӧ. 
Сійӧ пыр на уджаліс колхозык, но 
тайӧ лунъясӧ кос висьӧмла эз вермы 
мунны удж вылӧ. А уджтӧг овны 
сылы вӧлі зэв гажтӧм. Д і и колхоз- 
никъяслы сытӧг вӧлі гажтӧм, сы вӧс- 
на мый пӧрысь Сергей пырджык сёр- 
нитіс шусьӧг кывъясӧн, пословица- 
ясӧн, кодъясӧс лӧсьыд вӧлі и кывзы- 
нысӧ.

Сергей вӧлі варов морт, и эз ра- 
дейт чӧволӧмсӧ. А некод кӧ эз вбв, 
ачыс аскӧдыс сёрнитіс, уна фразаяс 
шусьӧг кывъясӧ пӧртӧмӧн.

Тадзи и талун, кильчӧ вылын пу- 
калӧмӧн, сійӧ видзӧдліс шонді вылӧ 
да шуис:

— Шондіа лун пальӧдӧ ун! Татшӧм 
лунӧ кӧть эськӧ керкаад эн пыравлы. 
Водлі гӧбӧч вылӧ, да некыдз оз 
куйлыссьы. Тулысыд—лиска, ывлаӧ 
кыскӧ! Петан кильчӧ вылад, ньыла- 
лан шоныд сынӧдсӧ да быдторсӧ ад- 
дзан и кылан. Муяс вылын трактор 
муркӧдчӧ. Колхозникъяс нянь кӧдзӧ- 
ны. Бабаяс куйӧд разӧдӧны да сьы- 
лӧны. Не висьӧмыд кӧ эськӧ, ме сэн 
жӧ вӧлі. Мунны эськӧ рад, да тоок- 
сис ветлан лад!

Матыса йӧрысь петіс колхозса бри- 
гадир Кучиков, аддзис кильчӧ вы- 
лысь Сергейӧс да кежис сы дінӧ.

— Олан-вылан, Сергей дед!—горӧ- 
діс Кучиков, кильчӧ водзӧ сувтӧмӧн.

— Лок, лок, суис кӧ мог,—воча- 
вндзис Сергей.

— Менам торъя мог абу, а сідзи 
кежи тэнӧ видлыны. *

— Ме вылӧ видзӧд, да ассьыд удж- 
тӧ эн личӧд!—серӧктіс Сергей.

— Ми талун пӧсявтӧдз нан уджа- 
лім,—чышкис чужӧмсӧ Кучиков.— 
Дзонь гектар гӧрим и кӧдзим. Ӧні 
шойччыштам час-мӧд да бара му вы- 
лӧ петам.

— Удж бӧрын шойччӧг—мӧд удж- 
лы отсӧг! Да тэ, Павел, мый сула- 
лан? Пуксьы. Сёрнитыштам.

Кучиков пуксис.
— А тэ, Сергей дед, кутшӧм вн- 

сьӧмӧн висян?
— Пӧрысьмис лысьӧм, со кутшӧм 

висьӧм!— ышловзис Сергей,—Кӧсйи 
збоя вӧрны, да лон тай дзӧрны. Ни- 
нӧм он кер. Коркӧ, Павел, и тэ пӧ- 
рысьман. А кутшӧма тіян уджыд 
мунӧ?

— Уджалам кыдз-мый вермам, Сер- 
гей дед. Сӧмын кодсюрӧяс шуасьӧны, 
мый водзкодь заводитім гӧра-кӧдза- 
сӧ.

— Водзджык кӧдзан—ыджыд сёрӧм 
тэчан! Со мый, Павел друг. Повод- 
дяыд, аддзан, кутшӧм сулалӧ. Буретш 
кӧдзан кад. Колӧ ӧддзӧдны уджсӧ. 
Зіля гӧран кӧдзан—аслыд бур вӧчан!

— Дерт, аслыд. Он кодлыкӧ му- 
„кӧдлы. Менам бригада талун эз ды-
шӧдчы. Ог тӧд, мый лоас водзӧ.

— Дыша кӧ он ов, лоас нянь и 
сов!—ыштӧдіг моз шуис Сергей.

— Ми сетім кыв: кӧкъямыс лунӧн 
эштӧдны гӧра-кӧдзасӧ,—висьталіс Ку- 
чиков.—Но, гашкӧ, тайӧ сроксӧ лоас 
ичӧтика нюжӧдыштны.

— Сетін кӧ кыв, мӧдног эн сьыв!— 
пыркнитіс тошнас Сергей.—Могмӧд- 
тӧм мог вывті нин 'лёк! Колб вӧлі

войдӧр лючкиджыка артавны асеьы- 
ныд вынъястӧ да сы бӧрын нин шыб- 
ласьны кывъяснад.

— Ми эськӧ арталім жӧ, Сергей 
дед ,—гыжйыштіс юрсӧ Кучнков.

— Арталан кӧ стӧча, ставсӧ бура 
вӧчан! А тэ шуан, мый лоас, гашкӧ, 
нюжӧдчыштны. Мый вӧсна?—юаліс 
Сергей.

— Ӧти йбрӧ куйӧд абу петкӧдӧма. 
А телега вылад регыдӧн он кыскав. 
Абу ӧд пу додь вылын лым вывті. 
Да и туйыс эз на косьмы. Няйт. Этша 
вылӧ кык лун сэні воштан.

Сергей лэптіс чуньсӧ да нюжйӧд- 
лӧмӧн шуис:

— Кыскы куйӧд лымъя туйӧд! Та- 
дзи тӧлка йӧз шулісны. Кыдз нӧ ті 
вунӧдінныд тайӧ заповедьсӧ?

— Сэки вӧлі мӧд бригаднр. Сійӧ 
эз тӧждысь куйӧд петкӧдӧм вӧсна. 
Да и пу доддьыд, буракӧ, эз вӧв тыр- 
мымӧн. Завхозыд омӧля жӧ уджаліс. 
Додьяс да телегаяс киссьӧны, а сылы 
и шог абу. Сійӧс ӧд лои жӧ вежны. 
Но да ми ёнджыка вынсьӧдчам да 
кыдзкӧ, гашкӧ, бырӧдам тайӧ лёксӧ.

— Ӧтувъя вынӧн быд лёкысь мы- 
нан!—тӧдчӧдіс Сергей.—А колхоз 
правлениеыд эз ӧмӧй казявлы, мый 
завхозлӧн инвентарыс киссьӧма?

— Эз, буракӧ.
— Видзӧдлан кӧ сюся, нинбм оз ло 

гуся! А он кӧ сюся видзӧд, тӧдӧ- 
мысь, нинӧм он казяв.

— Правда, правда, Сергей дед. 
Председательыд эськӧ шань, но му- 
кӧддырйи вйна юыштӧ, а винаыд дзу- 
гыштӧ морттӧ.

— Коді юӧ вина, сылӧн доныс чи- 
нӧ! Тэ, Павел, ачыд он ю, ме тӧда. 
Тэнӧ таысь позьӧ ошкыны. А предсе* 
дательтӧ ме коркӧ чирышта собра- 
ние вылын. Вина юӧмыд, мися, няйтӧ 
пырӧм кодь. Няйтӧ пыран—няйтӧн и 
тырані Вина да сур пемдӧдӧны юрі

— А тӧдан мый, Сергей дед,—нуӧ- 
Діс водзӧ Кучиков.—Вылыс сиктса 
колхознӧй бригадврлы выставка вы- 
лад медаль сетӧмаӧсь. Сыысь сетӧ- 
мабсь, мый сійӧ шедӧдіс ыджыд у{5о- 
жай да бура веськӧдліс бригаданас.

— Аслыд кӧ югыд туй бӧръян, 
честьсӧ и славасӧ перъяв!—шуис Сер- 
гей.—Тэныд, Павел, колӧ та выйӧдз 
жӧ воӧдчыны. Победаыд кокниа оз 
уетчы, но сы вылӧ и сетӧма ывянлы

мывкыд да вын, ыедым побеждайтны. 
Восьтӧма кӧ туй, бокиті эн уйі

Кучнков ӧзтіс папироска, кыскыш- 
тіс гоз-мӧдысь да чатӧртыштіс юрсӧ:

— Ме, Сергей дед, зіля жӧ уджа- 
ла. Ме вадейтча, иыА к мевыы ме- 
даль сетасны.

Сергей ачыс некор эз ошйысьлы 
да эз радейт ■ ыукӧдлысь кывзыны 
подувтӧм ошйысьӧмсӧ. Сійӧ ӧлӧдыш- 
тіс бригаднрӧс:

— Эн ошйысь, кор кыйсьыяы каян, 
а ошйысь, кор прӧмыссӧ ваян! Тз 
неважӧн на бригадирад пуксин. Тэ- 
над уджыд омӧля на тыдалӧ. Кӧс- 
йӧмыд эм, да судэсяс-ӧ юрвем!

— Мыйла оз судзсьы? Ме гӧра-кӧ- 
дзасӧ медводз помала. И куйӧдсӧ 
аски жӧ петкӧда. Зэлӧдча кӧ, не- 
кутшӧм нюжалӧм оз ло.

— Ӧтик чнкышкай тулыссӧ оз 
вай!—нюммуні Сергей.—Гӧра-кӧдза 
помалӧмыд оз на дзоньнас петкӧдлы 
тэнсьыд бур уджтб. Видзӧдлам, кы- 
дзи тэнад бригада пуктас турун, ид- 
ралас нянь, пӧртас олӧиӧ став сель- 
скохозкйственнӧй план да мукӧдтор. 
Курбг пиянтӧ гожӧмын быдтӧны,, 
арын лыддьӧвы!

— Ме, буракӧ, ылалышті сёрнинад, 
Сергей дед,—яналіс Кучиков.—Ме 
эг кӧсйы ошйысьны, а кӧсйи сӧмын 
висьтавиы, мый зіля кута уджавны.

— Сёрниӧн ылалан—ылӧ кыла- 
лані—ӧвтыштіс канас Сергей.—Но да 
ӧд ӧшыбкаыд быдӧнлӧн овлб. Ме, со„ 
кӧсйи дзоньввдзаӧн овны, да ылалі 
внсьӧмнад. Нинӧм он кер, Павел 
друг. Видзӧдтӧг тюран—лэчкӧ сю- 
ран!

— Ме лэчкӧ и сюри, Сергей дед,— 
жергӧдіс пиньсӧ Кучшков.—Тэ кужан 
кыйыштвы ыивоктӧ. Шуан кыв—да 
и точкаі Но, колӧ мунны. Ме ӧд 
ббӧдтӧм на. Енмӧдчы, Сергей дед да 
волы му вылад. Тэтӧг миянлы гаж- 
тӧм.

— Вола, вола, оз кӧ пет лолӧй! 
Коркӧ ӧд кокньӧдас жӧ, ме чайта. 
А ӧні, со, коскӧс веськӧдны ог вер- 
мы. Внсьӧмыд лёк, абу бур вок!

Кучиков ыуніс. Сергей сӧвтіс труб- 
каӧ табак да пондіс куритчыны. Та- 
баксӧ сійӧ ээ ошкы, но табакыс вӧлі 
сылы мусв. Вина эз вьбблы, а табак- 
ла зіля котӧртліс сельпоӧ. Мукӧд- 
дырйи казьтывліс да видіс кутшӧмкё

дякӧс, коді ветымын во сайын велӧд- 
лбма сійӧс курнтчыны.

Трубка кусі. Сергей выльысь ӧзтіс 
сійӧс, чорыда кыскыштіс да тшӧкму- 
ні. Тайӧ сійӧс скӧрмӧдіс.

— Лешак дяк, вичко гаг! Не сійӧ 
кӧ эськӧ, ме табак кӧрсӧ эг тӧдлы. 
Пыр вӧлі менӧ гӧститӧдӧ папиросӧн: 
куритчы, Серёжа друг, папиросыд 
первой сорт! А ме, йӧй балда, ог 
куж бӧрыньтчыны, ӧосьта да и нёня- 
л а папироссӧ. Ӧні, со, ветымын во 
вип куритча. Батьӧ эськӧ шуліс жӧ: 
быд дурак радейтӧ табак! Но батьӧс 
ме эг кывзы. Лешак дяк куритчӧ—и 
ме куритча. Табактӧм воясад сы вы- 
йӧдз волі, мый посниа кералі ас- 
сьыи трубкаӧс да и сійӧс куриті. 
Тьфу! Со мый мекӧд вӧчнс лешак 
дякыд. Унаӧс сійӧ повзьёдліс адӧн 
да дявӧлӧн Ӧні, кӧнкӧ, ачыс адас 
пукалӧ, а дявӧл сійӧс люкалӧ!

Ӧшинь увті муніс ар комына кы- 
мын морт, гӧрд чужӧма, ыджыд ту- 
шаа, пельпоы вылас кык лопта пелыс 
кутӧмбн. Тайӧ вӧлі колхозник Мит- 
рӧпан, код йылысь висьтавлісны, мый 
сійӧ ӧти сутки джынсӧ узьӧ, а мӧд 
суткм джынсӧ гуляйтӧ. Колхознӧй 
удж вылб сійӧ петавлӧ сӧмын сэкн, 
кор кывсьыліс авансӧн нянь сеталӧм 
либӧ ӧтувъя сур пуӧм.

— Тэ век на висян, Сергей дед?— 
юаліс Мятрӧпан, кильчӧ дінӧ ма- 
тыстчӧмӧн.

— А тэ век на лаччӧртӧ личкан 
да сэтысь вый пычкан?—воча юаліс 
Сергей, вомсьыс лӧз тшын лэдзӧмӧн.

— Ме вый ог пычкы, Сергей дед, 
а  чери кыя. Ӧні муна ветель вндлы- 
ны. Эз-ӧ мыйкӧ шедышт ужин вылӧ.

— Ӧбӧд да ужнн—кокньыд тайӧ 
уджыді Тэ, Митрӧпан, сӧмын тайӧ 
удж вылын и ол_ан. А ӧд ӧні абу че- 
рн кыян кад. Ӧні колӧ ну вылын 
муркӧдчыны, гӧрны да кӧдзны, уро- 
жайлы подувсӧ тэчны. Ӧні узьны оз 
позь. Тулысын узян—арын шогӧ 
усян!

Митрӧпан лэдзис пельпом вылысь 
пелыссӧ да кутіс малавны ассьыс 
веськыд сойсӧ.

— Менаы, Сергей дед, кнӧй висьӧ. 
Со тані кутшӧмкӧ сӧн песовтчнс. 
Лэптыштны ог вермы. Ме пола удж 
вылад петны. Гашкӧ, мися, дзнкӧдз 
житӧг коля.

Сергейӧс сьӧкыд вӧлі ылӧднысӧ. 
Сылы тӧдса вӧлі Митрӧпанлӧн ся- 
мыс. Дыш висьӧм кындзи, Митрӧпан- 
лӧн некутшӧм висьӧм эз вӧв. Тайӧс 
мӧвпыштӧм бӧрын, Сергей тӧдчӧдӧ'- 
мӧн шуис:

— Дыша олысь— быд ‘уджысь по- 
лысь! Тэнад, Митрӧпан, некутшӧм 
ки оз вись, а прӧста он кӧсйы от- 
сасьны колхозлы. Он кӧсйы миянкӧд 
ӧтлаасьны. Тэ, Митрӧпан, быттьӧ 
польскӧй пан. Шывкъялан-ветлан, 
кокниа пӧтлан, гуляйтӧм сӧмын н 
тӧдлан! А ӧд польскӧй панъяслы от- 
ставка сетісны. Вермасны н тэныд 
сетны. Нявдасӧ нетшкӧны вужнас, 
мӧдысь мед оз вермы чужны!

— Кутшӧм отставка? Кутшӧм няв- 
да?—быттьӧкӧ эз гӧгӧрво Митрӧпан.

— Инда ме тэныд, нявдаыд кӧніі— 
ӧддзис Сергей, кодлы вӧліны зэв 
мустӧм дыш йӧзыс.—Нявдаыд ӧд тэ 
и эм, Митрӧпан! Тэнӧ вӧтласны кол- 
хозысь, кыдзи вӧтлісны польскӧй 
панъясӧс уджалысь йӧз пӧвсысь. От- 
ставка сетасны. Мыйӧн тэ сэки ло- 
ан? Черя нисьӧ яй, копей нисьӧ чайі

Мнтрӧпан кучкис пёлыснас муӧ.
— Мед вӧтласны! Ме и ӧткӧн ола.
Сергей лайкнитіс юрнас:
— Омӧль сійӧ пӧтка, коді олӧ ӧт- 

кӧн! «Ме шензя, мыйла тэ ыштан ӧт- 
ка олӧм вылад? Мыйла бокӧ вндзӧ- 
дан? Колхоз—шуда войтырлӧн позі 
А тэ быттьӧкӧ ош: гуӧ пыран да 
лӧпйӧн тыран!

— Ошкыд ӧд лбсьыда олӧ,—не- 
рыштіс Сергейӧс Мнтрӧпав.—Сы вы- 
лын некод кӧзянн абу. Мӧскӧс кӧ 
аддзас—сёяс, оз кӧ аддзы—пувйӧн 
пӧтас. Гожӧнын гуляйтӧ, тблын узьӧ. 
Майбыр внн оиі мозыд овнытӧ!

— Ошкӧс кӧ ошкан, ачыд лоан 
ошкӧн!—пузнс Сергей.—Тадзӧянад 
тэнӧ збыль вылӧ вӧтласны колхоз- 
сьыд. Оз ков лодыраваы, Митрӧпан. 
Лючкиа тэныд шуа: сосъястӧ пудж 
да муркйӧдлы колхознӧй уджі

— Войдбр чери кыйышта, Сергей 
дед. Да в сойӧй висьӧ. Ог тӧд, мый 
водзӧ лоас. А ӧні колӧ ӧдйӧнджык 
мунны,—вочавидзис Митрӧпан, пук- 
тіс пелыссӧ мӧд пельпом вылӧ да 
шлапиктіс вадорлань.

Сергей видзӧдліс Мнтрбпан пась- 
кыд нышку вылӧ да сьӧльіштіс:

— Тьфуі Вот в сёрнит дыш рутей*

ыдкӧд. Нннӧм оз ыӧрччы, кӧть ку- 
чиксӧ пбрччы! Кутшӧм нӧ тайӧ кол- 
хоэник? Сӧмын лякӧсьтӧ колхозинк 
нимсӧ. Колӧ сійӧс корны собрание 
вылӧ да чорыда янӧдны. Колӧ сійӧс 
медбӧръяысь ӧлӧдны. Вӧжжн он кӧ 
зэлӧд, лёк вӧлӧс он велӧд!

Сійӧ бара кутіс нёнявны трубкасӧ, 
но трубкаын табакыс бырӧма нин. 
Лои выльысь сӧвтны да выльысь за- 
водитны куритчыны.

— Ньылала тшын, некыдз тшы- 
нысь ог мын!—вомгорулас лэдзис 
Сергей.—А мый эськӧ и бурыс таба- 
кад? Табакыд абу нянь, абу веж пет- 
кӧдлысь ань. Позьӧ сытӧг овны. Но 
да торъя лёкыс сэтысь оз жӧ тыдав. 
Уна ыджыд вежӧра йӧз куритчӧны.

Тайӧ кывъяс вӧліны нвн табакӧс 
ошкӧм кодь, но Сергейлӧн вӧлі сэ- 
тшӧм устав: курвтчыны заводитігӧн 
видны лешак дякӧс, а куритчигӧн 
дорйыны табакӧс, кодлӧн тшьшыс чо- 
рыда гнльӧдіс сылысь пӧрысь горшсӧ.

— Бур лун, Сергей дед!—чолӧма- 
ліс сійӧс мича чужӧма том ныв, 
кильчӧ дінті муиӧмӧн.

— Бур лун' н тэныд, Нюра,—ко- 
пыртліс юрсӧ Сергей.—Тэ кыгчӧ му- 
нан?

— Скӧтнӧй дворӧ,—вочавидзис 
Нюра, кильчӧ .дорӧ сувтӧмӧн.—Тайӧ 
лунъясӧ виччыся ӧти мӧслысь кука- 
нясьӧм. Колӧ сійӧс видлыны. Гашкӧ, 
талун ваяс. Ӧд кутшӧм удж бердӧ 
кутчысин, сійӧс а колӧ вӧчны.

— Кутчысин кӧ—тӧждысь, мӧд 
вылӧ эн вештысь!— сетіс мудрӧй «н- 
дӧд Сергей, —Быдӧнлӧн аслас мог. 
Тэ, Нюра, бур скӧтница. Тэнад, бура- 
кӧ, мӧс ни кукань эз кувлыны?

— Эз вӧвлы татшӧм днвӧ, Сергей 
дед.
. — Скӧттӧ кӧ бура видзан, весиг 
порсь лоас мича! А кутшӧма лысь- 
тӧны колхознӧй мӧсъясыс?

— Менам юкӧнын быд мӧс шӧр- 
кодяӧн сегӧ дас литраӧн лун. А ме- 
ӧдз сизим литраысь вылӧ эз кайлы.

— Кӧть эськӧ и надзӧн, век жӧ 
вылӧ качан!—лэптыштіс трубкасӧ 
Сергей.—Дас литраӧн лун абу омӧль- 
тор. Но позьӧ и унджьікӧдз воӧдчы- 
ны. Тайӧ, Нюра, тэ сайын, скӧтница 
сайын. Мӧстӧ кӧ сьӧлӧмсьыд удан 
да вердан, йӧв вӧсна ӧдвакӧ бӧрдан!

— А скӧтница Ира омӧля дӧзьӧри-

тӧ мӧсъяссӧ, дышӧдчӧ,—внсьталіс 
Нюра.—Сылӧн мӧсъяс чінтісны йӧв- 
сӧ. Колӧ содны, а налӧи вочасӧн чм- 
нӧ.

— Быдторйыс чннас, дышлуныд кӧ 
дінад! Дышлун вылад ылӧ он мун. 
Ме дзик ӧні на сёрніті Митрӧпан- 
кӧд. Сійӧ сэтшӧмжӧ:довъялӧ, шлонъ- 
ялӧ, ачыс асьсӧ конъялӧ! Дерт, ась- 
сӧ, оз кодӧскӧ мукӧдӧс. Гуляйтас 
тулыс, гуляйтас гожӧм, гуляйтас ар, 
а тӧлын кӧть чуньтӧ нёняв да сійӧн 
пӧтмӧд кынӧмтӧ. Лёк кӧ оласног— 
гӧгӧрбок лёк! Шогмытӧм и Ира, 
дышлунӧн кӧ тырӧ!

— Ирасӧ кбсйӧны ннн вежны, мӧд 
скӧтннцаӧс корсьӧны,—содтіс Ню- 
ра.—Но, прӧщай, Сергей дед. Меным 
колӧ тэрмасьны скӧтнӧй дворӧ.

— Прӧщай, бур ань! Зэв тай та 
вӧлӧмыд шаньі—шуис Сергей да за- 
водитіс ӧзтыны трубкасӧ, коді бара 
сылӧн кусі.

Шонді гажаа югъяліс енэж вылын 
да тыртіс мусӧ аслас дзардӧн. Пӧль- 
тіс небыдик тӧв да вайис муяс вы- 
лысь куйӧд дук, но н тайӧ дукыс эз 
кажитчы чӧскыдтӧмӧн, сы вӧсна мый 
сійӧ висьталіс нянь кӧдзӧм йылысь 
да зажиточнӧй колхознӧй олӧм кы- 
пӧдӧм йылысь. Неылыи сулаліс 
ыджыд кыдзпу, код вылын ланьтлы- 
тӧг зёльӧдчисны пышкайяс да чи- 
кышъяс. Керка саяс, йӧрын, куим 
ныв сьылісньі частушкаяс:

Тувсов кадӧ лӧсьыд овны,
Ворсб сьӧлӧм, пуӧ вир.
Менам мусук абу омӧль,
А колхо»нӧй бригаднр.

Щонді дэирдалӧ, оз куслы,
Кымӧр повзьӧиа, оз лок.
Бур колхоіник сайӧ мума,
Ӧтка олысь сайӧ ог.

Коркб пӧрысь вӧлі томӧн,
Сӧмыя долыда эз ов.
Сбвет муын став том йӧзлбк 
Долыдлуяӧя тырӧ лов.

Сергей кывзыштіс сьылӧмсӧ да
шуис:

—Лӧсьыда н сьылӧны, лӧсьыда и 
олӧны-вылӧныі Ок, эськӧ да ӧні 
томлуныд кӧ меным! Кужи эськӧ ме 
том пӧрасӧ колльӧдлыны! А важӧн 
мый вӧлі? Кутчисылан муса нывкӧд, 
кӧсъян сы вылын гӧтрасьны, а бать- 
мамыд тэныд шуасны: тайӧ нылыд 
гӧль, сылӧн приданнӧйыс абу, ко-

зинсӧ этша вермас сетны. Корсясны 
тэныд озырджык невеста да мырдӧн 
тшӧктасны сійӧс вайны. А невестаыд 
кӧть бубуля кодь мнсьтӧм—мед. Та 
вылӧ эз видзӧдны. Медтыкӧ вӧлі 
унджык приданнӧй да унджык козжн. 
Тьфу! Важся кад—омӧлвк лад! Важся 
олӧм —быд лешакысь полӧм! А ӧні 
том йӧзлы оландыр. Зон да ныв— 
гажӧдчы да сьыв! Коскӧй кӧ эськӧ 
эз вись, и ме, гашкӧ, мыйкӧ сьы- 
лышті. Ачым кӧть пӧрысь, но сьӧ- 
лӧмӧй том—гажлунлы абу на пом!

Керкаысь петіс Сергейлӧн гӧтыр 
да пондіс сійӧс корны ӧбӧдайтны.

—Лок сёям. Шыдыд пызан вылын 
нин. Кӧдзалас. Тэ бд талун эн на 
сёйлы.

—Коді оз уджав—сёйтӧг дунсӧ 
вуджӧ!—серӧктіс Сергей.—А ме ӧд 
коймӧд лун нин жуйвидза, коскӧс 
дрӧчнта. Оз сулав иенӧ и верднысӧ.

— Он кӧ кут сёйвы, дзикӧдз 
эбӧсыд бырас,—вочавидзис гӧтыр.— 
Лок. Эӧ шмонит. Тэ ӧд абу нин том 
пиньтӧ жерйӧдлыны.

— Надзӧн кӧть вӧрам, да петӧ на 
серам! Ог жӧ понды бӧрдны Сӧвет 
муын олігӧи. Ладнӧ, локта,—содтіс 
Сергей да кутіс чеччыны.—Ок, кос- 
кӧ кыдзн лыйыштіс! Кор бара мына 
тайӧ висьӧмысь да пета колхознӧй 
удж вылӧ? Висьӧм кӧ бырас, сьӧ- 
лӧмӧй радлувӧн тырасі

Тайӧ шуӧмӧн Сергей пырис кер- 
каӧ.

КӦНӀ МЕД лӧсьыд
н . ЗАБОЛОЦКИЙ

Пуксвс рака кыддзӧ,
Кравӧстіс сэн:—Ка-ар-р!
Кор нӧ тайӧ, кыдз нӧ 
Воис друг тан ар?
— Менымтӧ, дерт, веськӧдь.
Бур меным быд пӧр-р-а,
Туйясӧй пыр веськыд,
Абу рӧв ни гӧр-р-ра.
Сынӧдын кӧть кор ме 
Гортын моз жӧ ола.
Ог жӧ бара кор ме 
Вежны рака олӧм.
—Абу!—сылы шуис 
Кильсӧ йидіг ур.
— Менам тэ ног туйыс 
£на, ёна бур.
Пуысь пуӧ лэба 
Увъяс пӧвсті тан.
Му да енэж жеба 
Уръяс радейтам.
— Тіян йылысь мый нин шуані— 
Сылы вочавидзис кӧч.—
Му да енэж костын жуад,
А ӧд сэн, кӧть мый эн вӧч,
Рака, кынӧмыд оз пӧт.

Дай тэ, ур, он веськӧд горш. 
Му кодь бур ин абу мӧд. 
Бурджыкинсӧ эн и корсьі
— Куимнаныд тан ті сӧрад,— 
Мыччис нидзув муысь юрсӧ:
— Енэжад, му вылад, вӧрад 
Мый ті аддзид, бара, бурсӧ? 
Му пытшкын меддолыд овн ы .- 
Пемыд, васӧд. Сёян—тырыс. 
Некодысь оз ков сэн повны .... 
Юысь кыптіс сирлӧн нырыс. 
Шуис:—Ола сё во сайӧ,
Татшӧм йӧй сёрни эг кывлы. 
Ноко, юалӧй ті вайӧ
Любӧй черилысь—кӧв сылы 
Овны медся лӧсьыд, долыд? 
Вочавидзас дерт жӧ быдӧн: 
Ваысь петан—вошӧ лолыд, 
Петан сэтысь сӧмын мырдӧн.

Дыр на вензисны витнаныс.
Эз и воны ӧти кылӧ.
Но-ко, коді правыс тані? 
Мӧвпышт, зонмӧ, мӧвпышт, нылӧ.



ГОЖСЯ РЫТЫН
и . РАКИН

Вӧръяс пӧвсын, лугъяс вомӧн 
Кывтӧ ньӧжйӧ Луза ю.
Ӧтув йӧрын, сыкӧд орччӧн,
Сӧвмӧ копрасьӧ кузь сю.

Берег дорас, веж луг вылын, 
Быдмӧ лапъя паськыд кыдз.' 
Кыддзыс дорын гожся рытын 
Кылӧ сьылӧм, гудӧк шы.

Сэтчӧ петӧ быд рыт сбрӧн,
Грездса уна зон и ныв 
Съывны ӧтув гажа горӧн 
Сталвн йылысь сьыланкыв.

Сьылбм шысӧ нуӧ ылб, 
Вӧръяс сайӧ небыд тӧв.
Вӧрас йӧла воча сьылӧ,
Юргӧ видз и мӧдлапӧв.

Сьылӧм бӧрын йӧктӧм босьтчис. 
Быдӧн йӧктӧ, оз тӧд мудз.
Кӧть в лунтыр быдӧн ытшкнс, 
Узьӧм дум ВЫЛӦ 03  усь.

Тадзи кольӧ гожся рытыс, 
Тшӧтш н дженьыд югыд вой. 
Со нин лэбач кутіс сьываы. 
Воӧ асыв, кыаыд, збой.

ВОРСЫСЬЯС

К и р ӧ О п ӧ. Кер пӧдрадщик, ар 50, тшӧг, ыджьгд вожа тошка, ветлӧдлӧ кьӧжмыда, вар- 
лижасьӧ, сйрнитӧ нюдза, лапйӧдлӧмӧн, небыдика.

Ӧ п р ӧ с ь. Сылӧн гбтыр. Сэтшӧм жб тшӧг. Верӧссьыс томджык.
Г о р ш о в  М н т и т а .  Поп, сёрнитігас паръяссӧ кывяас нголӧ, быттьӧ нӧкйбв век ляксьӧ- 

ыа. Тшбг, гӧрд.
Л ы ю р о в ,  П е т м р С т е п а н .  Вӧрлэдзысь, гӧль крестыиіин, ар 30 сайӧ.
П е т р о в. Политсыдьнӧй, большевик.
М а р ь я. Лыюровлӧя гӧтыр. Висьлӧс ань.
И з а и. Налӧя пи, ар 13.
Т я т ӧ. Опблби казак.
Д у и д о е в . Керлэдзысь фирмалӧи дбввреякӧй. Пыр читкиралӧ синъяссӧ да кӧрлб выр- 

сӧ кролик моз.
К у з ь м а. Вбрладзысь.
Д  а » н д. Вбрлэдзысь.
У р а д к и к.
Т ю р ь м а с а  в а д з и р а т е л ь .
С т р а ж в и к ъ я с .
П а л а д ь. Опӧлӧв слугв.
Д е с я т с к ӧ й я с ,  п о л ч ц е й с к ӧ й я с .
В ӧ р л э д з ы с ь я с .

I ДЕЙСТВИЕ

Кирб Опӧ ордьі*. 0*ы р керка пытшкӧс. Пызан сайыв стен бокыи диваи, мӧдар бокас Опӧ- 
лӧн небыд креслӧ. Веськыдвылӧ—посводзӧ ӧдтӧс, паныдбн—куіняӧ ӧдзӧс.

Тбв. Рыт. Пы*ан вылын ыдяиід абажура лампа. Пызан весьт стенык ббразъяс.
Занавес воссигӧн К и р ӧ 0  л ӧ пукалӧ крвслӧ вылын да ыджыд кассӧвӧй книга вылӧ ви- 

лзӧдӧмӧн тэчӧ щӧтки вылын лыдпасъяс, арталӧ уджйӧз, код вылысь унаӧ воӧ. Сыкбд паныдбк 
дивая вылыи пукалӧ г ӧ т ы р ы с, кияссӧ сюркжялӧмӧн, шпыньыуялӧ, кор О п ӧ ыджыдджык 
лыдпас пуктас.

Ӧ п ӧ. (Водзчуньнас щӧтки вылӧ триста тридцать два рубля нуль ко-
тэчӧ■) Тридцать девять рублей шесть- пеек. Ставыс лои итого тысяча семь-
десят пять с половнной копгек; сто сот двадцать три рубля девяносто
сорок четыре рубля двадцать два ко- девять с половиной копеек. (Видзӧдӧ
пеек; девяносто два рубля четыре ӧбраз вылӧ, пасъясьӧ.) Слава тебе
копейки. Ставыс тані лои двести семь- боже! (Ӧпрӧсь тшӧтиі пасъясъӧ очса- 
десят пять рублей девяносто один с лігтырйи.)
половиной копеек (листыштӧ бӧрӧ). Ӧ п р ӧ с ь. Тайӧ нӧ тэ, Опук, мый
Д а тані шестьсот восемьдесят два ӧні арталін?
рубля три копейки (ещӧ бӧрӧ лис- О п ӧ .  Мужикъяс вылысь уджйӧз.
тыштӧ). Да тані четыреста тридцать Ӧ п р ӧ с ь. Этамында уджӧн сета-
четыре рубля пять копеек (бара лис- лін? Оз кӧ мынтыны ставыс вошӧ!
тыштӧ бӧрӧ), сэсся ставыс этатчӧдз Рӧзӧритчам!

О п ӧ. Оз мынтыны?! Хы! Мыйысь 
іногсьӧ! Оз кӧ кутны мынтыны ӧд сӧ- 
мын на старшрнаӧс да урадникӧс чу- 
кӧст. Найӧ либӧ розгааласны, либӧ 
мӧссӧ петкӧдасны уджйӧз мынтытӧ- 
мысь. Эн пов. Уджӧн сетӧм шайтыд 
век кык шайт вайӧ.

Ӧ п р ӧ с ь. Кыйтӧм дозмӧртӧ эн на 
пу. Вот нуасны став мужиксӧ война 
вылӧ да сэк аддзан, кымын шайт ва- 
яс уджйӧзыд.

О п ӧ. Мужикъяссӧ кӧ нуасны—ба- 
баясыс кольӧны, найӧ мынтасны.

Ӧ п р ӧ с ь. Мыйӧн. х
О п ӧ. Уджалӧмӧн. Либӧ вӧвсӧ да 

мӧссӧ вузалӧмӧн. Уджйӧз. Со, купечь- 
« яс сюрс куим-нёль саяс сеталасны 

уджӧн да оз повны. Век барыш воӧ. 
Кыйсьысь кӧ уджӧн босьтӧ—став 
прӧмыссӧ вайӧ купечлы, донъясьтӧг 
сдайтӧ, а винаӧн кӧ кыйсьысьсӧ ку- 
печыс юкталас—сійӧ ещӧ на донтӧг- 
джык сетас.

Ӧ п р ӧ с ь. Миянлы нӧ кыйсьысь- 
ясыс унаӧ уджйӧзаӧсь?

О п ӧ. Абу ньӧтн. Дай оз и ков. 
Вӧрлэдзысьяслӧн уджйӧзыс ыем сьӧ- 
лӧм вылӧ воӧджык. Тулыснас да го- 
жӧмнас налы уджӧн сетан, а арнас 
найӧютавныс вӧрлэдзны тэд медасяс- 
ны дай донтӧгджык. И гожӧмнас ту-

Ӏ
рук пуктӧны. И ставыс тайӧ джын 
дон сулалӧ!

(Кост).

Ӧ п р ӧ с ь. А мем, Опук, татшӧы 
олӧмыд оз кажнтчы.

О п ӧ. Мый моркс нӧ тэд ещӧ ко- 
лӧ? Мый оз судзсьы? Рушкуыд гуръ- 
ялӧ али паськӧмыд оз судзсьы?

Ӧ п р ӧ с ь. Меи оз кажитчы, кор 
тэ тӧвбыд бти катищесянь мӧдӧ вет- 
лан, тулысын пуръясьысьяскӧд нок- 
сян, гортӧ омӧля волан...

О п ӧ. Мыйнӧ, гажыд тэнад бырӧ? 
Терпитышт! Ветлытӧг да ноксьытӧг 
ыджыд барыш оз во гортад пука- 

лӧмӧн.
Ӧ п р ӧ с ь. Мыйла нӧ оз? Со, Сык- 

тывкарын Платон Васька век гортас 
да этша нӧ барышсӧ кульӧ!

О п ӧ. Тэ ногӧн миянлы лавка ко- 
лӧ восьтыны?

Ӧ п р ӧ с ь. А мый кӧть и восьтам. 
Вӧрлэдзысьяскӧд ноксьӧм дорсьыд
бурджыкО

О п ӧ. Иӧюкі Нннӧм тэ он гӧгӧрво.

Позьӧ ӧмӧй петны кутшӧмкӧ омӧ* 
лнк купечӧн, кор орччӧн сэтшӧм 
озыръяс! Пыр ӧд найӧ пӧдтасны! 
Дай ичӧтикаӧн тӧргуйтӧмсьыд зэв 
этша воӧ. Восьтыны кӧ колӧ ыджыд 
магазин. А ме вот тулыснас пароход 
ньӧба, пур кыскавны кута Кардорӧдз! 
Сійӧ медся выгодвӧ! (Синъяссӧ к у • 
ньӧмӧн креслӧ мыш вылӧ валитчӧ, 
тошсӧ шылькйӧдлӧ ӧтмӧдарӧ). Пер- 
войсӧ ачым капитанавны кута. А сэс- 
ся пыра компаньёнӧ вӧр пилитан. за- 
водӧ. Со кӧні озырман туйыс! А тэ 
кутшӧмкӧ лавка восьтыны тшӧктан!

Ӧ п р ӧ с ь. (Пыр на вомсӧ паськӧ- 
дӧмӧн кывзіс, сэсся вочасӧн нюмдӧ.) 
А-а-а!

О п ӧ. (Видзӧдлӧ ж ылет зепсьыс 
перйӧм кузь чепйӧ домалӧм часі вы- 
лӧ). Талун Дундоевлысь кер иӧдрад. 
босьта. Регыд сійӧ татчӧ локтас.

Ӧ п р ӧ с ь. Доисӧ нӧ век на абу 
орӧдӧмаӧсь?

О п ӧ. Абу. Ме Дундоевӧс ӧти грӧш 
эг тшӧкты содтыны, а мужикъясӧс 
ышӧді, мед ичӧт дон вылӧ оз медась- 
ны. (Опӧ варликасьӧ джодж дӧраяс 
кузя). Талун Дундоевӧс на чашку 
чаю кори. Сэк тӧлкуйтчам. 
(Ӧпрӧсыіы). Тшӧтш колӧ батюшкоӧс 
корлыны, сы отсӧгӧн Дундоевыд ен- 
ногаджык донӧн сетас мем пӧдрадсӧ-

Ӧ п р ӧ с ь. Час ме пета да Налӧӧс 
чай пуктыны тшӧкта.

О п ӧ. Ысты татчӧ Тямӧӧс!
(Ӧ п р б с ь петӧ кухняӧ. Недырмысти пырӧ 
Т і  и ӧ, сувтӧ порог улӧ, сёйӧ нянь, сёрниыс 

омӧля артмӧ.)

Т я м ӧ. Менӧ корнн, Опонасей Ки- 
риллӧвич?

О п ӧ. Тэ бара нян сёян? Пӧтлы- 
тӧи рушку!

Т я м ӧ. Ме, Опонасей Кириллӧвич, 
(ньылыштӧ) муртса на турунлаысь 
вон, лунтыр сёйтӧм...

О п ӧ. Поди да зіля отеч благочин- 
нӧйӧс кор на чашку чаю!

Т я м ӧ. Горшов Мнтита попӧс?
О п ӧ. Тэд сійӧ абу Горшов Митн- 

та, а Митнта батюшко. Мун зіли! 
Сэсся мед здук ыысти воласны (водз 
чуньнас лайкйӧдлӧ) Лыюров Степан...

Т я м ӧ. Петыр Степан?
О п ӧ. Давид да Кузьмэ... Пӧпут- 

тьӧ кежав мельничаӧ, додь пызь вай, 
вӧвсӧ сэсь босьтлы кодлыськӧ. Пек-

лаыс мед талун оз лок мельничасьыс, 
сэн ыед узяс. (Аслыс моз). Вежныс 
талун сійӧс некодлы: Таттянлы рӧш- 
тшӧт сеті, а Паладьлы скӧт идрав- 
ны колӧ. Зіля мун!

(Т я м ӧ петб кухняӧ.)

О п б. Лыюров Степанӧс первой 
колӧ медавны. Сійӧ кӧ медасяс— 
мукӧдыс сы бӧося тшӧтш медасясны. 
Кытчӧ Лыюров—сэтчӧ и мукӧд. Ста- 
выс сы бӧрся. А синны сійӧс сьӧкыд, 
асныра. Буракӧ, ссыльнрйяскӧд нок- 
сьӧ да ещӧ нин нырсӧ лэптӧ. Колӧ 
урадниклы внсьтавны, мед син улас 
ввдзӧ сійӧс...

(Піьірб Т я и ӧ.)

Г і Т я м б .  Петыр Степан гӧтыр могӧн 
локтӧма, юалӧ гортад абу пӧ. Мый 
нӧ шуа?

О п ӧ. Лыюров Степан гӧтыр? Мед 
нӧ пырӧ. (Тямӧ петӧ. Опӧ аслыс). 
Гашкӧ нӧ гӧтыр пырыс кыдзкӧ по- 
зцӧ небзьбдны Лыюровсӧ...

(Пырб М а р ь я, сувтӧ порог улб, юрбитӧ 
енув пельбсӧ. Куяь важ пальтоа. Киас йбв 

туис).

М а р ь я. Здоровье тіянлы, Опо- 
насей Киряллӧвнчі Мог суис тіявӧдз, 
могнӧданньід кӧ.

О п б. Верыа кб рад душой, нэм 
яа некодӧс эг йӧртлыв (видзӧдлӧ 
йов туис вылӧ)\ мыйнб, йӧв колӧ? 
Кузь пась пӧ ӧд йӧв корысь, шуӧ- 
вы!

М а р ь я. Йӧвтор. Кагаӧй, Ану- 
кӧй, бӧрдӧ, кынӧмыс сюмалӧ, а верд- 
ны йӧв войт абу. Кукаиьным мӧскб 
эз на во, квайт ведель на колӧ внч- 
чысьны...

О п ӧ. Сетам, сетам. Нэм на мнся 
мортӧс эг йӧртлыв да... Кухняын Ӧп- 
рӧсь пуктыштас.

М а р ь я. Сё пасибӧ ыджыда, Кв- 
рвллӧввч (копрасьӧ). Ен мед сетас 
тіявлы кузь нэм да бур шуд.

( Ко с т .  М а р ь я  кӧсйб ещӧ шыасьны да ов 
лысьт).

О п ӧ. Тэд, буракӧ, еіцӧ ыыйкӧ ко- 
лӧ?

М а р ь я .  Колӧ эськӧ да, сӧмын 
внсьтавныс ог лысьт.

О п ӧ. Мыйнӧ он лысьт! Вомад ӧд 
ог кучкы!

М а р ь я. Опонасей Кириллӧвич! 
Иванлӧн, пиӧйлӧн, кӧмкотыс абу, 
ывлаӧ петны ни школаӧ мунны ни- 
нӧмӧн. Ньӧбны ог вермӧй. Опрӧс- 
инья Сопроновналӧн кӧ эм важ гын- 
сапӧг, гашкӧ, сетад. Нэм чӧж кута 
енлы кевмыны т.іян вӧсна...

О п ӧ (аслыс моз.) Нэм чӧж на эг 
йӧртлыв мортӧс, кыдзи вермывлі—• 
пыр отсавлі. Заповедьын гижӧма: 
"Помогай блнжнему своему'. А 
ыджыдӧ нӧ детинкаыд?

М а р ь я. Даснёль арӧс тырӧ.
О п ӧ. М-м. Позяс, позяс. Он ӧд 

йбрт...
М а р ь я. Сё пасибӧ кӧсйӧм вылад, 

Опонасей Кириллӧвич!
О п ӧ. (Горӧдӧ кухняӧ.) Ӧпрӧсь! 

Ноко вайлы татчӧ ассьыд важ гын- 
сапӧгъястӧ!

( Ко с т .  Ӧ п р ӧ с ь  ш ы бы тӧ ӦДЗӦСӦД пыдӧс- 
тӧм гынсапӧг гоз.)

О п ӧ. (Марьялы индӧ кинас.) 
Босьт, шогмас на. Дӧманкыд да нов- 
лас.

М а р ь я. Пыдӧсалам да кӧть кыз 
тӧвсӧ новлас. ,(Босьтӧ джоджыеь да 
видлалӧ). Сё пасибӧ. Унаӧ нӧ таысь 
ковмас, Опонасей Кириллӧвич?

О п ӧ. Мыйнӧ нин таысь босьтан. 
Нинӧм оз ков...

М а р ь я. (Копрасигтыр.) Сё пася- 
бӧ зэв ыджыда. Не кӧ енмыд да 
бур йӧзыд—кыдзи олан! Сё пасибӧ...

О п ӧ. Господьлы... Коркӧ бд го- 
жӧмнас куртыштны воланныд гоз-мӧд 
лун дай. Деньга нӧ кысь нин таысь 
босьтан.

М а р ь я. (Н урт ӧма .) Ладнӧ. Сё 
пасибӧ. Ен мед сетас тіянлы бур 
шуд. (Аслыс.) Нёль лун таысь да 
даскык лун воддза уджйӧз... Дас- 
квайт лун медмяча кадас Опӧлы 
уджавны. (Гораа ,) Пасибӧ ыджыда! 
(М унӧ .)

Ӧ п ӧ. Тайӧ эськӧ бара ладнӧ. 
М-м-м. Лоӧ пасйыштны, мед оз вун. 
(Гижиг мозыс вом горулас іиуалӧ.) 
Один бурак йӧв—один день, однн 
пара гынсапӧг—шесть день куртны. 
(Пуксьӧ креслӧ вылӧ, кокьяс падве- 
ж алӧ да тошсӧ шылькнитӧ ӧтарӧ- 
мӧдарӧ быд мортӧс шуигӧн.) М-м. 
Деньгаӧн уджйӧз вештӧм дорсьыд

тадзи уджалӧмӧн уджйӧзсӧ вештӧ- 
мыд бурджык. Гожӧмнад страдна 
дырйиыд деньга вылад вермас и не 
сюрйы уджалысьыд. А тадзтӧ быть 
лоӧ локны. М-м. А тырыс нин ӧк- 
мыны кутіс мем страдна кежлӧ... 
Кассян Сандрӧ вылысь вит .лун 
(тошсӧ шылькнитӧ ӧтарӧ), Ӧньӧ 
Самко вылысь—куим лун (іиылькнитӧ 
мӧдарӧ), Лыюров Степан вылысь 
кызьвит лун (бара тошсӧ шылькни- 
тӧ), Давид вылысь сизим лун (бара), 
Сын Педӧр вылысь квайт лун (бара), 
Кузьма вылысь дас лун. М-м-м. Дай 
тані на ещӧ эмӧсь. М-м... (Видзӧдлӧ 
часі вылӧ.) Сизим час! Но, морӧ, эз 
тайнӧ лок Горшов Мититаыс! 
(Чеччӧ, книга зургӧ шкапӧ.) Ак тэ 
кузь юрси... Горш ки... ыджыд зеп. 
Регыд Дундоев локтас... А сы лок- 
тӧдз Горшовыскӧд колі тӧлкуйтны... 
Дерт, кӧнкӧ, Тямӧ, скӧтинаьід, эз 
ветлы...

(Посводвсянь пырӧ поп).

ГӀ о п. Мир вам, Опонасей Кирил- 
лӧзичі Мый нин брощитан, грекӧ 
вӧйтчан?

О п ӧ, (Дрӧгмунӧмӧн бергӧдчӧ.) 
Тямӧӧс... казакӧс вида пыр шландай- 
тӧмысь... Лок, батюшко, прӧйдит, 
милости-просим!

П о п. Бяагодарнм Господа...
О п ӧ. (Варликасьӧ к у х н я  ӧдзӧс- 

лань, горӧдӧ). Ӧпрӧсь, чаю!
П о п .  Тэнӧ пӧ, Опонасей Кириллӧ- 

вкч, кутшӧмкӧ мог суӧма меӧдз? 
Мыйнӧ, коді кӧ висьмис али мый?

О п ӧ. Эз. Слабог, батюціко, кык- 
нанным на здоровӧсь.

П о п .  А мыйнӧ эськӧ?
О п ӧ. Вай первой пӧрччысь да 

шойччы (отсалӧ поплы пӧрччысьны). 
Ме тэд веськыда висьтала асськм 
могӧс...

П о п .  Дерт жӧ. Бог правду 
любит! Висьтав как на исповедв. 
(Пуксьӧны.)

О п ӧ. Кӧсъя талун ыджыд кер 
пӧдрад босьтны да гашкӧ мися от- 
сыштан, ёна кӧ асланьыс кутас син- 
ны Дундоевыс... А ме сайӧ, батюш- 
ко, оз вош.

П о п. Господь бог шулӧма: «По- 
могай ближнему своему*.

О п ӧ. Сідзкӧ, гӧгӧрвовн мееӧ?

П о п. Меы уна ввсьтавны оз ков.

(Пырӧ Ӧ п р б с ь .  Поднос вылым пыртӧ вина. 
чашкаяс да закуска. Сэсся пырӧ Паладь, пыр- 
тӧ самӧвар. На бӧрся моэ жӧ пырӧ Д у в д о- 

е в.)

Ӧ п р ӧ с ь. Чай гӧтов, Опонасей 
Кнриллӧвич. (Поднос пуктӧм бӧрьін 
копыртчӧ нюмдӧмӧн поплы.) Здо- 
ровье, батюшко!

Д у н д о е в. (Пыриг яозыс.) А ме 
буретш чай кежлр! Тӧкӧтьӧ эг сёр- 
мы! (Казялӧ пызан вылысь вина да 
ныр пырыс.) А-а-а-а ..

Ӧ п ӧ. Милости проснм, мшлӧстя 
проснм. Лок пыэан дорас. Чем пӧ 
богаты—тем и рады.

Д у н д о е в. Ӧг ӧткажнтчы. Талун 
лунтыр на сёйтӧм. /Ӏунтыр на му- 
жикъяскӧд вермаси. (П уксялӧны  
пызан сайӧ. Опӧ кисьталӧ нашка- 
ясӧ еина.) Ыръянь вӧвъяс моз ыръя- 
нитісны да кӧть гезъяв, кӧть кӧстер 
песты—нинбм оз отсав. Коймӧд лун 
чӧж ннн. Пыксясны да ӧтм грӧш 
оз чинтыны: Лыюров ставвысӧ му>- 
титӧ, некыдз оз сетчы...

О п ӧ. Абу тай дышыд накӧд нок- 
сьыныс. Дырджык кӧ кутан донъясь- 
ны—содтӧд корасны.

Д у н д о е в. Содтӧд? Оз кӧ ме- 
нам вӧзъян донӧн босьтны ме Чой- 
йыв сиктсалы сета.

О п ӧ. О-о... Сэні тайӧ донсьыс оз 
босьтны. 'Ган дорысь сэн судзсяна- 
джык олӧны. Дай ыръянӧсьджык.

П о п. (Аслыс моз.) Недель мӧд кӧ 
ноксян гашкӧ инӧ тайӧ донсьыд 
иналан.

Д у н д о е в. Км-м.
О п ӧ. Шензьы кӧть эя. Твсь ме 

йӧзтӧ ассьым вит чуньӧс моз жӧ тӧ- 
да. Найӧ сӧмын тешитчӧньв тэ вы- 
лын. Со, куии лун тешнтчнсны ник 
дай ещӧ на кутасны. Сералӧны тай, 
небось пӧ сетая. (Опӧ скӧрмӧдӧ Д ун -  
доевӧс муж икъяс вылӧ, Босьтӧ киас  
чашка вина ) Но, вай господа, вид- 
лыштамӧй, а то йи чужас. (Поплы.) 
Батюшко, взй тшӧтш. Таысь ӧд гре- 
кыд абу. Христоеыд вннасӧ ачыс 
вӧчлӧма, коркӧ пӧ ӧтв пкр вылын 
ваааыс бырӧма да. Бокӧзӧй морт тані 
некод абу...

П о п. Сійӧ истнннӧ. Вннасӧ Исуе 
Христос шуліс аслас вирӧн: «Прн- 
ынте, ядите, сие есть кровь моя

(юӧны) во оставление грехо-ов (зи- 
дзӧдлӧ тыртӧм чашка пыдӧсас).

О п ӧ  д а  Д у н д о е в .  А-амннь.

(Закусывайтӧньі. К о с т).

Д у н д о е в. Но мый нӧ мем вӧч- 
ны, господа? Ог жӧ ме вермы тані 
ӧти местаын кык недель овны? Ӧд 
дас сиктӧ на колӧ волыны! А быдла- 
ын кӧ тадз?

П о п. Менам эм ӧтн бур сӧвет...
О п ӧ д а Д у н д о е в .  Кутшӧм?
П о п. Та йылысь жӧ. (Видзӧдлӧ 

сянбӧжнас Опӧ ш л ӧ , сійӧ гогнитӧ 
юрнас.)

О п ӧ. Вай внсьтав, мый сэтшӧм-
ыс?

П о п. (Д ундоевлы )  Чем тіянлы 
тані прӧста кад воштыны да беспо- 
коитчыны, ме ногӧн лучше сетны ко- 
льӧм вося моз жӧ пӧдрадӧн ӧтилы.

Д у н д о е в .  А коді нӧ босьтас - 
пӧдрадсӧ? Со, Опонасей Кириллбвич- 
лы ме вӧзйылі да ӧткажитчис.

П о п. Он кӧ кут донъясьны, ӧні 
мыйӧн мужикъясыд корӧны, сійӧ дон- 
сьыс сюрас босьтысьыд.

Д у н д о е в. Но-о, сідз ме ог вер- 
мы. Менам сы вӧсна быдса куим 
лун нин воши. Дай татшӧм донӧн кӧ 
тані сета—быдлаын кутасны сійӧ жӧ 
донӧн корны. Ме тадз ог сӧглась...

ГӀ о п. Чӧвлы пыксьыныд. Гӧгӧрво. 
Ме бд тэ вӧсна жӧ, мед тэ ӧдйӧ- 
джык да донтӧгджык вермин медав- 
ны мужикъяссӧ.

Д у н д о е в. Но-о...
П о п. Но, он кӧ кывзы, ме ог н 

висьтав.
Д у н д о е в. (Вочасӧн коддзӧ). 

Внсьтав, висьтав, ме кывэа. Тайӧ сідз 
артмнс...ме ӧд талун муртса нин эг 
сет, муртса нжн эг сӧгласитчы му- 
жнкъяскӧд. Весиг сьӧрысь деньга 
босьтлі (тапкӧдӧ морӧс зептас. Опӧ 
кыйӧдчӧмӧн видзӧдӧ пӧльччӧм зеп 
вылас).

П о п. Но, вот. Тані тэ смела вер- 
маи сетиы пӧдрадсӧ любӧй донысь.

Д у н д о е в. Любӧй доиысь? А сэс- 
ся мый?

П о п. А сэсся йӧзнслы висьтавны 
улӧджык десять копеекӧн керйысь, 
шуам. Сэк тэд быдлаын медасясны 
явитӧм дон вылас, ӧд тэ сы вылӧ ку- 
тан ыстысьны.

Д у н д о е в .  К-м-м...Тайӧ буди 
вывті жӧ уна лоӧ?

П о п. Кыдзи нӧ уна, ӧд за труды- 
сӧ пӧдрадщикыслы колӧ жӧ. А сэс- 
ся ӧд, другӧ, и аслыд унджык кольӧ. 
Артышт, быд снктын кӧ кутан сетны 
тамындаӧн улӧджык!

Д у н д о е в. Тадзтӧ пӧжалуй ла- 
да. К-м-м. Бур. Да, но коді босьтас 
пӧдрадсӧ?

П о п. Сійӧ мӧд делӧ. Колӧ корсь- 
ны, мӧвпыштлыны. (Опӧ пыр на  
сёрнитіг чӧжыс гӧститӧдіс вина- 
ӧн.) Колӧ проситны Опонасей Кн- 
риллӧвичӧс, гашкӧ босьтас. Мортыд 
ӧд медся привычнӧй, абу нин первой. 
Медся надежнӧй. Абу люпки-ляпка!

Д у н д о е в. Збыльысь, Опонасей 
Кириллӧвич, босьт вай дай по рукам!

О п ӧ. Ог тӧд (шылькйӧдлӧ тош- 
сӧ). Мем ӧд пӧрысь мортыдлы сьӧ- 
кыд вин лоӧ гырысь пӧдрадъяснад 
ноксьыны. Гашкӧ мӧд кодкӧ сюрас?

Д у н д о е в. Ме сэсся некодӧс ог 
тӧд...

П о п. Некоді ӧд сэсся и абу тані. 
Мужикыдлы ӧд пӧдрадтӧ он сет.

Д  у н д о е в. Вай, Опонасей Кирил- 
лӧвич, по рукам! Ме четверт вина 
литкн сувтӧда... (Чургӧдӧ кисӧ Опӧ- 
лы, Опӧ воча сетӧ, поп орӧдӧ.)

О п ӧ .  Но, вай инӧ по рукам кӧ и 
по рукам. Нэм чӧж некодӧс эг 
йӧртлыв да пӧрысьӧ нэмӧ ог нан 
йӧрт, мезда нин тэнӧ, (Юӧны. Дундо- 
ев перйӧ сьӧм вина вылӧ. Опӧ бара 
синбӧжнас видзӧдӧ Дундоев зептӧ.)

Д у н д о е в. Коді нӧ винасӧ ваяс?
О п ӧ. (Горӧдӧ кухняӧ). ТямӧӀ Тямӧ!

(Пырӧ Т я м 5, кянь сёйӧ.)

Т я м ӧ .  Менӧ чукӧстін?
Оп ӧ .  Тэ бара нин сёян?
Т я м ӧ. (Ньылыштӧ.) Ме муртса на 

мельничаысь пызь вайи. Талун эг на 
ӧбӧдайт.

О п ӧ. Но, ладнӧ. Талун тэнӧ ним- 
лун кузяыд прӧстита. Мун зіля ветлы 
кабакӧ, со деньгасӧ босьт да (индӧ 
Дундоев вылӧ). Ньӧб четверт вина, 
нимлунтӧ видзны кутам!

Д у н д о е в. (Румкаӧ кисьтӧ вина 
да сетӧ Тямӧлы.) На, юышт тайӧс!

Т я м ӧ. (Видзӧдӧ Опб вылӧ, оз 
лысьт босьтны румкасӧ.) Ме, Опо- 
насей Киряллӧвич, ог тӧд...

О п ӧ. Юышт нӧ, Тямпаньӧйі

Т я к ӧ .  (Юӧ.) Опонасей Кнрдллӧ- 
вич, мужнкъясыд локтісны ннн. Кух- 
няын виччысьӧаы.

Д у н д о е в. О-о о! (Кода.) Тӧдан 
м-мый, Опонасей Кириллӧвич. Ме 
ветла ачым... винаысла, а ті... сэк 
костті... т ӧ л к у й т ы ш т ӧ й  мужикъясыд- 
кӧд... Ладнӧ?

О п ӧ. Ладнӧ, сӧмын эн дыр ветлы. 
(Тямӧльі.) Мед пырӧны.

( Д у н д о е в  мунӧ параднӧй ӧдзӧсбд. 
Т я м ӧ  петӧ кухняӧ. 0  п б да п о п пуксьӧаы 
пызан сайӧ. Пырбны: Л ы ю р о в ,  К у з ь м а ,  
Д а в и д д а Т я м ӧ ,  сувтӧкы порогулӧ, шапка- 

нысӧ кианыс кутӧяы.)

П ы р ы с ь я с .  Здоровье тіянлы!
О п ӧ. Милости просим... Прӧйдя* 

тӧй водзӧ... пӧрччысьӧй... ГТуксьӧй 
пызаи саяс на чашку чаю. Тямӧ, 
вай лӧсьӧд улӧсъяссӧ! (Опӧ кисыпалӧ 
чаиікаясӧ вина. Улӧсъяс пызан дорӧ 
сувгнӧдӧм бӧрын Тямӧ лӧсьӧдчӧ пет • 
ны кухняӧ.) Тэ, Тямпаньӧй, эн пет, 
а тшӧтш лок пызан саяс. Талун ӧд 
тэнад ннмлун. Сы кузя и кори гӧсть- 
яссӧ.(Тямӧ нюмдӧ да тпшӧтш пуксьӧ.)

П о п. (Сувтӧ, вина чашкасӧ киас 
босьтӧмӧн, ачыс код, кывйыс омӧля  
артмӧ.) Нэмчӧж эг юлы да талун 
Тямӧлысь нимлунсӧ лоӧ поз&равитны. 
Ен мед сетас кузь нэм, медым водзӧ 
кывзыны ассьыс бур кӧзяинсӧ, а 
сэсся мед ен сетас... бур гӧтырӧс.

(Ставныс июмдӧнм, сэсся юбяы, Л ы ю р о в 
видзӧдлб поп вылӧ, Опӧ вылӧ да аслыс шуӧ: 
„Мыйла друг ковмӧма Тямӧлысь нимлунсб 
видзныс?" О п ӧ  кисьтӧ вина чашкаясӧ да 

ачыс сувтӧ.)

О п ӧ. Часлы ме дай поздравита 
Тямпаньӧйӧс нимлуннас... Бурсиа 
водзӧ менӧ бура кывзыны... а ме 

I сайб оз вош. Но, вайӧ чокниччамбй! 
I  (Юӧны, закусывайтӧны.) Нимлун 

кузяыс ме кӧсъя Тямӧлы татшӧм 
I  пӧдарки вӧчны: гӧграсиг кежлас
I  ньӧба керка, мед сэтчӧ позьӧ весь- 
{ кыда вичкосянь пируйтны пырны. 
|  Сэсся сэки жӧ сета рыжкоӧс. Арлы- 
I да нин эськӧ, но ён на, ветлӧдлӧ 
I  на...

Л ы ю р о в. (Кузьмалы, мед мукӧд- 
I ыс оз кывны.) Мый водзын тадзи 
I Опӧыс козьнасьӧ?

П о п .  А мӧссӧ мед гӧтырыс ва-
і  яс--

Д а в и д. Сразу крестьяиин лоӧ, 
кок йылӧ сувтас.

П о п. Татшӧм бур кӧзяантӧ бура 
и кывзыны колӧ. Татшӧм бурыд 
светвылас абу...

О п ӧ. Нэмчӧж некодӧс эг йӧртлыв 
дай водзӧ ог думайт. Мыйӧн верма— 
пыр отсышта... но, чашкааным наридз 
кутӧма чужны. Юыштамӧй нимлун 
кузя да сортӧвӧй лэдзӧм кузя...

К у з ь м а. Таво буди нинӧм оз 
артмы сортӧвӧй лэдзӧмнад. Дундоев- 
кӧд куим луя донъясшм да ӧти кыв- 
йӧ эг воӧй...

Д а в а д .  Вывті улӧ личкӧ. Уджа- 
лӧмсьыс нинӧм оз во, ставыс аслад 
сёйӧмӧ петӧ, семьяыд тшыг кольӧ.

Л ы ю р о в. Донсӧ кӧ оз содты, ми 
ог медасьӧй.

О п ӧ. Дундоевыд мем сетіс сор- 
товӧй пӧдрадсӧ. (Муж икъяс чуймӧ- 
ны. Вина чашка тыра киясныс лэч- 
чӧнЫ пызан вылӧ. Опӧ ставныс вылӧ 
видзӧдӧ синъяссӧ читкыртӧмӧн.) 
Ме тіянлы вӧзъян донсьыс кнӧ бось- 
ті пӧдрадсӧ. (Кост. Муж икъяс ӧта- 
мӧд выланыс видзӧдлӧны, сэсся став- 
ныс Опӧ вылӧ).

О п ӧ. (Нюдзиника да небыдика 
муж икъяслы.) Тіянлы тшӧтш лоӧ 
босьтны мыйдакӧ. Аслым ӧд за тру- 
дысӧ ме ог уна босьт, десеть копе- 
екӧн керйысь сӧмын.

К у з ь м а. Тэ буди сералан миян 
вылын, Опонасей Кириллӧвич?! Тайӧ 
доныд ӧд вӧлӧс вердны оз тырмы!

Л ы ю р о в. Мыйӧс нӧ, Опонасей 
Кирриллӧвнч, сэтшӧм донтӧгыс бось- 
тін? Дундоевыс ӧд миянлы содтӧ 
нин вӧлі, костыс зэв нин ичӧт вӧлі.

О п ӧ. Дундоев талун рыт мунӧ. 
Ставсӧ проклинайтӧ куим лун пӧ 
прӧста воши. Скӧрмӧма да оз кӧсйы 
вӧлі ӧти пу вылӧ весиг тась медавйы. 
Пасибӧ ещӧ тайӧ донсьыс сетіс. Эз 
кӧ сет н сійӧ эз сюр. А кытысь нӧ 
нажӧткатӧ корсян?

П о п. (Ена код). Ме ногӧн ставыс 
ладнӧ вӧчӧма. Опонасей Кириллӧвич 
кӧ пӧдрадсӧ эз босьт, кысь эськӧ 
сюри тіянлы нажӧткаыс? Дай тіянлы 
сійӧ еннога донӧн сетӧ. Ӧд мыйта 
ковмас сылы мырсьыны да тӧждысь- 
ны, а кольӧдӧ сӧмын дас урӧн.

Д а в и д. Эз кӧ Опонасей Кирил- 
лӧвич пӧдрадсӧ босьт, сэк эськӧ ми- 
янлы уиджык воис.

К у з ь м а. Дерт жӧ. А ӧяі мый?
Л ы ю р о в. Татшӧм дон вылад, 

Опонасей Кириллӧвич, оз позь кут- 
чысьны. Тшыг кулам.

О п ӧ. Вывті жӧ тай кутінныд... 
Некодӧс на ме эг йӧртлыв коді нуж- 
даӧ воӧма, дай тіянӧс ог йӧрт. Талун 
жӧ верма сетны пызь мешӧкӧн морт 
вылӧ, а аски кутшӧм сюрӧ припасъ- 
яс. Ньӧжйӧникӧя коркӧ мынтад...

Л ы ю р о в. Ме, Опонасей Кврил- 
лӧвн", татшӧм дон вылӧ ог медась, 
лучшӧ Богословӧ уджавны муна. 
Кердорас уджавны мем некод- 
кӧд. Гӧтыр пыр висьӧ дай ичӧт 
кагаа...

П о п. А пиыд нӧ? Мужик детина 
вин да |

Л ы ю р о в. Сылы сӧмын на даску- 
нм арӧс, школаын велӧдчыны колӧ,

П о п. Школатӧ ӧд позьӧ и эновт- 
лыны тӧлысь-мӧд кежлӧ.

Л ы ю р о в. Ог. Ме ог. Мукӧд 
кылз кужасны, а ме ог.

П о п^.А ме нӧ эськӧ мый кута 
керны таыджда пӧдраднас, быдӧн кӧ 
кутас шуны: „Ме ог!“ Ме ӧд тіян 
вӧсна жӧ босьті.

Л ы ю р о в. Ме сӧмын ас весьт 
шуа.

К у з ь м э. Ачыд ӧд тӧдан, Опона- 
сей Кириллӧвич, татшӧм ичӧт донӧн 
таыджда пӧдрадтӧ босьтігад.

О п ӧ. М-м-м. Дерт, ме ог дзикӧдз 
йӧрмы. Пӧдрадтӧ ме и тіянтӧг тыр- 
та, ачым. Но сэк тіянлы жӧ лёк- 
джык лоӧ. Ӧти-кӧ, нажӧтканыд тіян 
оз ло, а мӧд-кӧ (ставӧн скӧра ви- 
дзӧдӧны Опӧ вылӧ), мӧд-кӧ, тіянлысь 
уджйӧзнытӧ ковмас судпыр перйыны 
да сы вылӧ медавны уджалысьясӧс.

Мый керан, жаль эськӧ да. Ӧд 
сэк тіянлысь овмӧснытӧ донтӧм до- 
нӧ« вузаласны .(Муж икъяс йӧжгылът- 
чӧны. Опӧ ӧтмӧдарӧ тоиісӧ шыльк■ 
йӧдлӧ). Гіервой вӧлтӧ. Сэсся мӧстӧ. 
А оз кӧ судзсьы...

Д а в и д. (У съӧм гӧлӧсӧн). Гашкӧ, 
Опонасей Кяряллович, ӧти пять ко- 
пеек содтан?

О п ӧ. М-м-м. Кӧть эськӧ аслым 
и нинӧм нин оз коль... Но ньӧтчыд 

.на_ некӧдӧс эг йОртлыв, нуждаӧ кӧ 
воӦмаӧсь—пыр отсавлі... Мед но 
сідз лоӧ. Содта нёль ур. (Кост). Пызь- 
надтӧ Сні жӧ позьӧ босьтны. Тямӧ 
сетас. А позьӧ а гортӧдзныд нуны.

Тамӧ, доддяв каркотӧ да ну войтыр- 
ыслы морт ӧти пызь мешбкӧн. (Му- 
жикъяслы). Аски волад припасла да 
чер-пилала.

(Ставӧн петӧны попысь кындзи. Кост. 0  п ӧ 
бӧр пырӧ, кимышъяссӧ зыралӧмӧн).

Опӧ .  А а-а. Тайӧ эськӧ бара лад- 
мис. Тайӧяс кӧ медасисны—мукӧдсӧ 
оз ннн ло сьбкыд. Сюрс куим бара 
зептын лоӧ, хе-хе-хе. (Видзӧдлӧ вуг- 
ралысъ поп вылӧ). Но, батюшко, тэ 
тайнӧ узян нин?

П оп . (Дрӧгмунӧ-садьмӧ). Вугырт- 
чӧма тай. Колӧ нин гортӧ...

О п ӧ. Гортад удитан на. (Перйӧ 
шкапысь гӧрд винсі). Вай тайӧс вид- 
лыиітам! (Поп бӧр пуксьӧ. Опӧ кись- 
талӧ рюмкаясэ. Юӧны).

П оп. А-ак! Чӧскыд и лекарство 
тайӧ! Чистӧ кристос. вирі

О п ӧ . На здоровье, багющко, н?„ 
здоровье!

П оп. А тэ, Опонасей Кирнллович, 
кывлін?

О п ӧ. Мыйсӧ?
П о п . Фронт вывсьыд!
Оп ӧ. Мыйнӧ?
П о п. Его высочество государь 

вмператор Николай Александрович 
ачыс ветлӧмц наследннкыскӧд пози- 
дия вылӧі Наследник цесаревич Алек- 
сей Николаевичлы преподнеситӧмны 
зӧлбтӧй крест. Сэсся, миян босьтӧ- 
маӧсь кык кар, 5000 пленнӧй да зэв 
уна ӧружие. Противниклысь шырзьӧ- 
маӧсь дзонь полкъяс!

О п ӧ. Сідз кӧ регыд государь 
император Николай Ӧлександрович- 
лы выль титул содӧ.

П о п .  (Горзӧ, восны кӧсДӧ). ЬӀ ы-ы. 
Лсӧ мукны. Аски вола.

О п ӧ . На дорогу-тӧ, батюшко, 
юышт. Шоныдджык лоӧ (сетӧ гӧрд 
вина рюмка, сэсся пасьтӧдӧ сійӧс)'.

П о п. Прӧстн талун кежлӧ.
О п ӧ. Прӧсти, батюшко, прӧсти. 

Пасвбӧ ыджыда. Ме сайӧ оз вош.
П о п. Пасибӧ аслыд. (М унӧ кухня  

пыр).
К о с т. Параднӧй посводзын кылб зӧрӧд- 

чӧод шы. О п ӧ восьтӧ ӧдвӧссӧ да петӧ, регыд 
сойбордӧдыс пыртӧ Дундоевӧс.

Д у н д о е в. Ӧдва и вои. Кабакын 
шуӧны... Он пӧ вермы... пӧлӧвинка 
ректыны... голисьыс... лолыштлытӧг... 
А ме верми...

О п ӧ. Талун муналісны нин да 
литкитӧ буди аски... Вод шойччы. 
Мудзин ӧд. (Кисьтӧ чаиікаӧ вина). 
Ю тайӧс, мед ӧн прӧстудитчы. Ывла- 
ыс кӧдзыд, кынмӧмыд!

(Д у н д о е в юӧ. О п ӧ пбрччӧдб сійӧс, 
водтбдӧ диваа вылӧ. Д у н д о е в пыр жӧ

лаиьтӧ. О п ӧ чинтӧ лампа бисб, недыр сулалӧ 
Д у н д  о е в вылӧ видзӧдӧмӧн, сылысь шкор- 
гӧысӧ кывзӧ).

О п ӧ. Ланьтіс. Нинӧм оз кыв, кӧть 
асьсӧ ну. (Кокчунь йылас матыстнӧ 
Дундоев дінӧ, сы морӧс зепсъыс кыс- 
кӧ бумаж ник да мунӧ. Би пемдӧ).

(3 а н а в е с)

II ДЕЙСТВИЕ.

Лымйӧн тырӧм пушкыра пожӧмъяс костӧ лым пнӧ вӧйӧмны лыс чомъяс. Чомъяс вод* 
вылыв ыджыд ноддя-бипур—вӧрлэдзысьяслӧн шонтысянін, пусянін, косьтысявін, сёянін н 
узьланін. Ывлаыс рӧмыд. Енэжын тыдалӧны кодзувъяс. Первойсӧ усьб шочизик лым. 
Ноддя гӧгӧр вӧрлэдзысьяс—Опӧлы пӧдрад тыртысьяс. Ноддя дорын жӧ Л ы ю р о в  пи- 
ла кеслӧ, И в а н сывдӧ пӧртйыв лым. Занавес восьтігӧн вӧрлэдзысьяс нуртӧминика сьылӧньх 
.шонді банӧй" мотивӧн.

Шонді банӧй олӧмӧй,
Том олӧмӧй, том гажбй.
Том олӧмӧй, том гажӧй,
Том пӧра коллялӧмӧй,
Том пӧра коллялӧмӧй,
Кер дорын уджалӧмӧй.
Кер дорын уджалӧмӧй, 
Сортӧвӧй кер вбчӧмӧй. 
Сортовӧй кер вӧчӧмӧй,
Опӧлы кер вӧчӧмӧй.
Опӧлы кер вӧчӧмӧй,
Кын нянь вылын олӧмӧй.
Кын нянь вылын олӧмӧй,
Кын пасъкӧмъяс новлӧмӧй.
Кын паськӧмъяс новлӧмӧй, 
Ноддя дорын узьлӧмӧй.
Ноддя дорын узьлӧмӧй,
Уджйӧз улӧ вӧйӧмӧй.
Уджйӧз улӧ вӧйӧмӧй да 
Шонді банӧй олӧмӧй.

(Вӧрлэдзысьяс ваводитбны коді сёйяы, ко- 
Ді паськӧм косьтыны, коді шонтысьны, аскос- 

таныс сёрнитігтырйи).

И в а н .  Батьӧ, вай сёйыштам, кы- 
нӧмӧй сюмалӧ.

Л ы ю р о в .  Регыд, пиӧ, регыд. 
Менам эштӧ вин. (Видзӧдлӧ бипур  
весьтын ӧшалан пӧрт вылӧ). Мун, 
Иванушко, эстысь туй боксьыс чис- 
тӧй лымсӧ ещӧ содтышт. (Иван бось- 
то мотыр йылысъ саӧсь пӧрт да 
котӧртӧ лы м ла. Регыд бӧр локт ӧ  
да пӧрт ӧшӧдӧм бӧрын норасьӧ ба- 
тьыслы).

И в а н. Батьӧ, менам кокӧй кынмӧ. 
1 ынсапӧгӧй розя, лым пырӧ.

Л ы ю р о в. Час, пиӧ, дӧмышта 
бӧрти.

И в а н. Ставыс нин киссьӧма да 
кыті нин дӧман. Выльӧс ньӧб.

Л ы ю р о в. Выль вылас ӧд деньга 
колӧ. Ещӧ тайӧ эм, Кирӧ Опӧыд 
сетіс-да.

И в а н. Сет кӧть эн татшӧм кис- 
сьӧмтӧ. Кокӧс менсьым сӧмын кын- 
тіс.

Л ы ю р о в (пиласӧ видлалӧ да 
пукт ӧ бокӧ). Сёйыштам инӧ. Мун 
чомсьыс нянькудтӧ вай.

(И в а н котӧрӧп ветлб нянькудла, перйӧ 
кын нянь торъяс, пуктӧ би дівӧ сывдыны. 
Нянькудйысь жӧ перйӧ пу паньяс. Босьтӧньі 
морт ӧти кын н*нь кусӧкӧн да йирӧны ва 

паняліг тыр).

И в а н. Ваыс тшын дука. Ме 
лучшӧ лым сёя.

Л ы ю р о в. Лым сёйны эн лысьт. 
Висьман. Велалан да оз ло тшын ду- 
ка. На, солышт няньтӧ да сідз сёй. 
Чӧскыдджык.

И в а н. Чӧскыд, кыдъя няньыд!
Л ы ю р о в. Кыдтӧмсӧ Кирӧ Опӧ 

сёйӧ. Вот кор мн ог кутӧй Кирӧ 
Опӧлы уджавны, сэки и кыдтӧм нянь 
кутам сёйны.

(К о с т. Сёйӧны. Вӧрсянь, первой ылы- 
сянь, а сэсся пыр матысмӧ, кылӧ ойгӧм шы. 
С т е п а н д а И в а н  сувтӧмӧн кывзӧны. Пу- 
яс сайын кылӧ додь дзуртӧм шы да гӧлӧс 
К у з ь м а л ӧ н д а  Т я м ӧ л ӧ н .  Вӧрлэдзысь- 

яс тшӧтш чуймӧны, видзӧдӧны вӧрӧ).

К у з ь м а. Тпрр-у-у! Верма ог нӧ?
Т я м ӧ. О й , надзӧнджык, доймӧ.
К у з ь м а (чукӧстӧ). Лыюров! 

Степан! Лок, зон, отсышт!

Л ы ю р о в. Мый нӧ лоид? (М унӧ■ 
ны Иванкӧд. Чомйысь петӧ Давид 
да тшӧтш мунӧ. Чеччалӧны ещӧ 
вӧрлэдзысьяс да кымынӧнкӧ тшӧтш 
мунӧны).

К у з ь м а. Тямӧлӧн кокыс керас- 
сьӧма.

(Недыр мысти локтӧны чом дорӧ, Л ы ю- 
р о в ,  Д а в и д  да К у з ь м а  вайӧны Т я- 
м ӧ ӧ с .  Т я м ӧ л ӧ н  еджыд гынсапӧг ныр- 
ыс вирӧсь. Вӧрлэдзысьяс отсалӧны Тямӧӧс 
чомйӧ вайны. И в а н сюмӧдӧ биасьӧ да бедь 
йылыв югдӧдӧ чомсӧ. Кылӧ Тямӧлӧн ойзӧм, 
торъя нин сэк, кор сылысь коксӧ пӧрччӧдӧ- 

ны, да кылӧ сёрна).

Л ы ю р о в. Кузьма, вай пуртнад 
вожӧд гынсапӧг гӧленьсӧ, оз позь 
пӧрччӧдныс!

Д а в и д. Мый нӧ сэсся новлас, 
вожӧдан кӧ гынсапӧгсӧ?

К у з ь м а. Гынсапӧгтӧ бӧр позьӧ 
вурны...

Л ы ю р о в. Вай зільджыка. Кӧртав 
топыда пидзӧс велдорӧдыс, вирыс 
озджык пет. А ранасӧ час менам 
дӧрӧмӧн кӧрталам.

Д а в и д. Дӧрӧмтӧгыд али мый 
кольччан?

Л ы ю р о в. Дӧрӧм вӧснаыд ог кув.
К у з ь м а. Ранаас пуктыны пӧам 

Ьай, Иван, озджык пежась.
( И в а  н котӧртлӧ пӧимла би пурйӧ, пыр- 

тӧ китырыс. Т  я м ӧ л ӧ н ойзӧм гормӧ са- 
мӧй кӧрталӧны).

Д а в и д. На этійӧ нямӧднас ещӧ 
гартӧй. Озджык кынмы.

Л ы ю р о в. Ена доймӧ?
Т я м ӧ. Доймӧмтӧ эськӧ терпита 

нив да зэв ӧд дыр оз бурд.
К у з ь м а. Регыдӧн дерт тайӧ оз 

бурд. Менам тай нӧ войдӧр во таысь 
омӧльджыка на керыштчывліс да 
квайт недель чӧж лои пӧжны.

Т я м ӧ. Тэ ӧд кӧть и куйлін да 
эн тшыг вӧв. Гӧтырыд вӧлі уджалӧ 
дай вокыд отсаліс. Ой... А ме мый 
кута сёйны? Ме ӧд ӧтнам, некод абу.

К у з ь м а ,  Эн на шогсьы. Гашкӧ 
Опӧыд оз на вӧтлы.

Д а в н д. Куим во чӧж нин прӧс- 
та уджаліс да оз жӧ вӧтлы кок бур- 
дӧдіг костті, абу ӧд зверь Опӧыс.

Л ы ю р о в. Тшыг ог кольӧй. Сӧ- 
мын регыдджык колӧ пелыпӧр дінӧ 
волыны, сійӧ ӧдйӧджык бурдӧдас.

Д  а в и д. Ывлаыс кӧдзыд да кын-

мас пельшӧр дінӧдз мунігас. Абу 
ӧд матын.

Л ы ю р о в. Но, мыйкӧ ӧд аддзам 
на жӧ шоныдтор. Турунӧн вевттян 
да оз кынмы.

(Вӧрлэдзысьяс пыр на сулалісны чом дорын, 
аскостаныс сёрнитісны. Сэсся вочасӧн локта- 
лӧны би дорӧ, пуксялӧны гӧгӧрыс мыръяс 
вылӧ, сывдӧны шпоракылан кын паськӧмнысӧ, 
куритчигтырйи. Й в а н  коксӧ пӧрччӧмбн 

шонтӧ би весьтын. Т я м ӧ лӧньӧ).

И в а н. Батьӧ, Тямӧыд нӧ кыдзв 
коктӧгыс кутас овны?

Л ы ю р о в. Бурдас.
И в а н. А Кирӧ Опӧыд нӧ вӧтлас 

оз Тямӧтӧ?
Л ы ю р о в. Ме ог тӧд.
И в а н. Тямӧтӧ кӧ Кирб Опӧыд 

вӧтлас, ті сійӧс нӧйтӧй, пу бокӧ 
кӧрталӧй да.

Л ы ю р о в. Дугды, йӧйук!
И в а н. Мыйнӧ эськӧ ачыс быдӧ- 

нӧс ӧбӧдитӧ. Меным киссьӧм гынса- 
пӧг жӧ сетіс-и.

Д  а в и д. Дугды Иван. Кирӧ Опӧ- 
ыд кывлас да сера гачӧн кӧмӧдас 
дай гынсапӧгтӧ бӧр мырддяс.

К у з ь м а. Тайӧ зон томсянь леж- 
нӧг кодь. Быдмас да сюсь и морт 
петас.

Д  а в и д. Вывті кӧ сюсявны кутас 
—тюрьма пыдӧссӧ ёна жӧ ковмас 
сисьтыны.

Л ы ю р о в. Тюрьмаад быдӧн вер- 
ман сюрны. Ӧнись Петыр тай нӧ вель 
рам морт вӧлі, некодлы паныд кыв 
эз шулыв, а урадникыд куим тӧлысь 
пукӧдіс, причнстая ӧбразӧн мунысь- 
яскӧд паныдасигӧн шапкасӧ абу уди- 
тӧма пӧрччыны-да.

К у з ь м а. Сійӧ тӧ дерт сідз. Тюрь- 
маад сюрны абу дыр. Босьтӧй Васька 
Семӧтӧ. Кирӧ Ӧпӧ жӧ сійӧс нӧйтӧма 
вӧлі да ачыс и урадникӧс корӧма. 
Тӧлысь мӧд морттӧ пукӧдісны.

И в а н. Асьныд ещӧ доръянныд 
Опӧсӧ.

Л ы ю р о в. Тэ, Иван, дугды, том 
на.

(К о с т. Бура дыр ставӧн чӧв олӧны, шон- 
тысьӧны би дорын, сувтӧны водзӧн, кинысӧ 

чургӧдӧмӧн, мышкӧн бергӧдчывлӧны).

Л ы ю р о в. Уджйӧзысь мынтӧдз 
менам колӧ ещӧ вит тамында вӧчны, 
а сійӧ вӧчиг костті бара уджйӧзув 
вӧя, грекӧ вӧйиг моз.

Д а в и д. Уджалам да иынам. 
Грексьыд тай нӧ висьтасян-даръясян 
да мынан.

Л ы ю р о в. Уджйӧзсьыд висьта- 
сьӧм-даръясьӧмнад он мын. Уджалӧм- 
нас на он мын. Ме тай мый дон 
арнас босьтла Опӧлысь уджӧн—тӧв- 
быд уджала да тулыснас бара жӧ 
сымыда уджйӧзӧй-а.

Д  а в и д. Война вылӧ нуасны да 
мынам. Сэк оз ковмы мынтыны. Царь 
батюшко прӧститас.

Л ы ю р о в. Ӧдвакӧ. Вель нин тай 
унаӧс нуисны война вылас да неко- 
дӧс на эз прӧститны-а...

Д а в и д. Кыдзкӧ ӧд ен да бур 
йӧз олам.

К у з ь м а. Кор нин тайӧ войнаыс 
помасяс? Кор дугдасны йӧзсӧ шыр- 
зьыны?

Д а в н д. Кор ен шуас, сэк и по- 
масяс.

К у з ь м а. Тэ ногӧн войнасӧ ен 
сетіс?

Д а в и д. Митнта поп тай шуӧ, 
муыс пӧ зэв грека лои да енмыс пӧ 
йӧз вирнас мыськӧ.

Л ы ю р о в (дразнитӧ). Шуӧны, 
тури пӧ кос пу йылын пукалӧ да 
сійӧ нӧ збыль жӧ?

Д а в и д. Мый вӧсна нӧ эськӧ вой- 
наыс? Тэ да ме пестім сійӧс али 
мый?

Л ы ю р о в. Тэд да мем войнасьыс 
нинбм. А мем вот ӧтн морт висьта- 
ліс, мый вӧсна войнаыс мунӧ (вӧрлэ- 
дзысьяс кытіиӧн топӧдчӧны Лыюров 
бердӧ, сійӧ чинтӧ гӧлӧссӧ). Нимсӧ 
ме сылысь ог тӧд, сӧмын висьталіс, 
болыневик пӧ ме, питерса заводысь 
рабочӧй. Кӧзяинным пӧ вӧлі миянлы 
40 копеекӧн лун мынтӧ, а уджавны 
тшӧктӧ 14 час. Сэсся, ми пӧ ставӧн 
ӧтпырйӧ дугдім уджалӧмысь, мед 
кӧзяинным удждоннымӧс содтас, за- 
бастовка пӧ вӧчим. А заводас вӧлӧм 
уджалӧ йӧзыс сюрс вит сайӧ. Менӧ 
пӧ бӧрйисны заводса комитетӧ да 
полиция сыысь арестуйтӧма, сы вӧс- 
на жӧ и татчӧ ыстӧмаӧсь ссылкаӧ.

Д а в и д. Сідз кӧ нӧ большевикыд 
прӧстӧй уджалысь? А ме чайті ку- 
тшӧмкӧ чинӧн сійӧс.

К у з ь м а. Война йывсьыс нӧ мый 
висьталіс?

(Вӧрлэдтысьяс пӧвсын оживление)

Л ы ю р о в. Война мунӧ озыръяс 
вӧсна. Найӧ панӧмаӧсь войнасӧ, 
мед ещӧ ёнджыка озырмыны, мед 
унджык йӧзӧс нартитны.ӀСапиталистъ- 
яс да помещикъяс пестӧны войнасӧ, 
медым ёнджыка озырмыны уджалысь 
йӧзлысь пӧсьсӧ пычкӧмӧн да вирсӧ 
кнсьтӧмӧн.

К у з ь м а. Тайӧ, ме ногӧн, збыль. 
Озыръясыд асьныс оз мунны война 
вылас, сӧмын мивоксӧ вӧтлӧны сэт- 
чӧ, а асьныс пыр унджык барыш 
кульӧны.

Д  а в и д. Митита поп тай нӧ шуӧ 
за веру, царя и отечество пӧ воюй- 
там.

К у з ь м а. А тэ кывзы сылысь. 
Попыс и купечыс, и капиталистыс бд 
ӧти позйысьӧсь. Кирӧ Опӧыд, и Гор- 
шов Мититаыд, и Дундоевыд, и стар- 
шинаыд, и урадникыд—ставыс ӧтко- 
дьӧсь.

Д  а в и д. На йылысь нӧ мый шу- 
ан? Найӧ, дерт, ӧткодьӧсь.

К у з ь м а. Сэсся нӧ сійӧ, больше- 
викыд, висьталіс эз, кор войнаыс по- 
масяс.

Л ы ю р о в. Войнаыд пӧ пыр лоӧ, 
кытчӧдз лоӧны озыръяс, капиталистъ- 
яс, кытчӧдз властьыс царь киын, кыт- 
чӧдз властьсӧ оз босьтны уджалысь 
йӧз асьныс (Лыюров таті иіӧпкӧдіг 
моз сёрнитӧ). Войнаыслы пӧ колӧ 
война явитны. Сӧмын ме тайӧс эг 
бура гӧгӧрво. А гӧгӧрвои со мый: 
фабрик-заводса рабочӧйяскӧд ӧтвы- 
лысь колӧ кыпӧдчыны ӧружьеа киӧн 
став озырыслы паныд да властьсӧ 
босьтны уджалысь йӧзлы асланыс 
киӧ. Кор став уджалысь йӧзыс кы- 
пӧдчас да ассьыс власть лӧсьӧдас, 
сэк и войналы пом лоӧ. Ленин тадзн 
велӧдӧ, шуис сійӧ.

К у з ь м а. Ленин?
Д а в и д. Коді нӧ сійӧ Лениныс?
Л ы ю р о в. Сійӧ и эм миянӧс мез- 

дысьыс.
И в а н. Батьӧ, а Ленвныд нӧ зэв 

ён, богатыр?
Л ы ю р о в. Ме сійӧс эг на ад- 

дзыв. А тэ эн больгы. Водзӧ эн пась- 
кӧд.

И в а н. Ме ӧд абу нин ичӧт, ме- 
дым больгыны.

Д а в и д (аслыс моз). Збыльысь 
ӧд, буракӧ, за веруыд да за царяыд— 
ылӧг.

(Кост)

К у з ь м а. А мый, Степан, ми кӧ 
дугдам Опӧлы уджавны? Кутам сод- 
тӧд корны?

Л ы ю р о в. Сёрнитламӧй, кыдзи 
мукӧдыс видзӧдӧны. Колӧ, мед ставӧн 
ӧтпырйӧ дугдісны. А куим-ӧ-нёльнад 
кӧть и дугдан—тӧлк оз ло.

К у з ь м а. Тэ кыдз думайтан, Да- 
вид?

Д а в и д. Ме нӧ мый. Кыдз унджы- 
кыс.

В ӧ р л э д з ы с ь .  Уджалӧмсьыс нӧ 
дугдам да мый кутам сёйны? Тані 
кӧть нянь вылад воыштӧ.

Л ы ю р о в. Уджалӧмсьыс мн ог 
пыр кежлӧ дугдӧй, а сӧмын мыйкӧ 
дыра кежлӧ, кытчӧдз Опӧыс донсӧ 
оз содты. Ставным ӧд гӧгӧрвоам, 
мый тайӧ дон вылӧ оз позь уджав- 
ны, кынӧмным оз пӧт.

Д  а в и д. Тадз тӧ, пӧжалуй, позьӧ. 
Ставӧн кӧ ӧтпыр дугдам уджавныс, 
Опӧыдлы быть лоӧ содтыны донсӧ.

Л ы ю р о в (вӧрлэдзысьяслы). Сідз- 
кӧ, вайӧ веськыда решайтамӧй Опӧ- 
лысь содтӧд дон корны. Ӧткӧн шыа- 
сьӧмъяс вылад Опӧыд весиг ус пӧвсӧ 
оз вӧрзьӧдлы. Унаысь нин сылы кев- 
мысьлім да некутшӧм тӧлк эз босьт. 
Сувтамӧй ӧтвылысь! Оз кӧ содты 
донсӧ—дугдам уджалӧмысь! Гортӧ 
лэччам!

Д а в и д. А гашкӧ бурӧн ещӧ сёр- 
нитлам Опӧыскӧд—милӧсьт вӧчас.

(Вӧрлэдзысьяс костын кыптӧ сёрни. Недыр 
мысти вӧрсянь кылӧ кӧлӧкӧльчик шы. Ста- 

вӧн кывзӧны).

И в а н. Вӧла кылӧ локтӧі Кӧлӧ- 
кӧл шыыс Кирӧ Опӧлӧн!

Д а в и д. Ветламӧй вӧлсӧ лэдзав- 
ны!

(Д а в и д да ещӧ кык-куим вӧрлэдзысь 
мунӧньі К и р ӧ  О л ӧ л ы с ь  вӧв лэдзавны. 
Вбрсянь кылӧ Кирӧ Опӧлӧн гӧлӧс: .Тпру! 
Тпру! мися!“ Кӧлӧкӧл зиль-зёль муніс да лӧ- 
нис, сӧмын ӧткымынысь тояькнитлӧ. Сэсянь 

жӧ кылӧ Д а в и д л ӧ н  гӧлӧс).

Д а в и д. Вӧлтӧ нӧ, Опонасей Кн- 
риллӧвич, лэдзадам огӧй?

О п ӧ. Ог. Турунышт. Тямӧыс нӧ 
кӧні?

Д а в и д. Тямӧыд, Опонасей Кири- 
ллӧвич, доймис, кокыс керасис да 
чомйын куйлӧ...

К и р ӧ  О п ӧ. Мый нӧ, уджавныс

дыш лои? Дышъясысь кыедзн ӧд 
коктӧ ассьыд некод жӧ оз керав!

Д а в и д. Эз дыш вӧсна, Опонасей 
Кириллӧвич. Быд лун войӧдзыс уджа- 
лӧ. Талун тай пемыднад прӧступит- 
чӧмаа.

(Пуяс костті локтӧны чомъяс дорӧ. К и р^ӧ 
О п ӧ ыджыд сьӧд тулупа, пеля шапкаа, 
сера гынсапӧга, муртса тапиктӧ медводзын).

О п ӧ (казялӧ Тямӧлысь вожӧдӧм 
вирӧсь гынсапӧг да аслыс моз). 
Дзонь и бур гынсапӧг на вӧлі да ке- 
ралӧма, вирӧсьтӧма, тшыкӧдӧма.

И в а н. Татшӧм тулупнад кӧнкӧ 
небось абу кӧдзыд!

В ӧ р л э д з ы с ь .  Сёрмӧмыд тай, 
Опонасей Кириллӧвнч!

О п ӧ. Быдногыс лолӧ. Кер лэдзӧ- 
мыд абу пӧсь пирӧгӧн чай юӧм!

И в а н  (аслыс, Кирӧ Опӧ вылӧ  
букыиіӧн видзӧдӧмӧн). Доддяд гуляй- 
тӧмыд на ӧд абу керлэдзӧм!

(Би дорӧ О п ӧ пуктӧ кыняувсьыс лым 
вылӧ неыджыд ящик да шонтӧ кияссӧ би 
весиы н, кепысьяссӧ пӧрччӧмӧн. В ӧ р л э- 
д з ы сь  я с кытшалӧны О п ӧ ӧ с, куритчӧны).

О п ӧ. Ена и радейта би дорын 
шонтысьны.

Д а в и д. Шонтысь, шонтысь, Опо- 
насей Кириллӧвич. Ывлаыс кӧдзыд 
да кынмин кӧнкӧ.

(О п ӧ ящиксьыс перйӧ вита суля, чашка, 
бипур вылӧ пуктӧ сывдыны шаньгаяс да 

черинянь).

Д ’а в и д. Тэ нӧ, Опонасей Кирил- 
лӧвич, талун водзӧ на мунны кӧсъ- 
ян? Вӧлтӧ тай эн и лэдзав?

О п ӧ. Ме Еджыд кыркӧтшӧдз та- 
лун муна. Асывнас колӧ Педуллысь 
керпримитны, алуннас—Мегӧ ёльысь. 
(Кисътпӧ яашкаӧ вина, юӧ).

Л ы ю р о в. Тямӧтӧ, Опонасей Ки- 
риллӧвич, колӧ ӧдйӧджык пельшӧр 
дінӧ нуны. Тані вермас дзикӧдз кок- 
тӧммыны. Еджыд кыркӧтшӧдзыд тэ 
подӧн ветлан, а вӧлнад Иван нуас 
Тямӧтӧ...

О п ӧ (синкымпырыс видзӧдӧ Лыю- 
ров вылӧ). Тэ менӧ эн велӧд и ме- 
нам вӧв вылын эн ыджыдав. Сювйыд 
вӧсни на мем индавныс. Окота кӧ 
верман аслад вӧлӧн кыскавны дыш 
пӧлудьясӧ.

Л ы ю р о в. Тямӧыс тзнад казак, тэ 
н должен тӧждысьны сы вӧсна.

О п ӧ. Кор мем уджаліс—менам 
казак вӧлі, а дугдіс уджалӧмысь— 
ачыс олас. Менам вӧлыс абу .сійӧс 
гуляйтӧдны лӧсьӧдӧма. (Вӧрлэдзысь- 
яс пӧвсын кыптӧ шум).

Л ы ю р о в. Энобтӧй, ме аслам вӧ- 
лӧн лэччӧда!

Д а в н д. Миянлысь нӧ, Опонасей 
Кириллӧвич, кор кутад примитны 
керсӧ?

О п б. Тіянлысь. (Ш ылъкйӧдлӧ  
тошсӧ). Мӧдысьджык. Пӧдрадныд 
тырӧ да сэк.

К у з ь м а .  Миян зон, Опонасей 
Кириллӧвич, пӧдрадыд дыр на оз тыр. 
Уджйӧзнымӧс вештымӧн на оз ло вӧ- 
чӧма...

О п ӧ. Вот кор уджйӧзнытӧ веш- 
тымӧн лоӧ, сэки и примита. А ӧні 
керйыс донтӧммӧ да примитӧмнас 
нинӧмла тэрмасьныс. Тӧданныд ӧд, 
война. Заграничаӧ керйыс оз инась.

К у з ь м а. Донтӧммӧ?
О п ӧ. Донтӧммис нин. Десеть ко- 

пеек нин уси.

( В ӧ р л э д з ы с ь я с  чуймӧны, зумышт- 
чӧны).

Д а в и д. Тайӧ нӧ тэ збыль вись- 
талан, Опонаеей Кириллӧвич?

К у з ь м а. Сэсся нӧ ӧнісянь и ку- 
тан чинтыны десеть копеексӧ?

О п ӧ. Мыйланӧ ӧнісянь? Ме ӧд 
эг на прнмитлы тіянлысь кернытӧ. 
Кутшӧм дон лоӧ примитігас, сэтшӧ- 
мӧн и мынта... Гашкӧ усьӧ на доныс- 
да. (Опӧ идралӧ сёянсӧ ящикас да 
пасъясьӧ.) „Слава тебе боже. Благо- 
дарим тебя, господи!“

Л ы ю р о в  (аслыс моз, скӧрысь). 
Тадз кӧ, ме сэсся тані не уджалысь. 
Тырмас! (Опӧлы.) Он кӧ содты донсӧ, 
мыйӧн Дундоевыд тэд сетіс, да он 
кӧ аски примит вӧчӧм керсӧ—ме 
аски жӧ лэчча гортӧ.

К у з ь м а. Ме лэчча жӧ. Прӧста 
уджалӧмысь тӧлк оз ло.

(В ӧ р л э д з ы с ь я с  костын кыптб шум. 
Кылӧны торъя гӧлӧсъяс: ,Коді нӧ прӧста ку- 
тас уджавны! Ставӧн лэччамӧй, мед Опӧыс 
ачыс керсӧ вӧчӧ! Оз кӧ донсӧ содты—аски 

жӧ ставӧн лэччам! Тшыг кулан тані!*)

О п ӧ (равӧстӧ). Уджйӧзнытӧ нӧ 
мыйӧн вештад?

( В ӧ р л э д з ы с ь я с  друг лӧньбны.)

Д а в в д. Уджйӧзтӧ ӧд, Опонасей 
Кириллӧвич, гашкӧ, локтан арӧдз 
прӧститлан?

О п ӧ. Татшӧм кадӧ прӧс гитӧмъяс 
йылысь сёрнн оз вермы лоны. Ӧд 
меным аслым овны колӧ.

Л ы ю р о в. Прӧстит кбть эн мем 
сёровво нинӧмӧн мынтыны: керлэ- 
дзӧмӧн оз мын, деньга абу, овмӧс 
абу.

О п ӧ. Вӧлтӧ вузалан да мынас, а 
оз кӧ н мӧстӧ лоӧ сетны.

( К о с т .  М у ж и к ъ я с  зумыштчбны, 
вӧйӧны асланыс шуштӧм мӧвпъясӧ. Сёрни 
быри. О п ӧ босьтӧ ящиксӧ, лӧсьӧдчӧ мунны.)

Л Ы Ю р 0 В. ё р т ъ я с ! Дон содтӧм 
пыдди Опӧ кӧсйӧ миянлысь мед- 
бӧръя кучикнымӧс кульны, тшыгйӧн 
вины асьнымӧс и семьянымӧс. Тыр- 
мас миянлысь вир пычкыныі Дугда- 
мӧй уджавны талунсянь жӧ! Лэчча- 
мӧй гортӧ!

К у з ь м а. Лэччамӧй! Тырмас Опӧ- 
лысь зепсӧ тыртны!

( В б р л э д з ы с ь я с  пузьӧны, кытшалӧ- 
ны О п ӧ ӧ с, ставбн ӧтпырйӧ сёрнитӧны: 
„Лэччамӧй! Тшыг вины ог сетчӧй! Мед ачыс 
коссӧ синлас! Дон содтытӧг ог уджалӧй!“ 
Опӧ пыр бӧрыньтчӧ вӧрлань, сэсся ӧдйӧ 
мунӧ. Вӧрлэдзысьяс мунӧны сы бӧрся. Кылӧ- 
ны гӧлӧсъяс: „Доддясямӧй да тшӧтш лэчча- 

мӧй!“ Мунӧны доддясьны.

Л ы ю р о в (Кузьмалы ). Вай Тямӧ- 
ӧс нуам доддьӧдз!

(К у з ь м а да ещӧ кыкӧн пырӧны Л ы ю- 
р о в к ӧ д чомйӧ петкӧдны Т я м ӧ ӧ с, нубвы 
доддьӧ. Сійӧ ойзӧ. Кылӧ кӧлӧкӧл шы да Опӧ- 
лӧн вӧлӧс вӧтлӧм. Кӧлӧкӧл шы вочасӧн лӧ- 
ньӧ. Сцена вылӧ кольӧны Д а в и д да 

И в а н).

Д а в и д. Со кутшӧм вӧлӧма тайӧ 
небыд кывъя Опӧыс.
• И в а н. Но, вот. А тэ вӧлі Опӧсӧ 
пыр доръян, бур мортӧн лыддян. 
Татшӧм нӧ и эм бур мортыд? Тямӧ- 
тӧ эз босьт. Донтӧ эз содты. Кертӧ 
эз примит. Гынсапӧгтӧ мем киссьӧ- 
мӧс сетіс...

3 • н а в е С.

III ДЕЙСТВИЕ.

Вбчсьӧ Лыюров ордын. Гӧль керка пытшкӧс. Неыджыд пызан гӧгӧр пукалӧны: П е т р о в, 
К у з ь м а ,  Л ы ю р о в ,  Д а в и д д а  ещӧ кык вӧрлэдзысь. Сцена пыділаньыс зыбка сайын 
пукалӧ М а р ь я. Сэні жӧ И в а н. Ӧшиньяс занавесалӧмаӧсь пальтоясӧн, мед би югӧр оз ты- 

дав ывлаӧ. П е т р о в лыддьӧ Ленинӧс да разъясияйтӧ.
*

П е т р о в (ичӧтик книж каӧ чунь- 
нас индӧмӧн).

Ленин и тані веськыда висьталӧ, 
хутшӧм тайӧ войнаыс да мый вӧсна 
сійӧ мунӧ. Со, Ленин гижӧ, мый тайӧ 
войнаыс медся реакционнӧй война, 
капиталистическӧй рабство ёнмӧдӧм 
вӧсна ӧнія кадся рабовладелецъяслӧн 
война. Англия да Франция воюйтӧны 
Германияӧс грабитӧм вӧсна, сылысь 
колонияяссӧ мырддьӧм вӧсна. Англия 
да Франция вӧчисны договор Италия- 
кӧд да Россиякӧд Турцияӧс да Ав- 
стрияӧс грабитӧм да юкӧм кузя. 
Россияса царскӧй монархия нуӧдӧ 
грабительскӧй война, зільӧ босьтны 
Галиция, мырддьыны Турциялысь му- 
яссӧ, пӧкӧритны Персияӧс да Мон- 
голияӧс. Германия воюйтӧ Англия- 
лысь да Франциялысь колонияяссӧ 
грабитӧм вӧсна. Со, тадзн донъялӧ 
Ленин бнъя войнасӧ, кыдзи империа- 
лнстическӧй грабительскӧй воййаӧс.

К у з ь м а. Сідз кӧ Россия и Ан- 
глия, Францая и Германия—ставыс 
кӧсйӧны венны, победитны, грабитны 
мӧдамӧдсӧ...

П е т р о в. Кӧть коді вермас, а ра- 
бочӧйясӧс да крестьянаӧс пыр кутас- 
ны нартитны. Войнаыс мунӧ капита- 
листъяслысь зепсӧ тыртӧм вӧсна. Ко- 
лӧ дугдыны рабочӧйяслы да крестья- 
налы ӧта-мӧднысӧ лыйлӧмысь. Колӧ...

К у з ь м а. Мир колӧ, Петров ёрт!
П е т р о в. Мир сетны капиталистъ- 

яс оз вермыны. Кытчӧдз лоӧны капи- 
талистъяс, кытчӧдз властьыс найӧ 
киын—война пыр лоӧ. Война помалан 
туйыс сӧмын ӧти. Сійӧ туйсӧ индӧ 
Ленин: путкыльтны буржуазнӧй пра- 
внтельствояссӧ, и медводз—Россия 
царь правительствоӧс, босьтны власть- 
сӧ рабочӧйяслы да крестьявалы асла- 
ныс киӧ. Сӧмын тадз позьӧ завоюйт- 
ны мир, сӧмын тадзи воссьӧ туй со- 
двализмӧі

К у з ь м а. Кокни шуны: путкыльт- 
ны царь правительствоӧс. А кыдзи?

П е т р о в. Первой колӧ, мед сал- 
датъяс, рабочӧйяс, вӧрлэдзысьяс, став 
гӧль крестьяна гӧгӧрвоисны ставсӧ, 
мый ми талун сёрнитім. Кор гӧгӧр- 
воасны—ӧтувтчасны. Сэк миян лоӧ 
вын, сэк ми вермаы шыбытны озыръ- 
ясӧс да босьтны асланым киӧ власть. 
Вот тась разӧдчамӧй да кутамӧй сёр- 
ни нуӧдны вӧрлэдзысьяс пӧвсын, кре- 
стьяна пӧвсын, война вылӧ мобилизуй- 
тӧмаяс пӧвсын. Со (мыччӧ листовка  
чукӧр), босьтӧй этайӧ да разӧдӧй, 
мед лыддьӧны уджалысь йӧз! (Вӧр- 
лэдзысьяс босътӧны листовкаяс, вид- 
лалӧны, сэсся дзебӧны питіиӧганыс, 
гынсапӧг гӧленъяс костас). Сӧмын 
разӧдӧй гусьӧн, мед он сюрӧй урад- 
никлы! (Кост.) Та вылын талун пома- 
лам. Разӧдчӧй ӧткӧн-ӧткӧн. Аски рыт 
чукӧртчам мойдны Кузьма ордӧ тайӧ 
жӧ кадын. А ӧні ещӧ Лыюровлысь 
кывзам, мый сійӧ тӧдмаліс.

Л ы ю р о в. Миян делянкаын уджа- 
лысьяс пиысь некод ӧӧр оз мун вӧрӧ, 
и кытчӧдз Опӧ дон оз содты—ставӧн 
гортын лоӧны. Мегӧ ёльысь да Пар- 
ма шор дорысь талун ставыс жӧ пе- 
тісны вӧрысъ. Аски петасны Джуджыд 
кыркӧтшысь. Тавой ме да Кузьма ка- 
ям Сьӧд йирӧ да Еджыд кыртаӧ. Ме 
чайта, аски некод оз кут уджавны. 
Рытнас талун ми Давидкӧд ветлім 
Кирӧ Опӧ ордӧ. Содтӧд донсӧ сетӧ 
зэв этша. Ми ӧткажитчим, эг сӧгла- 
ситчӧй. Сійӧ грӧзитӧ тюрьмаӧн. Тайӧ 
пӧ бунт. Локтас пӧ полиция да став- 
ныдтӧ розгаалас дай овмӧснытӧ мырд- 
дяс.

Д  а в и д. Да, да, а уджавныд пӧ 
заставитам.

П е т р о в. Кор ставӧн ӧтвылысь 
сувтам, сэк миянӧс нинӧм вӧчны оз 
верныны.

К у з ь м а. Сӧгласитчыны Опӧкӧд 
оз позь.

Л ы ю р о в. Ещӧ ӧти выльтор эм: 
фирма пуктӧма Кирӧ Опӧӧс доверен- 
ьӧйӧ.

С т а в ӧ н. Но-о!
Д  а в и д. Ачыс ошйысис. Висьталіс,

Дундоев пӧ зэв уна сьӧм лотайтӧма 
да джагӧдчӧма.

С т а в ӧ н. Но-о? (Ш ензьӧны.)

(Друг заводитӧны чорыда йигӧдчыны киль- 
чӧ ӧдзӧсӧ. Иван юалӧ ӧдзӧс восьтӧмӧн: .Коді 
сэн?“ В о ч а к ы л ӧ  с к ӧ р а :  „Восьт бдзӧе- 
сӧӀ“ И в а н бӧр пӧдлалӧ керка ӧдзбссӧ, бер- 

гӧдчӧ батьысланьӧ.)

И в а н. Батьӧ! Гӧлӧсыс урадник- 
лӧн! Ог восьтӧй!

(Ставӧн повзьӧны кодь. Чеччӧны.)

П е т р о в .  Чӧла! Листовкаяс дзе- 
бӧй!

(Ставӧн уськӧдчӧны дзебны коді порог улӧ 
корӧсь сайӧ, Лыгоровлысь Иван дзебӧ зыбкаӧ, 
Петров сюйыштӧ ӧбразъяс сайӧ. Йигӧдчӧны 

ещӧ ёнджыка.)

М а р ь я. О, господи, ӧдзӧссӧ кись- 
тасны!

П е т р о в. Петны некыдз. Пукся- 
мӧй, мойдны кутам.

(Сэк костті кильчӧ ӧдзӧс гальс-воссьб. 
У р а д н и к пырӧ полицейскӧйяскӧд да де- 
сятникъяскӧд. К у з ь м а заводитӧ гораа 

мойдны.)

К у з ь м а. Соловей-разбойник го- 
рӧдіс, равӧстіс да Илья Муромеч 
улын му дрӧгмуні. Илья Муромеч 
зёлькнитіс поводъяссӧ: яМый тэ, ту- 
рун мешӧк, полан татшӧм равзыссьыс!" 
да кыдз тай лыяс ньӧв вужсьыс— 
соловей-разбойник шлёп усьӧ дуб 
йылысь. Илья Муромеч кӧрталас сі- 
йӧс седлӧ бердас.

У р а д н и к (недыр сулалӧ , кыв- 
зӧ тшӧтш мойдӧм, гӧгӧрвотӧма ви- 
дзӧдӧ, сэсся стрӧга). Мый тані вой- 
нас чукӧртчӧмныд да вӧчад?

Л ы ю р о в. Он мӧй аддзы, мойдӧм 
кывзам.

У р а д н и к. Видзӧдлам, кутшӧм 
мойд мойдад. (П олицейскӧйяслы .)
Шобны ставнысӧ! (П олицейскӧйяс 
уськӧдчӧны шобны, но некод ордысь 
нинӧм оз аддзыны. Урадник нервнӧя 
ветлӧдлӧ джодж кузя.) Шобны кер- 
ка пытшкӧссӧ! (П олицейскӧйяс бара 
уськӧдчӧны шобны. Недыр мысти ад- 
дзӧны самӧвар труба розьысь лис- 
товкаяс. Урадник гижӧ протокол. 
Сэсся Лыюровлы.)

У р а д н и к. Лыюров, кытысь тэд 
татшӧм листовкаясыс, прокламация- 
ясыс?

Л ы ю р о в. Туй вылысь аддзи.
У р а д н и к .  А мый могысь ас ор- 

дад видзан? Гӧгӧрзоад, мый таысь 
тэнӧ вермасны Сибирӧ ыстыны?

Л ы ю р о в. Гӧгӧрвоа. Сійӧн ас ор- 
дын и видза, мед некодлы оз сюр да 
мед некодӧс та вӧсна оз ыстыны. Тэд 
кӧ нуи ӧд и тэнӧ вермисны Сибирӧ 
ыстыны, а мем труба розь тупкыны 
бурётш ладмис... (Вӧрлэдзысьяс се- 
равлӧны .)

У р а д н и к .  Ланьт! Тешитчыны 
кӧсъян ме вылын! Висьтав, коді сетіс?

Л ы ю р о в. Висьталі тай, мися, туй 
вылысь сюри.

(Пырӧ К и р ӧ О п ӧ, сы ббрся П а л  а  Д ь.)

О п ӧ. Гажа рыт тіянлы! (Урадник- 
лы.) Извинит менӧ, господин урад- 
ник. Ме Степан Петрович дінӧ локті 
(индӧ сы вылӧ тошнас). Уджйӧзыд- 
ла! (Питшӧгсьыс книга перйӧ.)

Л ы ю р о в. Кутшӧм уджйӧз? Ад- 
дзан урадник Снбирӧн грӧзнтӧ. Локта 
да сэк мынта.

О п ӧ. Код тӧдас локтӧмтӧ, колӧкӧ 
и он лок. А ӧні кӧ вештан—вештӧма 
лоӧ.

Л ы ю р о в. Ӧні ог вешты.
О п ӧ. Сідз кӧ он кӧсйы вештыны?
Л ы ю р о в. Мыйӧн нӧ вешта?
О п ӧ. Сідзкӧ он вешты?
Л ы ю р о в. Той кучикнам ӧд ог 

вешты. Ог дерт.
О п ӧ (урадниклы). Кывлін? Ог пӧ 

вешты! (Паськӧдӧ бумага да сетӧ 
урадниклы). Эта серти старшина 
тшӧктіс ошшштны овмӧссӧ Степан 
Лыюровлысь да сетны мем уджйбз 
улас. А со (восьтӧ книгасӧ), татчӧ 
гижӧма сылысь уджйӧзсӧ. Ставыс 
200 шайт.

Л ы ю р о в. Кыксё шайт! Кысь нӧ 
сымындаыс лои?

О п ӧ. Мый босьтін—ставыс менам 
стӧча гижӧна.

Л ы ю р о в. Ме сымында дон эг 
босьтлыв. Лишка гижӧмыд.

У р а д н и к. Эм приказ старшина- 
лӧн. Вӧчам опись. (Пуксьӧ пызан са- 
йӧ, гижӧ юасьӧмӧн). Вӧлыд эн?

Ӧ п ӧ. Эм, дерт.
У р а д н и к. Лыюрові Мӧс эм?

Л ы ю р о в. Эм, тыра кукань.
У р а д н и к. Ыжыд кымын?
Л ы ю р о в. Ӧти.
У р а д н и к. Самӧвар эм?
Л ы ю р о в. Абу.
У р а д н и к (Ӧпӧлы). Вӧлсӧ да 

мӧссӧ верман нуны. А мый оз судз- 
сьы—аски лӧсьӧдам. (Льіюровлы 
стрӧга). А тэ вай пасьтась зіля! Му- 
нам мекӧд! И ті тшӧтш ставныд.

(Л ы ю р о в и мукӧд пасьтасьӧны. Л ы ю- 
р о в видзӧдӧ бӧрдысь пи вылас, синъяссӧ 
чышкыштӧ ассьыс, топыда кутлӧ да окыштӧ 
лисӧ. Зыбка сайысь чеччӧ М а р ь я, бӧрдіг

тырйи ӧшӧдчӧ Л ы ю р о в л ы  «ьыліас).

О п ӧ (П аладьлы ). Вӧлсӧ ме ачым 
нуа, а мӧссӧ тэ нуӧд. (Урадниклы). 
Пасибӧ ыджыда, беспокоиті тіянӧс. 
Пырав на чашку чаю. (М унӧ Па- 
ладькӧд).

У р а д н и к. Но, вай зіля! Мем не- 
кор виччысьны! (Полицейскӧйяслы  
юрнас индӧ Лыюров вылӧ. Найӧ усь - 
кӧдчӧны босьтны сійӧс. Жукӧдыс 
сідз петӧны).

Л ы ю р о в (ещӧ кут лӧ гӧтырсӧ. 
Горшыс быттъӧ гӧрддзассьӧма). 
Прӧщай... (Сійӧс кыскӧны ӧдзӧслань.

Лыюров ещӧ на бергӧдчывлӧ, но сійӧс 
лёкысъ петкӧдӧны ывлаӧ).

(Керкаын бӧрдан кольбны М а р ь я  да 
Ив а н .  Кост. Пырӧ поп. Код).

П о п. Мир вам и благоденствие! 
Паныд сюрины раб божий Степан да 
мукӧд. Пыри юавны, кытчӧ найӧ му- 
нісны. Эз-ӧ война вылӧ за веру и 
царя? Морлы и благословитныд эг 
удит. Сёрмышті. (Видзӧдлӧ дульсмӧм  
синнас М арья вылӧ). А тэ, раба 
божья Марья, эн печалитчы. Ме сі- 
йӧс правлениеын благословита. Ӧні 
жӧ сэтчӧ котӧрта. А аски тіянын мо- 
либен сьыла. Уна ог босьт ӧтн мо- 
либенсьыд. Ыжтӧ кӧ сетан, и шань. 
Господь благословитас. А предста- 
витчас кӧ война вылас за веру царя— 
сэк ен босьтас сійӧс на лоно авра- 
мово. Аминь.

(Мунӧ. Бара немӧй сцена. Бӧрдӧны М а р ь я  
да кагаыс).

И в а н (аслыс моз). Мамӧ, эн бӧрд. 
Батьӧс гашкӧ бӧр на лэдзасны. А оз 
кӧ—быдма да ставныслы водзӧссӧ 
сета...

З а н а в е с .

IV ДЕЙСТВИЕ.

Тюрьмаын. Сценаыс юксьӧ кык пельӧ: ӧтарыс—камера, мӧдарыс—взль паськыд да кузь 
коридор. Сцена пыділаньӧ коридорыс векняммӧ да чукыльтӧ бокӧ. Коридорын, камера бдзӧс 
дорын сулалӧ стражник. Мӧдар бокас ичӧтик пызан сайын залӧ паныдӧн пукалӧ тюрьмаса 
надзиратель, мыйкӧ пасъялӧ книгаӧ. Камераын пӧтӧлӧк бердас решеткаа ичбтик ӧшинь. Стен 
пблӧныс нар, ичӧтик пызан да ӧти табурет. Занавес восьтігӧн позьӧ ывла югыдсӧ лэдзны 
сӧмын ӧшиньӧдыс, мед пукалысьяс тбдчӧны сӧмын силуэтӧн, и югдӧдны чужӧмъяссӧ сӧмын 
сэк, кор пукалысьяс заводитӧны сёрнитны.

Камераын пукалӧны П е т р о в ,  Л ы ю р о в  да К у з ь м а .  Кияссӧ и кокъяссӧ на- 
лысь дорбма кандалӧн.

Занавес восьтігӧн пукалысьяс негораа сьылӧны.

П у к а л ы с ь я с .
Замучен тяжелой неволей,
Ты славною смертью почил;
В борьбе за народное дело 
Ты голову честно сложил. 

Служил ты не долго, но честно 
На благо родимой земли 
И мы, твои братья по делу,
Тебя на кладбище снесли.

Наш враг над тобой не глумился— 
Кругом тебя были свои.
Мы сами, родимый, закрыли 
Орлиные очи твои.

(Камераын сьылігӧн н а д з и р а т е л ь  
первойсӧ чеччыштлӧ, кбсйӧ ӧлӧдны сьылӧм-

сӧ, но бӧр пуксьӧ да синъяссӧ кылӧдӧмӧн 
кывзӧ. Сьылӧм помасьӧм бӧрын пукалысьяс 
лӧньӧны, быдӧн вӧйӧны асланыс мӧвпъясӧ. 
Надзиратель черепсидаӧ, быттьӧ садьмӧ, бара 
заводитӧ пасъявны книгаӧ. Ӧти кыв гижас 
да ручкасӧ пуктӧмӧн, уссӧ гартігмоз, юрсӧ 
пӧлыньтӧмӧн, видзӧдӧ гижӧд вылас, быттьӧ 
метитӧ, вомгорулас брощитӧ. Сэсся видзӧд- 
лас пӧтӧлӧкӧ да бара кыв гижас и брощитӧ.

Н а д з и р а т е л ь .  Кутшӧм туйтӧм 
йӧз, преступникъяс (индӧ юрнас ка- 
мераӧ), а кыдзи сьылӧны, 
сьӧлӧмӧдзыд йиджӧ! (Бара гижӧ 
кыв). „Вашему высокопревосходи- 
тельствуА (Гартӧ уссӧ, пӧтӧлӧкӧ 
видзӧдӧмӧн брощитӧ.) Некутшӧм пӧ-



Важся ягын 41

рядок эз кут лоны. Политическӧй 
ӧпаснӧй преступникъясӧс ӧти каме- 
раӧ (индӧ юрнас камера ӧдзӧсӧ) 
куим-ӧ-нёльӧс тшӧктӧны сюйны! Хы! 
Став тюрьмаыс пӧ тыр! Хы! (Гижӧ.) 
„Господину генерал-губернатору“. 
(Видзӧдлӧ гижӧд вылас, пукт ӧ р уч - 
касӧ и брощитӧ.) Хы! Быттьӧ выль 
тюрьма вӧчны оз позь! Прӧстӧй тор 
оз гӧгӧрвоны! Ӧд тюрьма кӧ оз 
судзсьы, некытчӧ кӧ йӧртны прес- 
тупникъясӧс—колӧ выль тюрьмаяс 
вӧчны, сэні и ставыс. (Водзӧ гижӧ, 
зылын индӧм ногӧн.)

(Тюрьмаын пукалысьяс заводитӧны тыдавны 
ёнджыка, лоис югыдджык).

К у з ь м а. Петров. Вай нӧ водзӧ, 
пролетарскӧй революция йывсьыд. 
Тэ ӧнтай висьталін, мый революция 
лоас первой ӧти странаын, заводитін 
висьтаваы та кузя Ленинлысь велӧ- 
дӧм, но эн удит помсьӧдныс...

П е т р о в (аслыс моз, не гораа . 
1915 воын Ленин индіс, мый капита- 
лизм развивайтчӧ неравномернӧя. Та- 
йӧ неравномерность заковсьыс Ле- 
нин вӧчис вывод, мый социалисти- 
ческӧй революция вермас первой 
победитны ӧти странаын либӧ не- 
кымынын, а оз став странаясас ӧт- 
пырйӧ...

Н а д з и р а т е л ь  (кылӧ камера- 
ысь сёрни, локт ӧ ӧдзӧс дорӧ, веш- 
тыштӧ пӧдансӧ да горӧдӧ ӧдзӧс 
розьӧдыс). Ланьтӧйі Кымынысь тіян- 
лы шуӧма: сёрнитны оз позь! Бара 
карцер ковмис?

(П е т р о в лӧньӧ.недыр чӧв олӧны, а сэсся, 
мыйӧн надзиратель мунб ӧдзӧс дорысь, бара 

шӧпкӧдчӧны).

Н а д з н р а т е л ь .  Ӧпаснӧй прес- 
тупникъясыд пыр тӧдчӧны, ӧтарӧ 
кутшӧмкӧ революция йылысь сёряи- 
тӧны. Тайӧясӧс кӧть нзмсӧ тюрьмаын 
пукӧд, оз нсправитчыны. Пыр ӧткодь- 
ӧсь лоӧны. (Гижӧ недыр, пӧтӧлӧкӧ 
видзӧдлӧмӧн, уссӧ гартӧ.) Кымын- 
ысь ме шулі начальниклы: торйӧдны 
колӧ тайӧясӧс! А сійӧ воча: местаыс 
абу. Весиг тюрьматӧ вӧчны эз кутны 
удитны.

(Корндорбд локтӧ с т р а ж н и к ,  н а д -  
з и Р а т е л ь  пызан вылӧ пуктӧ тубрас, 

каблукъяснас кольскиг моз честь сетӧ).

С т р а ж н и к .  Передача Лыюров- 
лы, писяньыс. (Мунӧ бӧр.)

Н а д з и р а т е л ь .  Х-м. Видзӧд- 
лам, Рмый вайӧма. (Разьӧ тубрас, 
перйӧ сэсь икӧтик нянь тупӧсь. 
Первой исалӧ, сэсся киас легӧ- 
дӧ, сьӧктасӧ тӧдмалӧ). Нянь дука. 
Абу зэв сьӧкыд. Бомба лоны оз 
вермы. Позьӧ сетны. (Перйӧ тубра- 
сысъ чипан колькъяс.). Х-м. Татӧг 
оласны. (Пуктӧ пызан йӧрас). А ещӧ 
мый? Папирос? (Перйӧ папирос, 
видлалӧ, ӧтикӧс ӧзтӧ да кури- 
тӧ, мукӧдсӧ пукт ӧ пызан йӧрас.) 
Татӧг оласны жӧ. А-а. Со и письмӧ! 
(Разьӧ ичӧтик бумага лист , лыд- 
дьӧ). М-м. Гижӧма кык лун сайын. 
М-м. «Олан-вылан бать, ыста ичӧти- 
ка сёянтор. Дыр нин тэнӧ корси. 
Шуӧны, тэ пӧ тайӧ тюрьмаас, но ад- 
дзӧдлыны оз лэдзны. Гиж здоров 
абу. Тэнад пи Иван.“ (Бергӧдӧ пись- 
мӧсӧ увлань юрӧн.) А гашкӧ татчӧ 
ещӧ мыйкӧ гнжӧма? (Видзӧдлӧ 
югыд водзын.) Нинӧм буракӧ сэсся 
абу. Позьӧ сетны. (Тубрасысь бось- 
тӧ пара белье, дыр видлалӧ. Сэсся 
няньсӧ да письмӧсӧ тубыртӧ белье 
пытшкас, мунӧ ӧдзӧс дорӧ, восьтӧ 
ыджыд ключӧн.) Лыюров! Тэд пере- 
дача писяньыд! Босьт!

( П у к а л ы с ь я с  ставӧн нимкодя чеччбны, 
Л ы ю р о в ӧяйӧ босьтӧ передача, локтӧ 
став дінӧ, разьӧ, лыддьӧ письмӧ. Н а д з и- 
р а т е л ь недыр видзӧдӧ розьӧд, сэсся бӧр 

пуксьӧ местаас, куритӧ папироссӧ.)

Л ы ю р о в. Айда Иванушко. Абу 
вунӧдӧма, корсьӧма. (Радьісла сёр- 
нитныс оз вермы, кут лӧ и окалӧ  
письмӧсӧ.) А  кӧнӧсь нӧ мукӧдыс? 
Мый нин кӧні вӧчсьӧ? Ӧти кыв абу 
гижӧма. Кӧнкӧ, оз лэдзны. Час нӧ 
гӧсьнечсӧ юкам да сёям. Пуртыд 
абу вундыштныд, а чегъялӧмӧн оз 
ло ӧтыжда торъясыс.

К у з ь м а. Аддзӧмыд тай мыйысь 
шогсьыны. Чег.

Л ы ю р о в. Чегны тыдалӧ лоӧ. 
(Ньӧжйӧникӧн чегӧ. Нянь пытшкас 
шӧрвыяс письмӧ. Лыюров ӧдйӧ разьӧ  
да лыддьӧ, шӧпкӧмӧн моз.)

«Дона бать. Тэнӧ арестуйтӧмсянь 
ме пьір на олі казакын Кирӧ Опӧ 
ордын. Зэв сьӧкыд вӧлі. Уна нӧйтӧм 
лои терпитны Кирӧ Опӧсянь. Тэ 
кӧнкӧ он на тӧд, а миянӧс суис

ыджыд шог: мамӧ кулі, а сы бӧрын 
и Анук кувсис... .(Лыддигас Лыюров 
пыр вежсис чуж ӧм вылас, гӧлӧсыс 
дрӧжжитны кутіс, а  бӧръя кывъяс 
иіуӧм бӧрас—письмӧыс уси  кисъыс. 
Лыюров ёна переживайтӧ. Ставӧн 
бура дыр чӧв олӧны. Сэсся Кузьма 
заводитӧ лыддъыны водзӧ, аслыс 
м о з )

К у з ь м а. «Ме коли ӧтнам. Керка- 
нымӧс Опӧ босьтіс уджйӧзысь да 
вузаліс. Ме пышйи и сэсь да тані 
ола ӧні, уджала заводын. Батьӧ, эн 
шогсьы. Ставсьыс вештам!“

П е т р о в (недыр чӧв олӧм бӧрын 
сувтӧ, зёлькнит ӧ чепнас, кулаксӧ  
лэпт ӧмӧн.) Правильнӧ, шогсьыны оз 
ков. Усьӧны этійӧ чепъясыс! Рабо- 
чӧйлӧн гаддя киыс шыбытас капи- 
таллысь властьсӧ! Пролетарскӧй 
революция победитас!

(Ичӧтик кост бӧрын заводнтӧ сьывны:

«Смело, товарищи в ногу, 
Духом окрепнем в борьбе“

да с. в. Лыюров да Кузьма тшӧтш сувтӧны.
Сьылӧмыс пыр гормӧ.)

Н а д з и р а т е л ь  (чеччыштӧ пы- 
зан сайсьыс, зымӧдӧ ӧдзӧсӧ). Ланьт! 
Карцері (Восьтӧ ключӧн ӧдзӧс то- 
мансӧ.) ЛаньтӧйӀ Марш карцерӧ! 
(Ывласянъ кылӧ съылӧм).

„Долго в цепях нас держали, 
Долго нас голод томил,
Черные дни миновали,
Час искупленья пробил.*

( Н а д з и р а т е л ь  синъяссӧ таращитӧ- 
мӧн кывзӧ. Коридорсянь кылӧ „ура!* Сэсся 
котӧрӧн пырӧны винтовкаа рабочӧйяс, мед- 
водзын И в а н, киас гӧрд знамя. Надзира- 
тель повзьӧ да чепӧсйӧ камера пытшкӧ, весь- 
кыда нар улӧ. Пукалысьяс петӧны. Иван усь- 

кӧдчӧ Лыюров дінӧ.)

И в а н. Батьӧ!
Л ы ю р о в. Иван!

(Пукалысьяс окасьӧны рабочӧйяскӧц, ньӧж- 
йӧникӧн петӧны коридор кузя тюрьмаысь. 
Коридорын зык лӧньӧм бӧрын надзиратель 
петӧ койка улысь бауӧн, синъясыс кольча- 

кодьӧсь.)

Н а д з и р а т е л ь .  Воис, буракӧ, 
революцияыд! Пом воис! И кутшӧм 
ӧдйӧі

(Сэки ж ӧ Т я м ӧ д а  Д а в и д  рнбочӧй- 
яскӧд вайӧдӧны тюрьмаӧ К и р ӧ  О п ӧ ӧ с ,  

индӧны камераб.)

Т я м ӧ. Дыр нин тэ миянлысь вир 
юин! Ноко, пырав эсчӧ, а водзӧ видзӧд- 
лаы...

(К и р ӧ О п ӧ камера шӧрӧ сувтӧ, ви- 
дзӧдлӧ ӧшинь решетка вылӧ, шамыртӧ тошсӧ 
да ньӧжйӧникӧн шылькнитӧ веськыда улӧ, а  

оз нин ӧтмӧдарӧ.)

3 а н а в е с.



РӦДИНА
Н. САМАРИН

Менам чужан муӧй синмӧн судзтӧм, 
Паськыд эрдлысь син оз аддзы пом. 
Быдӧн мудзлӧ,—сӧмын ӧтнад мудзтӧм, 
Пыр тэ лоан, Рӧдинаӧй, том.

Зарни шонді, дзирдав енэж шӧрын, 
Ӧтвыв югӧр кодзувъяскӧд кой. 
Менам вӧльнӧй, шуда, няня муыв 
Дзоридзалӧ дасквайт дружнӧй чой.

Ставыс ӧтмоз шуда олӧм дорӧ.
Найӧ костын йитӧд—крепыд, ён. 
Тадзи овны шуда кадӧ корӧ 
Всенароднӧй Сталинскӧй закон.

Закон, миян вермӧмъяслысь кӧні 
Зарнн кывйӧн эрдӧдӧма мич.
Закон, код серти пыр миян бні 
Сьӧлӧм вылын гажа и зэв лнч.

Дасквайт чойӧс вождьным ӧні нуӧ 
Ленин индӧм туйӧд водзӧ пыр.
Сылӧн сьӧлӧм миян вӧсна пуӧ, 
Сылӧн тӧждлун ми вӧсна оз быр.

«
Вождьбй, таысь быдӧн вына шыӧн, 
Гордӧй кывйӧн, рада шуӧ тэд: 
Дзоридзалысь дасквайт чойӧн—миӧи 
Мудрӧй вождьным веськӧдлас пыр

мед!



КӦРТТУЙ КУЗЯ
Н. ТЕРЕНТЬЕВ

Рельсъяс, шпалъяс—грымакылӧ. 
Поезд пытшкын йӧзыс тыр.
Краснӧй Армияӧ гортысь 
Мунӧ краснӧй командир.

Кӧрттуй пӧлӧн видзьяс, вӧръяс, 
Быдмысь, ёнмысь уна кар, 
Сиктъяс дорын кӧдза йӧръяс, 
Зарни шептӧн ворсӧ ар.

Югъялӧны гырысь юяс—
Быд ю вомӧн зумыд пос.
Нюжалӧмны автотуйяс...
Шонді сявкйӧ. Лӧсьыд. Кос.

Сӧвет муын лыдтӧм йӧз эм.
Уна мича мелі ныв 
Вӧччӧмаӧсь гӧрдӧн, лӧзӧн, 
Ветлӧдлӧны вокзал выв.

Туткӧ, йиркӧ тэрыб поезд. 
Паныдасьӧ эшелон:
Мунӧ Армияӧ томйӧз,
Сиктса, карса уна зон.

Рельсъяс, шпалъяс—грымакылӧ, 
Поезд пытшкын йӧзыс тыр. 
Краенӧй Армияӧ гортысь 
Мунӧ краснӧй командир.

/



СТРАШИТЕСЬ ГАДЫ!
В. И. ВЛАСОВ

Были
Готовы,

Ныне
Готовы 

И будем 
Г отовы 

Встретить фокусы 
Любые 

Ваши.
Размечтались,

Мы знаем...
Мечты не новы,—

— „Потоптать бы зеилицы русской*. 
Но песчинки одной 
Не взять вам

Нашей
Советской!

Были 
Готовы,

Ныне 
Г отовы 

И будем 
Г отовы 

Бить любого врага,
Кто бы 
Ни был он;
Кто
От бешенной злобы 
Потерял 

Г олову,
Кто
Захочет,
Оружия звон 
Вмесго музыки,

Слушать;
Он
Услышит 
И

С моря,
И

С воздуха,
И

С суши 
Этот звон!

Но
Страшитесь

Гады!
Гнев наш—

— Могуч,
Суров!

Знайте!
Вновь

Старому
Не будет возвратаі

Мы
Всюду найдем,

Как братья 
Брата

Забитого вами.
Он с нами
Рядом пойдет
И скажет,

—«Старому 
Нет возврата 

Вновь!“
Страшитесь

Гады
Гнев наш—

— Могуч,
Суров!
Были 

Г отовы,
Ныне 

Готовы 
И будем 

Готовы 
Бить любого врага, 
Кта бы ни был он! 
Были 

Готовы,
Ныне 

Готовы 
И будем 

Готовы 
Показать им, каков 
Оружня вашего 

Заоні

Оні сӧмын ті! Ме ог 
Гажӧдчӧ ті, сьылӧ!
А ме ылӧ, ылӧ...
Чӧл олыштам ме да шог,
Ог пет югыд вылӧ 
И ог петкӧд ме сьӧд пас 
Кымӧс вылын, долыдъяс 
Мед оз шенны... Кыдзи Каин 
Дзебся кызджык стынъяс сайын,
Мед оз кыл и сэтчӧ долыд гор,
Да и сэтысь ойзӧм. Бурасьны мед

аскӧд,
Торйӧдчыла мукӧдъяскӧд...
Ачым артала: ой, енмӧй, кор 
Тайӧ сьӧкыд кадыс мунас?
Кодыр важ лёк вушъяс, вунас?
Гаж вӧсна ме эг на воштлы кӧр;
Кодыр гажӧдчан вын воас бӧр?
Сідз тай бур морт важ грек поплы

нулас,
Кодыр лун-мӧд ёна видзалас;
Кыа петігӧн на коймӧдас
Выль гректор нин бур мортӧс тай

сулас!



ТОМЛУН
Н. АРТЕЕВ.

Ломзьы, томлун, зарни биӧн,
Юрын, сьылӧм—уджлӧн чой:
Миян шудным топыд киын,
Ӧткодь югыд лун и вой.

Школаӧ восьлалӧ дзормӧм учнтель,
Лун вылӧ мӧдӧдчӧ том агроном,
Петӧ колхозник-стахановец пикӧд— 
Дзик ставыс удж вылын ӧткодя том.
Томлун оз муртавны арлыд да вояс, 
Юрсилӧн эзысь оз тунав тэд пом: 
Воясыд тэнад кӧть тыртӧны сёӧс,— 
Шудӧн кӧ сьӧлӧмыд тырӧма—томі

Сталинскӧй томлунным ытваӧн туӧ— 
Враглы не пуктыны томлунлы пом. 
Врагъясӧс пасьйыны Сталин кӧ шуас,— 
Кось вылын дзнк ставным—ӧткодя томі

Ӧзйы, томлун, зарни биӧн!
Юргы, сьылӧм—шудлӧн чой!
Миян томлун Сталин киын,
Миян Сталин— рулевӧй!



ГУТ
(Басня)

В. ЛАПШИН

Тадз ӧти-мӧдкӧд овлӧ пыр: 
Удж вӧчиг сылӧн бокын ныр, 
А горзӧ: «Вӧчим тайӧс ми!“ 
Вот ӧтчыд ӧтик ляб гут пи 

Зев уналаӧ волӧм бӧрын 
Друг аддзис; гырысь пуа вӧрын 

Колхозник вӧчӧ зіля кер.
Ен к и ы н  камгӧ лечыд чер— 
Зев ӧдйӧ керйӧн тырӧ му. 
Мудз гутӧс водзӧ борд эз ну, 

Пыр мортлы пуксис мышку вылас 
Да лунтыр сэні дзизгис—сьыліс.

А рытнас сэтчӧ лэбзис лӧдз 
И пуксис гуткӧд орччӧн стӧч. 
Гут сэки мӧдіс: Аддзан, куш? 
Ми кыкӧн вӧчим тайӧ удж!

Кер дінад киным миян бердӧ...* 
«Йӧз выннад кокни вӧчны кертӧ, 

Ме аддза, эн тэ нинӧм вӧч.“ — 
Сідз гутлы паныд шуис лӧдз 
И лэбзис дзизгигтырйи пыр.
А дядьӧ эз жӧ видзӧд дыр 

Да мышкас, гутлӧн дзизган инас, 
Друг шлапкис аслас паськыд кинас.



мойдкывъяс
М. ЛЕБЕДЕВ 

САВА ДА СИЗЬ

Югыд ю дорын, ичӧтик керкаын 
оліс сир вӧчысь Сава. Сылӧн вӧлі 
гӧтыр да арӧса пи Трӧшко, кодӧс 
сійӧ зэв ёна радейтіс. щ

Быд тулыс и -быд гожӧм Сава мыр- 
сис сир вӧчан удж вылын. Тайӧ удж 
помысь и вердіс асьсӧ да ассьыс 
семьясӧ.

Сирсӧ Сава виӧдас вӧлі ыджыд 
бӧчкаӧ, а кор бӧчкаыс лоас тыр, сэ- 
ки лэччӧдас сійӧс карӧ базар вылӧ. 
Сэні вузалас сирсӧ да ньӧбас аслыс 
колана тӧвар. Эз вунӧдлы, дерт, и 
дона Трӧшкоӧс: быд ветлігӧн вайліс 
сылы кампет да преник.

— Баба, менам бӧчкаӧй бара нин 
тырис,—ӧти гожся лунӧ шуис Сава ас- 
лас гӧтырлы.

— Тырис кӧ, сійӧ н бур,— воча- 
видзис баба.

— Ме, баба, талун кӧсъябазар вылӧ 
лэччыны сир тыра бӧчканад,—водзӧ 
нуӧдіс-Сава.

— Лэччы, лэччы,—ыштӧдіс мужик- 
ӧс баба.—Вузав сиртӧ да ньӧб Трӧш- 
колы дӧрӧм вылӧ лӧз рӧма сатин. 
Сійӧ ӧд миян ӧтка пи. Колӧ сійӧс 
ичбтика вӧччӧдыштны.

— Ньӧба, ньӧба. Эн тӧждысь, баба.
Тайӧ шуӧмӧн, Сава доддяліс вӧв,

пуктіс телега вылӧ сир тыра бӧчка 
да мӧдӧдчис карӧ.

Верст дас кымын мунӧм бӧрын Са- 
валӧн кутіс кынӧм сюмавны. А сёйӧм 
вылӧ сылбн вӧлі босьтӧма мешӧк- 
джын уль картупель. Сэтысь позьӧ 
вӧлі пӧжавны зэв чӧскыд печенча.

— Тпру!—горӧдіс Сава.
Вӧв сувгіс. Сава лэдзаліо сійӧс да 

ш уис:

— Тэ, карко, йирсьы, а ме песта 
би ла печенча пӧжала.

Вӧв заводнгіс йирсьыны, а Сава 
вядзӧдліс ӧтарӧ-мӧдарӧ да веылысь 
адцзис кызкодь конда пу, а пу улас 
дзонь чукӧр кос лӧп.

Дыр думайттӧг, Сава ӧзтіс лӧпсӧ 
да перйис мешӧкысь картупель печен- 
ча пӧжалӧм вылӧ.

Кор биыс ыджыдджык лои, конда 
пу гӧгӧр кутіс лэбавны сизь. Лэбалӧ, 
гӧгралӧ да горзӧ нора гӧлӧсӧн, быт- 
тьӧкӧ мыйкӧ висьталӧ Савалы. Тайӧ 
горзӧмкӧд тшӧтш кыськӧ вылысянь 
кыліс вӧснидик чипсӧм. Сава чатӧр- 
тіс юрсӧ да сюся видзӧдліс конда пу 
вылӧ. Сэні, сыв кык сайын мусяньыс, 
тыдаліс ичӧтик розь. Розяс вӧлі сизь- 
лӧн поз, а позъяс пукалісны сизьлӧн 
челядьыс.

Сава вермис на эськӧ йӧткыштны 
кзнда пу дорысь ӧзтӧм лӧпсӧ да коль- 
ны дзсньӧн сизь позсӧ, но сійӧ та 
йылысь эз и мӧвпышт, а сӧмын пасц- 
кыда серӧктіс да шуис:

— Бурс и жаритчасры тэнад пиян- 
ыд, сизюкӧй. Горзы кӧть эн, а лоас 
тэныд челядьтӧг кольныі

Тайӧ шуигӧн Сава вунӧдіс сы йы- 
лысь, мый сизьлы аслас челядьыс 
вӧліны сэтшӧм жӧ мусаӧсь да дока- 
ӧсь, кутшӧм вӧлі муса да дона Сава- 
лы дзоля Трӧшкоыс.

Недыр мысти бныс кутчыснс конда 
пуас да пондіс сы кузя вочасӧн выв- 
лань каттьысьны—кайны. Тшын вевт- 
тяс конда пусӧ подувсяньыс туганӧ- 
дзыс. Сизь пиянлӧн чнпсӧмыс кылыш- 
тіс на мыйкӧдыра, сэсся ланьтіс. На- 
йӧ збыль вылӧ жаритчисны позъяныс.

А коньӧр сизь гӧграліс тшын пӧвсас 
да горзіс-бӧрдіс шога-шога гӧлӧсӧн.

Сава кутіс печенча пӧжавны. Сизь 
кытчӧкӧ вошис. Но регыд Сава кыліс 
ас мышку сайын кутшӧмкӧ котшкӧд- 
чӧм:

— Котш, котш, котш! Котш, котш, 
котш! Котш, котш, котш!

Сава бергӧдіс юрсӧ да аддзис вӧв- 
лытӧм дивӧ. Сизь пукаліс сир бӧчка 
вылас да зіля кокаліс-сизьдіс шӧрса 
асыксӧ.

— Мыйла розьӧдан бӧчкасӧ?—пу- 
знс Сава да черӧн уськӧдчис кузь 
ныра лэбач вылӧ.

Сизь эз повзьы Саваысь да нуӧдіс 
водзӧ ассьыс уджсӧ. Но кор Сава 
став вынсьыс косььіштіс сійӧс чернас, 
сизь жбыркнитіс бӧчка вывсьыс да 
син вылысь воши, а черыс веськаліс 
асыкас да шӧри орӧдіс сійӧс.

— Вия, мӧдысь кӧ локтан!—лэп- 
тыштіс черсӧ Сава да муніс бипур 
дінас, но бӧрсяньыс бара нин кутісны 
котшкӧдчыны:

— Котш, котш, котш! Котш, котш, 
котш! Котш, котш, котш!

Сава видзӧдліс бӧрӧ, а сизь пукалӧ 
нин мӧд асык вылын да важдорсьыс 
зільджыка сизьдӧ сійӧс.

— Ак тэ, кузь ныра бес!—горӧдіс 
Сава да зырӧдіс бӧчка дінас, но кор 
сійӧ кучкис сизьсӧ чернас, сизь че- 
пӧсйис бокӧ, а Савалӧн черыс шӧрі 
орӧдіс асыксӧ.

Сава сэтшӧма скӧрмис, мый эз и 
казяв мӧд асыклысь орӧмсӧ. Сійӧ сӧ- 
мын дзоргис сизь вылӧ да кыйӧдіс 
сійӧс. А сизь коймӧдысь пуксис сир 
бӧчка вылӧ да выльысь заводитіс удж- 
авны ассьыс уджсӧ:

— Котш, котш, котш! Котш, котш, 
котш! Котш, котш, котш!

Сава чеччыштӧмӧн керыштіс сизьӧс, 
но сизь удитіс лэбзьыны, бӧчка зыв- 
сьыс, а черыс орӧдіс коймӧд асыксӧ.

— Ӧні он сэсся лок, яндысьтӧм 
син!—кайтіс Сава да воськовтіс би- 
пурланьыс, кӧні сійӧс виччысисны 
печенчаяс, но бӧрсявьыс бара кыліс 
котшкӧдчӧм:

— Котш, котш, котш! Котш, котш, 
котш! Котш, котш, котш!

Сава зэв тэрыба бергбдчис чужӧм- 
нас бӧчкалань да пиньсӧ йирыштіс 
лёкмӧмысла. А лёкмыныд, дерт нин,

вӧлі позьӧ. Сизь пукаліс бӧчка вы- 
лас да сизьдіс нёльӧд асыксӧ.

— На жӧ тэныд!—рэвӧстіс Сава да 
сӧтыштіс чернас снзьӧс.

Сизь качӧдчис вылӧ, а черыс орӧ- 
діс медбӧръя асыксӧ. Бӧчкаыс паська- 
ліс ӧтарӧ-мӧдарӧ да киссис уна пельӧ. 
Снр шлявмуні муас.

— Ок, ок, ок!—кутчысис юрсиӧ 
Сава.—Помаліс менӧ кузь ныра дявӧ- 
лыд! Мый вылӧ ме ӧні ньӧба няньтӧ 
да совтӧ да Трӧшколы дӧрӧм вылӧ 
мича лӧз сатинтӧ?

Дыр пукаліс Сава киссьӧм сир во- 
дзас да арталіс лоӧм убыткасӧ. Сир 
бӧчкаыс кӧ эськӧ дзоньӧн воис база- 
рӧдз, мыйтта эськӧ позис ньӧбны сё- 
янторсӧ и новланторсӧ, а Трӧшкоӧс 
эськӧ позис ӧтчыд пӧттӧдз верд- 
ны кампет-преникӧн. А ӧні куш киӧн 
ковмас гортӧАэергӧдчыны, сэсся ни- 
нӧм. Карколы сӧмын кокнн лоас 
тыртӧм телегасӧ кыскыны.

Сава видзӧдліс карко вылӧ да 
муртса эз пӧд шензьӧмысла да скӧр- 
мӧмысла. Наян сизь пукаліс вӧв юр 
вылын дасизьдіс сылысь плеш шӧрсӧ.

«Сир бӧчкаӧс жугӧдіс дай каркоӧс 
кӧсйӧ вины,—мӧвпыштіс Сава.— 
Дыр-ӧ сійӧ ме вылын тешитчас? 
Ковмас, буракӧ, сюсьджыка дзоръ- 
явны да тэрыбджыка вӧрны. Ӧні ме 
ог нин равзӧмӧн уськӧдчы, а гусьӧ- 
ник бауӧн кысся сы дінӧ да чертыш- 
кӧн гӧститӧда".

Тадз мӧвпалігтыр Сава чабыртіс 
киас чер да пондіс кыссьыны вӧв- 
ланьыс. Кыссис, кыссис, сэсся чеч- 
чыштіс мусьыс да став вынсьыс тро- 
ньӧбтіс чертышнас сизьӧс, коді иука- 
ліс вӧв плеш вылас.

Сизь дзоньвидзаӧн жбйрӧбтіс-лэб- 
зис пуяс сайӧ, а чертышкӧн кучкӧ- 
мыс сэтшӧма тӧдчис вӧлыслы, мый 
вӧв усис дай куліс.

— Каркоӧй, донаӧй, мыйла нӧ тэ 
кокъястӧ нюжӧдін?—бӧрддзис Сава 
да сымында лэдзис синвасӧ, мый чу- 
жӧмыс и тошкыс сылӧн кӧтасисны.

Но бӧрдӧмнад кулӧм вӧвтӧ он 
ловзьӧд и киссьӧм сиртӧ он курав. 
Сава кулис вӧвлысь кучиксӧ, ӧшӧ- 
діс сійӧс ноп моз ыышку сайӧ да по- 
дӧн мӧдӧдчис гортӧ.

А сизьлы этша на кажитчис сир 
бӧчкаӧс кнсьтӧм да вӧлӧс виӧм. 
Тайӧс сійӧ эз на лыддьы тырвыйӧ

водзӧс босьтӧмӧн. Сотчӧм пияныс 
сылы вӧліны зэв донаӧсь.

"Тешита ме тэнӧ, лёк мужикі® — 
думыштіс сизь да лэбис югыд ю до- 
рӧ, кӧні вӧлі сир вӧчысьлӧн оланіныс.

Регыд сійӧ воис Сава керкаӧдз да 
пырис сэтчӧ восьса ӧшиньӧд. Сава- 
лӧн баба буретш вӧлі ыжӧс шырӧ, 
а дзоля Трӧшко зыбкаын узьӧ. За- 
лавка дорын да джаджъяс вылын 
сулалӧны йӧв тыра кринчаяс да быд- 
■сяма пӧлӧс дозмукъяс.
. Сизь лэбалыштіс-гӧгралыштіс пӧ- 
тӧлӧк увті, сэсся пуксис йӧв тыра 
кринча вылӧ да кутіс сизьдыны сы- 
лысь дорсӧ:

— Котш, котш, котш! Котш, котш, 
котш! Котш, котш, котш!

Баба аддзис сизьлысь омӧль удж- 
сӧ, шыбытіс шырансӧ, йӧткыштіс 
ыжсӧ, судзӧдіс сёр вылысь сартас 
пес да уськӧдчис сизь вылӧ.

— Мый тэ керан, лёк лэбач? Мый- 
ла кринчасӧ розьӧдан?

Тайӧ горӧдіг моз кучкис сизьӧс 
сартас песнас. Кринча пасьмуні. Йӧв 
шлявӧбтіс джоджӧ. А сизь пукалӧ 
нин мӧд кринча вылын да зіля уджа- 
лӧ нырнас:

— Котш, котш, котші Котш, котш, 
котш! Котш, котш, котш!

Баба ёнджыка скӧрмис да бяра 
лӧсыштіс сизьӧс сартас песнас. Йӧ- 
лыс, кринча торъясыскӧд тшӧтш, 
резыштіс ӧтарӧ-мӧдарӧ. А сизь ша- 
шаритчис нин коймӧд кринча дорӧ 
да сыысь на гӧраджыка котшкӧдчӧ:

— Котш, котш, котш! Котш, котш, 
котш! Котш, котш, котш!

— Сибалін кӧ тэ ме дінӧ-а!—чи- 
рӧстіс баба да пондіс вӧтлысьны сизь 
бӧрся. Кытчӧ сизь пуксяс, сэтчӧ и 
вартӧ сартас песнас. Пӧсявтӧдз ко- 
сясис сизькӧд да жугӧдліс став 
кринчаяссӧ, а сизь пыр на ловъя, 
пыр на эльтчигтыр лэбалӧ керка 
пытшкас.

Кор пасьмуні медбӧръя кринча, 
сизь кутчысис ёсь гыжнас ыжлы 
юрас да заводитіс сійӧс сизьдыны.

Баба зырӧдіс сизь вылӧ да пась- 
кыда шеныштӧмӧн калскӧбтіс сійӧс 
сартас песнас, но сизь тювкнитіс бо- 
кӧ, а ыж чергӧдчис джодж шӧрас 
да эз нин сэсся вӧрзьыв.

— Виис ӧд балюктӧ!—шевгӧдіс 
кияссӧ баба.—Эз весиг сет шырӧмсӧ 
помавны. Ок, сюрин кӧ эськӧ тэ 
менам кабырӧ, мый- эськӧ ме тэкӧд 
вӧчи!

Видзӧдліс, а сизь пырӧма зыбкаӧ 
да кокалӧ Трӧшколысь дзоля нырсӧ.

— Мыйла кагасӧ вӧрзьӧдан!—авӧс- 
тіс баба да скӧрмӧмвывсьыс эз нин 
куж нинӧм мӧвпыштны, а зэв чо« 
рыда зургис сизьӧс сартас пес пом- 
нас.

Снзь жбырӧбтіс зыбкасьыс да тӧв- 
зьыштіс-петіс керкасьыс восьса ӧши- 
ньӧд, сӧмын сійӧс и аддзылісны.

Баба топӧдіс Трӧшкоӧс аслас мо- 
рӧс бердӧ, но Трӧшко эз нин вӧв 
ловъя: сартас пескӧн чорыда зургӧм 
поткӧдіс сылысь юрсӧ.

— Ойя жӧ да ойяі—лэптіс баба 
нора горзӧм.—Босьтіс дона кагалысь 
ловсӧ лёК лэбачыд! Мый меным 
Саваӧй шуас? Кыдзи ме сы вылӧ ви- 
дзӧдла ?

Тайӧ бӧрдӧм шӧрӧ пырис керкаӧ 
Сава, кывзіс гӧтырлысь висьталӧмсӧ, 
ачыс висьталіс сыкӧд лоӧмторсӧ—да 
зэв дыр бӧрдісны кыкнаныс. Сэсся 
Сава чышкис чужӧм вылысь синвасӧ 
да шуис: ,

— Эн бӧрд, баба. Бӧрдӧмнад ка- 
гатӧ он ловзьӧд. Ме согі сизьлысь 
челядьсӧ, а сійӧ и босьтіс миянлысь 
водзӧссӧ. Мый нӧ керан, сідз артмис, 
да. Водзӧ кежлӧ ме некор ог вӧр- 
зьӧд пӧтка пиянӧс. Налы, коньӧръ- 
яслы, ӧд овны жӧ колӧ. Эн шогсьы, 
бабаі Овмӧссӧ ми бара лӧсьӧдам, а 
Трӧшкоыд миян выль чужас да сі- 
йӧс ми огӧ нин сетӧй кокавны неку- 
тшӧм пӧткалы. Велӧдіс менӧ овнытӧ 
тайӧ сизьыд!

Та бӧрын Сава гозъя ёна вежӧр- 
мисны да некор нин эз вӧрзьӧдлыны 
пӧткалысь дзоля пиянсӧ.

К О Р НЕБЕСАЫС ВОССЬЫВЛӦ...
Арся пемыд войӧ мунӧны туй — Ок, лӧсьыда жӧ ме ӧніӧдз 

кузя куим морт. Ӧтиыс прӧскурня олі,—висьталіс Еремей.—Менам мамӧй 
па Еремей, мӧдыс—рӧзӧритчӧм купеч вӧлі прӧскурня. Сійӧ быд лун вичкоӧ 
Додон, коймӧдыс—сиктса зон Иван. прӧскур пӧжаліс да пыр менӧ небыд

прӧскурӧн вердіс. Ме нинӧм эг кер, 
а сӧмын прӧскур сёйи. Сэтшӧмӧдз 
вӧлі сӧвта, мый муртса лолавны вер- 
ма. Да войдӧрлун мамӧй босьтіс да 
куліс. Прӧскур сёйӧм менам пома- 
снс. Ӧні муна Кынӧмпӧт корсьны. А 
небыд прӧскурыд пыр менам дум вы- 
лыні

— Ме тэ дорысь на лӧсьыдджыка 
олі,—шуис Додон.—Менам вӧлі зэв 
ыджыд лавка, а лавкаас тӧргуйтісны 
куим прикадщик. Ме шампанскӧй ви- 
насӧ ва пылди юлі, а сёйӧм йывсьыс 
нинӧм и сёрнитны. Да прикадщикъ- 
ясыд сэтшӧма менӧ кокорнитісны, 
мый менам эз ло лавка ни грӧш 
деньга зептын. Ӧні ме, тэ моз жӧ, 
муна кынӧмпӧт корсьны. А юрын 
ӧти дум кута: кысь эськӧ меным ад- 
дзыны зарни деньга чукӧр!

— Ме лӧсьыда эг овлы,— пыркнитіс 
юрнас Иван.—М епыр батрачиті озыр 
йӧзлы. А батраклӧн олӧмыд тӧдад 
кутшбм олӧм! Ӧні ме шыбыті батра- 
читӧмсӧ да муна кокниджык удж 
корсьны. А торъя думъяс менам юрын 
абу.

— А тӧданныд мый, другъяс,— 
шуис прӧскурня пи Еремей.—Менам 
мамӧй висьтавліс, мый мукӧддырйи 
пемыд войясӧ воссьывлӧ небесаыс да 
петкӧдчывлӧ сэтысь дзирдалан шон- 
ді. Коді удитас тайӧ воссьылігӧн 
корны аслыс коланторсӧ, сылы ко- 
рӧм кузяыс и сетсяс. Сӧмын шонді- 
ьіс ӧти сутш кежлӧ петкӧдчывлӧ. 
Колӧ дзикпыр горӧдны, мый тэ- 
ныд колӧ. А нюжмасоыштан кӧ да 
шондіыс кӧ тупкысяс, сэки корӧм 
кежсьыд и колян.

— Ок, эськӧ!—пон моз, нюлыштіс 
ассьыс паръяссӧ рӧзӧритчӧм купеч 
Додон.

— Ок, 'эськӧ! чӧскыда чурснитіс 
вомнас прӧскурня пи Еремей.

— Да, бур эськӧ вӧлі! —шуис сикт- 
са зон Иван.

Тадз сёрнитӧмӧн найӧ шлапыктіс- 
ны туй кузяыс. Найӧ некыдз эз чайт- 
ны, мый аддзывласны татшӧм дивӧ- 
сӧ, но чайттӧмторйыс накӧд и лоис 
буретш войшӧркадӧ. Кутшӧмкӧ ма- 
тыса вичкоын кучкис даскык час. 
Тайӧ кучкӧмкӧд тшӧтш, гымтӧг чар- 
дыштіг моз, небесаыс швачвидзӧ 
воссис, кымӧръяс вешйисны ӧтарӧ-

мӧдарӧ н на костын петкӧдчис дзир- 
далан шонді.

— Мед небыд прӧскурыс дугдыв- 
тӧг менам вомӧ п ы рас!-ёсь  гӧлӧсӧн 
чилӧстіс Еремей.

— Мед зарниыс менам юр вывті 
лоасі—равӧстіс Додон.

Иван тэрмасьӧмысла эз куж стӧча 
урчитны коланторсӧ да горӧдіс:

— Мый меным ковмас, мед сійӧ и 
артмас!

Шондіыс дзнрдыштліс да дзнкпыр в 
дзебсис кымӧръяс сайӧ. Небеса бӧр 
тупкысис. Но вӧр сайысь мыччысис 
тӧлысь да югдӧдыштіс войсӧ.

Иван видзӧдліс ёртъясыс вылӧ да 
синсӧ паськӧдіс шензьӧмысла.

Прбскурня пи гӧгӧр гыисны, чеч- 
чалісны небыд еджыд прӧскуръяс да 
мырдӧн пырисны сылы вомас. Ере- 
мей сёйис ӧти прӧскур, сёйис мӧдӧс, 
коймӧдӧс, дасӧдӧс, а прӧскуръяс 
пыр содісны да содісны, шыръяс 
моз тюрисны сы дінӧ, зэр моз кас- 
сисны кыськӧ вылысянь да зілиены 
вомас сылы пырны. Еремей шенасис 
кннас, чужъясис кокнас, ёрччнс, но 
нинӧм эз вермы керны: быть лои 
небыд прӧскурсӧ дугдывтӧг мутш- 
кыны!

А рӧзӧритчӧм купеч гӧгбр кутіс 
вочасӧн лэптысьны зарни деньга чу- 
кӧр. Додон вашъяліс да радысла 
йӧктіс зарнй пиас, но зарниыс пыр 
содіс да содіс. Со, воис нин сылы 
пидзӧсӧдзыс, воис гӧгйӧдзыс, воис 
морӧсӧдзыс, воис пельпомӧдзыс, во- 
ис вомӧдзыс. Додон повзис да кӧс- 
йис горӧдны ,караул“, но зарниыс 
сявӧбтіс сылы паськӧдӧм вомас да 
сылӧн сӧмын артмис:

— Арварварі
Регыд зарниыс лоис сылы юр выв- 

тіыс. Додон чепӧсйыліс пышйыны, 
но зарни чукӧрысь некыдз эз вермы 
мынны. Кытчӧ тувччас Додон, сэтчӧ 
и вешйӧ зарни чукӧр. А юрыс До- 
донлӧн эз нин тыдав, сӧмын мыч- 
чысьлісны зарни пиысь сылӧн кура- 
сян киясыс.

— Мый коринныд, сійӧ тіянлы и 
сетчисі—серӧктіс Иван,—А ме эг на 
урчит ассьым корӧмӧс. Аттӧ, мый и 
корны ?

Батракын олігӧн сійӧ нинӧм бурсӧ 
эз аддзывлы, но сылы тӧд вылӧ усис 
сиктса поп, коді некутшӧм удж эз

уджавлы, а сӧмын сёйис, юис, узис 
да попаддякӧд кутчысьліс. Поп олӧм— 
медся лӧсьыд олӧм.

Тайӧ мӧвпыштӧм бӧрын, Иван го-
рӧдіс:

— Мед ме лоа сиктса попӧні
Мый корӧма, сійӧ и артмӧма. Иван

аддзис асьсӧ поп спальняын, пукӧвӧй 
вольпась вылын куйлӧмӧн, а сы бер- 
дӧ топӧдчис том попаддя да чӧскыда 
сійӧс окаліс. Ачыс Иван абу нин 
батрак Иван, а кузь юрсиа да кыз 
рушкуа поп, батистӧвӧй дӧрӧма, сӧ- 
мын гачтӧм, шебрасьӧма шӧвк эш- 
кынӧн да воча кутлӧ попадьяӧс. 
Юрын гыӧны поп мӧвпъяс, а сьӧлӧм 
пыдӧсас пыр на батрак Иван пу- 
калӧ.

„Но, лешак!—думыштіс Иван.— 
Збыль тай ме попӧн лои. Регыд, 
буракӧ, асыв воас. Талун ӧд успенье 
лун. Ковмэс затрення да ӧбӧдня 
сьывны, а татшӧм мича попаддя ді- 
нысь жаль и чеччынысӧ“.

Затрення звӧниттӧдз кутчысьліс 
Иван попаддякӧд, а кор кыліс 
джынъян бовгӧм, дыша пырысь чеч- 
чис пукӧвӧй вольпаеь вылысь, гача- 
сис, пасьталіс атласнӧй ряса, юис 
стакан коньяк да петіс вичкоӧ. Сэні 
ризіасис, сувтіс престол водзӧ да 
яебыднк гӧлбсӧн возгласитіс:

— Благословенно царство всегда 
ныне и присно и во веки веков!

— Аминьі—равӧстісны кырлӧс вы- 
лын.

Затрення чӧж Иван сеталіс колана 
возгласъяс да зіля юрбитіс ӧбразъяс 
водзын. Мукӧддырйи лыддяс зэв 
кузь молитва, кодӧс некор эз на 
кывлы, да думыштас:

„Аттӧ, сё лешак, кутшӧм сюсь по- 
пӧн ме лон! Кужа кӧть мый торгы- 
ны, кӧть кутшӧм глас босьтны. Кыв- 
йӧй мӧс джынъян моз тронгӧ!*

Ӧбӧдня помасьӧм бӧрын мужикъ- 
яс да бабаяс пондісны сьылӧдны мо- 
лебенъяс. Иван зэв лӧсьыда лывк- 
йӧдліс: „Пресвятая богородица, спа- 
си нас1‘ А кор сьылӧдысь сюяс зеп- 
тб кисӧ деньгала молебенысь мын- 
тӧм вылӧ, Иван эз вунӧдлы сылы 
шуны:

— Четвертак, четвертак!
А дяк кодсюрӧӧс ӧлӧдліс:
— Эн пӧръяв ентӧ. Мыйла тэ та-

релка вылад гривенник чӧвтін? Чет- 
вертак колӧ пуктыны!

Зеп тыр деньга вайис вичкоысь 
Иван. Сэтысь колӧ вӧлі сетны дяклы 
нёльӧд юкӧнсӧ, но Иван, кыдзи сюсь 
поп, ылӧдіс дякӧс да сетіс сылы сӧ- 
мын квайтӧд юкӧнсӧ. Дяк нинӧм эз 
гӧгӧрво да аттьӧаліс батюшкоӧс. А 
батюшко рад, мый бӧбӧдіс ассьыс 
отсасьысьӧс. Сы вылӧ и поп. Попӧа 
кӧ лоин, пон ногӧн и колӧ вӧчны.

Тайӧ лунсянь Иван мӧдіс долыда 
овны да докод куравны. Праздник 
кӧ абу луншӧрӧдз узяс, попаддякӧд 
топыда кутчысьӧмӧн. Праздник кӧ 
воас, петалас вичкоӧ да зеп тыр сэ- 
тысь деньга ваяс. Кодкӧ кӧ гӧтрасяс, 
кульыштас ' венчайтӧмысь дас шайт, 
курыштас быдсяма пӧлӧс козин да 
лунтыр свадьба вылын пируйтас. 
Версттьӧ морт кӧ кулас, сӧтыштас 
дзонь мӧс дзебӧмысь да казьтылӧм- 
ысь, а панихидаяс бӧрын рушку 
дундытӧдз юас кулысь морт семья 
ордын сурсӧ и винасӧ. Кага кӧ код- 
лӧнкӧ чужас, бара поплы докод. Не- 
кӧн убытка абу. Некутшӧм удж оз 
ков уджавкы. Нинӧмысь оз ков тӧж- 
дысьны. Сӧмын деньга чукӧрт, сёй, 
ю, узь да попаддякӧд кутчысьлы.

Коркӧ-некоркӧ воис ыджыдвидз. 
Мужикъяс да бабаяс видзалӧны, сё- 
йӧны кушман да галан, а Изан да 
сылӧн попаддя мутшкӧны жаритӧм 
яй, ветчина да калбас, сӧмын, дерт, 
йӧзсяньыс гусьӧникӧн. Вачко джынъ- 
ян нораа навгӧ. Вичкоӧ люзьгӧны 
висьтасьысьяс асланыс грекъясӧн. 
Иван сулалӧ занавес сайын кырлӧс 
вылын да ӧтикаӧн висьтӧдӧ греш- 
никъясӧс. Кодӧс чнршӧдлӧ да пов- 
зьӧдлӧ адӧн, кодлы надея сетӧ райӧ 
сюрӧм вылӧ. Ӧтчыд занавес сайӧ 
пырис мича том дӧва да висьталіс, 
мый сійӧ ыджыд грек вӧчис.

— Кутшӧм грек?—юаліс Иван.
— Зонкӧд ӧти вой узи, батюшко.
— Кыдз нӧ тэ заводитін вӧчяы та- 

йӧ грексӧ?—стрӧга видзӧдліс сы вы> 
лӧ Иван.

— Кыдзкӧ тай заводитсьӧма-а...
Иван лайкнитіс юрнас да сьӧкыда

лолыштіс грешницаӧс жалитӧм мо- 
гысь. Сэсся чабыртіс дӧвалысь мо- 
рӧссӧ да шуис:

— Зонмыд, гашкӧ, тадзи заводитіс 
тэнӧ грекад вӧйтны?

— Тадзи, батюшко, тадзи.
— Сэсся, гашкӧ, татшӧм ногӧн 

пондіс тэнӧ пыдӧджык вӧйтны?
— Татшӧм ногӧн, батюшко, татшӧм 

ногӧн.
— Оз ков, раба божия, грекыдлы 

сетчыны... Оз ков ылавны... Оз ков 
тадзи керны...

— Кывза, батюшко, кывза,—воча- 
видзис дӧва.—Тэнад велӧдӧмыд весь- 
кыда ме пытшкӧ и пырӧі

Греклысь ыдждасӧ тӧдмалӧм бӧ- 
рын, Иван сувтіс да пуктіс кияссӧ 
дӧва юр вылӧ:

— Ме, недостойнбй пастырь, хрис- 
тос нимӧн прӧстнта тэныд, раба бо- 
жия, став грекъястӧ! Мун да сэсся 
некор эн узьлы зонъяскӧд.

Сӧстӧм лолӧн петіс вичкоысь том 
дӧва да быдӧнлы ошкис батюшкоӧс, 
коді зэв сюся да лӧсьыда кужӧ тӧд- 
мавны нывбабаяслысь грекъяссӧ.

Ыджыдлун дырйи Иван дзонь не- 
дель ветлӧдліс керкаысь керкаӧ ӧб- 
разъясӧн да гӧлӧс сибдытӧдз равзіс 
дяккӧд «христос воскресе“. Быд кер- 
каын вина да сур—ю мыйта тӧрас. 
Быд керкаын сетӧны деньга и нянь, 
и вый, и рысь, и кольк, и яй, а кӧн- 
сюрӧ и сьӧла-тар. Даскык додь тыр 
кыскис Иван ӧктӧмторсӧ. Но дякӧс 
бара на чиркис кызь шайт вылӧ.

Служитӧ попӧн Иван да ставсӧ 
поп ногӧн вӧчӧ. Но шочиника сылӧн 
кыптывлісны сьӧлӧм пыдӧсысь бат- 
рацкӧй мӧвпъяс да торклісны сылысь 
попаддякӧд кутчысьлӧмсӧ.

«Мый ме кера?—думайтіс сэки 
Иван.—Мужикъясӧс йӧйтӧдла да 
быдсяма ногӧа найӧс вильӧда. Со 
нин кутшӧма рушкуӧй паськаліс! А 
попаддялысь госсӧ кӧ сывдан, ыджыд 
пельсаӧ оз тӧр!“

Кыдзкӧ ӧтчыд поиаддя кучкис сы- 
лы пельбокас сыысь, мый Иван омӧ- 
ля сійӧс кутліс да окаліс. Иван скӧр- 
мис да горӧдіс:

— Мед ме лоа бара батрак Иван- 
ӧн!

Но сійӧ корӧм кузя эз ло. Мый 
ӧтчыд корӧма да артмӧма, сійӧ, бу- 
ракб, эз нин вермы вежсьыны. Да 
Иванлӧн регыдик и вуні ӧнія корӧ- 
мыс. Юрын гызисны поповскӧй 
мӧвпъяс да дзоньнас шымыртісны 
Иванӧс:

„Всякое даяние благо! Бур эськӧ 
вӧлі, унджык кӧ озыр мужик кулі. 
Кымын эськӧ деньга да кымын мӧс 
ме кульыштіі*

Бура и оліс Иван, сӧмын сійӧ вӧ- 
лі омӧль, мый попаддя кывліс 
том дӧваясӧн батюшкоӧс ошкӧмсӧ да 
быд нывбаба висьтӧдігӧн пукаліс 
кырлӧс вылын, медым Иван эз нин 
сэтшӧм сюся тӧдмав грешницаяслысь 
грекъяссӧ.

Ӧти арся рытӧ Иван да попаддя 
мунісны гӧститны сиктса купеч ордӧ. 
Иван коддзис да муртса кок йылас 
ӧшйис. Войшӧркад кымын попадья 
кутіс нуны сійӧс гортӧ. Войыс вӧлі 
сап пемыд. Кӧлӧкӧльнича вылын 
кучкис даскык час. Медбӧръя куч- 
кӧмкӧд тшӧтш паськыда воссис не- 
бесаыс да сэтысь петкӧдчис дзирда- 
лае шонді.

— Акі—горӧдіс Иван да быттьӧ- 
кӧ вылысянь кытчӧкӧ джуджыдінӧ 
усис.

Видзӧдӧ: мый нӧ тайӧ? Юр весь- 
тын ӧшалӧ кельыд тӧлысь да югдӧ- 
дыштӧ войсӧ. Сикт ни попадья абу. 
Атласнӧй поп ряса пыдди Иван вы- 
лын омӧлик дукӧс. Кыз рушку вӧс- 
няліс, кузь юрси воши, Сы водзый 
сулалӧны прӧскурня пи Еремей да 
рӧзӧритчӧм купеч Додон. Кыкнаныс 
дзоргӧны Иван вылӧ, кияснысӧ шев- 
гбдӧмӧн.

— Слава тэныд, госпоцьӧй, мыні 
проклятӧй прӧскурысь!—пернапаса- 
сис Еремей.

— Фу, сӧтана чужӧм, мыні прок- 
лятӧй зарни чукӧрысь!—мурӧстіс До- 
дон.

— Ті нӧ пыр на тані прӧскуркӧд 
да зарникӧд мырсинныд?—юаліс 
Иван.

— Ме дугдывтӧг прӧскур ньыла- 
л і,—вочавидзис Еремей.

— Ме пыр на зарнн чукӧр пытш- 
кын песси,—букӧстіс Додон.

Иван висьталіс налы ассьыс пона- 
лӧмсӧ, мый вылӧ найӧ ёна вежаліс- 
ны. Но Иван эз жалит вошӧм поп 
олӧмсӧ. Вывті нин зіля вилъӧдісны 
попъяс уджалысь йӧзсӧ. Ас трудӧн 
кӧ олан, медся бур.

— А ӧні бара кыдзкӧ важинас 
вои!—сьӧлӧм тырнас лолыштіс Иван.

— Тайӧ со кыдзи лоис,—- шуис 
Еремей.—Менам мамӧй висьтавліс, 
мый быд небеса воссьылігӧн колӧ 
выльысь корны коланторсӧ. А он кӧ 
выльысь кор, важинас воан.

— Ок, ӧні эськӧ ме кужн мый 
корньісӧ!—горӧдіс Додон.

— Ме эськӧ кужи жӧ!—чилӧстіс 
Еремей.

— Ме эськӧ кужи 'ж ӧ!— шуис 
Иван.

Но сы бӧрын небесаыс эз нин вос- 
сьывлы.

МУДЕР РУЧ
(Мойд)

Олісвы-вылісны старик да старука. 
Старикыс и шуӧ старукаыслы:

— Пӧжышт меным, старука, па- 
жунтор: йирк вылӧ сёркни кӧдзышт- 
ны кӧсъя кайлыны.

— Кӧдзышт, штариканӧй, кӧдз- 
ышт,—шуӧ старука,—пажунтортӧ ме 
тэныд пӧжала.

Старик сёркни кӧдзис. Вот найӧ 
олӧны ӧти вежоя, мӧдӧс, коймӧдӧс... 
Кад воис видлыны—петаліс-ӧ сёркни- 
ыс. Старикыси шуӧбарастарукаыслы:

— Пӧжышт меным, старука, паж- 
унтор: сёркнитӧ видлыны кӧсъя кай- 
лыны.

Старик каяс сёркни видзӧдлыны, а 
сёркниыс зэв мича петавлӧма дай 
кӧпейка пасьта нин быдмӧма.

Стариклы нимкодь. Лэччас старука 
дінас да и висьталӧ сылы:

— Уна и сёркни тавобыдмас: зэв 
мичаа петавлӧма дай кӧпейка пасьта 
нин быдмӧма.

— Медъя, медъя, штариканӧй; бур, 
бур, бур, штариканӧй,—нимкодясис 
старука.

Аръя помӧдз старик тадзи эз этша- 
ысь кайлы—быдтіс сёркнисӧ. Гырыся 
быдмис сёркниыс, уна.

— Но, старука,—шуӧ старикыд,— 
пӧжышт жӧ бара пажунтӧ да ӧні 
кыкӧн нин кайлам: сёркнн керны кад 
воис.

Старукалы эськӧ окота, да кайныс 
кыдз мӧдас. Вот и сійӧ кевмысьӧ 
старикыслы:

— Поскыс ӧд вылын, да кайнысӧ 
ас кокнам ог вермы, штариканӧй; тэд 
ковмас катӧдны менӧ.

— Ладнӧ,—шуӧ старик, —вай пыр 
мешӧкӧ, катӧда.

Старука пырис мешӧкӧ. Ачыс се- 
ралӧ: днвӧ кодь кажитчӧ. А поскыс 
вӧлі джуджыд, кияснад кутчысьӧмӧн 
колӧ кайны.

— Тэ, старука, каигас кӧть эн сер- 
ав, —ӧлӧдӧ старик ассьыс старука- 
сӧ.—Мешӧк помсӧ ме пиньясӧн мӧда 
кутны. Тэ кӧ мӧдан серавны, тшӧтш 
и менам серӧктыссяс, вомысь мешӧк 
помыс мынны вермас, да тэнӧ уськӧд- 
ны верма.

— Ладнӧ, —шуис старука.
И мӧдісны найӧ кайны. Каисны да 

каисны, каисны да каисны. Регыд нин 
йирк вылӧдз лоӧ воӧма. Старука н 
думайтӧ: ,Мый лоб—мед лоӧ, а ме 
ассьым стариклысь серамсӧ петкӧдла 
на“, да кыдз тай мӧдас несйывны 
да серавньт, старикыдлӧн и тшӧтш 
серӧктыссяс. Вомыс паськалӧ, а меш- 
ӧк помыс пиньяссьыс мынӧ... Старука 
аслас мешӧккӧд турн-барн му вылӧ- 
дзыс усьӧ.

Старик повзяс: мед кӧть нин пӧ эз 
кув сылӧн старукаыс. Зэв ӧдйӧ лэч- 
час, видлас мешӧк пытшкысь, а ста- 
рукалӧн лыясыс разалӧмаӧсь, кулӧма.

Мый керны коньӧр стариклы? Сійӧ 
бӧрдас да бӧрдас, бӧрдас да бӧрдас, 
сэсся бӧрдӧдчысьӧс корсьны мунас.

Вот сійӧ мунӧ туй кузя, а сылы 
паныд кӧч локтӧ, кузь пельяснас кыв- 
зысьӧ, тамыш синъяснас чусасьӧ.

Старнк сыды и шуӧ:
— Кӧчильӧй-чоильӧй, менӧ ыджыд 
шог суис: старука куліс, менӧ ста- 
рикӧс колис. Дзебыштны старукаӧс 
колӧ да бӧрдӧдчысьӧс корся. Тэ он-ӧ 
куж бӧрдӧдчыныыс?

— Кужа, старикӧй, кужа, пӧльӧй,— 
вӧча шуӧ кӧчильӧй-чонльӧй.

— Нолтӧ, кужан-ӧ, кывзышгам. 
Пуксис старик мыр вылӧ да V кы в-

зӧ. Кӧч пуксис ббръя кокъяс аылас, 
мӧдіс бӧрдӧдчыны:

— По по лё-лё-лё, по по-лё-лё-лё, 
по-по-лё-лё-лё...

, Тьпу, тэ кӧчшӧн, рӧд он куж. 
бӧрдӧдчыныыс. Тэвад дорысь быдӧн: 
мнчааджыка сяммас.

Кӧч лямиктіс-пыржс вӧрӧ, а  старик 
мбдӧдчис водзӧ.

Муніс-муніс сійӧ туй кузя и ад- 
дзӧ—кӧкн сылы вотг.лоис, кузь ныр- 
нас исасьӧ, тэрыб ксжъяснас котбртӧ. 

Старяк и шуӧ сы лы :
— Кӧянӧй, кӧи:вӧ% менӧ ьіджыд 

шог суис: старука куліс, менӧ>. стари- 
кӧс, колис. Бӧрдӧдчысьӧс корся. Тэ 
РЛ'Ӧ куж бӧрдӧдчзынь&ыс?

’— Кужа, мыйла ог куж ,—всча шуис 
Жӧин.

— Нолтӧ, куж ан ӧ, кывзыштам,— 
тшӧктіс старик.

Кӧин пуксис бӧръя кокъяс вылас, 
юрсӧ чатӧртіс да босьтчас:

Лю у-у-в, люв-люв; лю у-у-зу люв- 
люв...

— Мун ТЭ СЭСЬ, КӦИ№..Тэ кбко дорысь- 
мисьтбмджыка бӧрдӧдчан,—дввитіс 
кӧинӧс старик.

Кӧин люг-лег керис бӧжнас да пы- 
рис вӧрӧ, а старик мӧдӧдчвс водзӧ.

Эз и ылӧ мун, видзӧдӧ—ош тапиктӧ^ 
нырсӧ мулань лэдзӧма/кодзувкот чу-- 
кӧръяс корсьӧ.

— Сулавлы, ошканӧй, вяччыштлы, 
донанӧй. Менӧ ыджыд шог суис: ста- 
рука куліс, менӧ старикӧс колие.. 
Бӧрдӧдчысьӧс корся. Он-ӧ тэ СЯМ.ЫЫГ 
бӧрдӧдчыныыс?

Ош юрсӧ гоньгӧдіс дай шуӧ:
— Мыйла нӧ ог куж? Кужа бара 

бӧрдӧдчынытӧ. Кывзышт вай, ко- 
лӧкӧ.

Пуксис ош бӧръя кокъяс вылас, 
юрсӧ лэптіс вывлань да и мӧдіс:

— Рав-рав рав, рав-рав рав...
— Тьпу тэ, лёк гӧлӧса,—скӧрмас 

старик, —кӧин дорысь лёкджыка бӧр- 
дӧдчан. Вешйы туй вывсьыс.

Янӧдӧм ош пырис вӧрӧ, а старик 
мӧдӧдчис водзӧ. Мунӧ сійӧ, мунӧ и 
аддзӧ: туйсӧ вуджӧ гӧрд руч, кый- 
гьысь понъясысь дзебсясьӧ, кузь 
бӧжнас ассьыс коктуйсӧ чышкӧ.

— Кытчӧ-мый нин ручыс кыньгӧ- 
мувӧ?—юаліс стариКг

— А сідз тай ветла, уджторъяс 
тсорся. Гашкӧ тэнад кутшӧмкӧ уджтор 
сюрыштас.

Стариклы тайӧ и колӧ вӧлі—ним- 
кодьсьыс нимкодь.
— Тэ, ручанӧй, еідзкӧ, сувтыштлы. 
Менам уджторыд еіорас: старука кул- 
іс да бӧрдӧдчысьӧс корся.

Р /ч  нюлыштіс вомдорсӧ.
— А ме ӧд, бур пӧльӧй, бӧ-рдӧд- 

’чыны мастер.
— Нолтӧ, кывзыштам, кутшӧма 

-:артмӧ,—сюсмис старик. ГӀуксис руч 
-ёӧръя кокъяс вылас да и мӧдіс бӧр- 
.дӧдчыны.

„Старука куліс
Да стариксӧ колис...
—Ой, ручанӧй, тырмас, тырмас. Тэ 

:збыль тай мичаа кужан бӧрдӧдчыныс. 
Мунам миянӧ, мунам, донаӧй.

Локтісны найӧ кулӧм старука дінӧ. 
Руч сійӧс гӧгӧрбок видлаліс, исаліс 

л а  и шуӧ старикыдлы:
— Тӧдан мый, бур пӧль. Тайӧс мн 

-ог на бӧрдбдӧ, кутам бурдӧдны, гаш- 
кӧ и ловзяс на.

Нимкодьысла стариклӧн петіс син- 
ваыс. Руч висьталіс водзӧ.

— Тэ ломтышт пывсянтӧ да ваймӧм 
бӧрас кӧчӧтӧ сэтчӧ лэччӧд. Ме 
босьтсьыла сійӧс бурдӧдны. Только 
менам тшӧктытбг пывсянас ачыд эн 
пыр, верман став делӧсӧ торкны..

— Ладнӧ, ручанӧй, ладнӧ, донаӧй, 
ставсӧ вӧча сідзи, кыдзи тэ тшӧктан. 
А рыт кежас ме тіянлы блин пӧжала.

Шуӧма—вӧчӧма. Ломтыссис да вай- 
мис пывсян, сэтчӧ лои лэччӧдӧма 
старукаӧс, сійӧс бурдӧдны локтіс руч„ 
старик босьтчис пӧжавны блин. Вот 
сійӧ пӧжалӧ блинтӧ и думайтӧ: пЛэч- 
чыла жӧ ме, юала, мый нин вӧчӧны 
руча-старукаа“.

Лэччис п ы в с я ӧ  водзӧ да и  ӧдзӧе 
пырыс юалӧ:

— Ручанӧй, ручанӧй, васьтав тэ>. 
висьтав, мый нин вӧчанныд сэні?

— Эн нин шыав, бур пӧльӧй, лёк- 
ӧсь делаясьіс вӧлӧмаӧсь, старукаыд- 
лӧн став лыыс ӧти-мӧд дінсьыс торъ- 
явлӧма. Ӧаі буретш морӧс гӧгӧръяссӧ 
лӧсьӧда. А тэ ӧд кӧнкӧ он эшты: 
идрасян кад. Ветлымун гортад. Кыдз- 
кӧ-мыйкӧ ме тані ©тнам нин лӧсьӧд- 
ыштала. Кыкӧныслӧн вермас и не арт- 
мыньи

Старак вӧлі кывзысьысь: каас гор-

тас, идрасьыштіс. Но сьӧлӧмыс абу 
местаас—бара лэччис пывсян дінӧ. 
Юасьӧ:

—Ручанӧй, ручанӧй, висьтав тэ, 
висьтав, мый нин вӧчан, кыт нин лӧсь- 
ӧдан да он-ӧ нин блинтӧ сёйны волы?

— Чӧв, чӧв, муса пӧльӧй, кокчӧр 
лыыс вартан гум моз потӧма да сійӧс 
лӧсьӧдыштала. А тэ эн шогсьы сэн. 
Ме кӧ босьтси тайӧ делӧӧ, могмӧда 
нин. Да вот мый ещӧ: блиныд кӧ 
кӧдзалӧ, лэччӧд сійӧс татчӧ да пыв- 
сян ӧшиньӧдыд мыччы меным. Гашкӧ 
и старукаыд сёйыштас, садьмас да.

— Ладнӧ, ручанӧй, ладнӧ, дона- 
ӧй,—висьталіс старикыд, котӧртліс 
гортас, лэччӧдіс блин да ачыс бара 
недыр кежлӧ кайліс гортас. Выльысь- 
ыс лэччис пемыдсор нин. Пывсян 
ӧдзӧс пыр юалӧ:

— Ручанӧй, бобӧӧй, мый ннн вӧчан 
да ловзнс-ӧ ннн менам старукаыс?

Некод эз шыав. Старик юаліс мӧд- 
ысь. Бара некод эз вочавидз. Старик 
думыштіс, тыдалӧ пӧ унмовсьыштӧма- 
ӧсь. Мед налы не мешайтны, кӧсйӧ 
нин вӧлі кайлыны гортас, но дум 
вылас усис, гашкӧ пӧ кольмисны, ко- 
лӧ отсавны.

Старик ньӧжйӧникӧн пырис пывся- 
нӧ. Сэні бн ни ва, пемыд. Биасис. И 
мый жӧ аддзис старикыд?

Руч ни старука быттьӧ абу и вӧв- 
лӧмаӧсь. Сӧмын кольӧма старукалӧн 
лыясыс. Найӧ чукӧрӧн куйлӧны пыв- 
сян лабич вылын. Вӧлӧмкӧ ручыд 
старукатӧ абу бурдӧдӧма, а сёйӧма- 
вильӧдӧма. Кольӧма еіцӧ блин улысь 
тыртӧм тасьті.

Мый вӧчны ӧні стариклы? Сійӧ 
бӧрдас да бӧрдас, бӧрдас да бӧрдас, 
а тӧв кежлӧ руч капкан ньӧбас, ручӧс 
кыйиы кӧсйьісяс.



М. Н. ЛЕБЕДЕВЛӦН БАСНЯЯС
СЕРГЕЙ МОРОЗОВ

Коми кыв вылын басняяс медпер- 
вой гижис Иван.Алексеевич Куратов. 
Сійӧ сэки нин, XIX нэмын, вылӧ донъ- 
яліс иносказаниелысь ыджыд вынсӧ, 
код дорӧ прибегайтлісны уна писа- 
тельяс.

Басеннбй жанрӧн Куратов заинте- 
ресуйтчӧма зэв томӧн. Сыӧн гижӧм 
басняяс улысь ми аддзам датаяс1857-ӧд 
во, 1858-ӧд во да с. в., мӧдног кӧ шу- 
ны, сэки сылы вӧлӧма сӧмын на 17- 
18 арӧс. Куратов аслас басняясын 
сюжетсӧ используйтӧма Крылов басня- 
яслысь, но тайӧ ньӧти оз чинты сійӧ 
басняяслысь тӧдчанлунсӧ да ми тыр 
праваӧн вермам лыддьыны И. А. Кура- 
товӧс коми литератураын басеннӧй 
жанр заводитысьӧн.

Писатель-орденоносец Миханл Нико- 
лаевич Лебедев басняяс создавайтӧм- 
сӧ коми литератураын нуӧдіс водзӧ. 
Но Куратовлӧн эпоха да Лебедевлӧн 
эпоха вужсяньыс торъялӧны бта- 
мбдсьыс. М. Н. Лебедев ассьыс басия- 
яссӧ гижис миян сӧветскӧй эпохаын, 
и тайӧ определитіс сійӧ басняяслысь 
тематикасӧ да идейнӧй направлен- 
ностьсӧ. Лебедевлӧн басняяс пырысь- 
пыр жӧ завоюйтісны аслыс места кы- 
дзи лыддьысьысьяс пӧвсын, сідзи и 
комн писательяс пӧвсын. Сы вылӧ 
видзӧдбмӧн тайӧ бӧръя вояснас сетіс- 
ны басняяс и мукӧд том гижысьяс 
да гижны босьтчысьяс (Иван Вась,
В. Лачшин да мукӧдъяс).

Михаил Ннколаевич Лебедев тзор- 
чествоын басняяс занимайтӧны зэв 
тӧдчана места. Но Лебедев басняяс 
йылысь сёряитны заводиттӧдз тані 
ми кьшынкӧ кыв висьталам тайӧ 
литературнӧй жанрыслӧн особенность-

яс йылысь да дженьыда сувтлам сылӧи 
история вылӧ.

Басняяслӧн историяыс заводитчӧ 
ёна важсянь ниК. Медпервойя басня- 
яс гижас Эзоп, коді оліс квайтӧд нэ- 
мын ыиян эраӧдз, Эзоплӧн басняясыс 
пӧльзуйтчисны ыджыд популярность- 
ӧн да бӧрынджык нин сылӧн басня- 
ясыс лоины подулӧн уна мукӧд бас- 
ня гижысьяслы. Эзоповскӧй традиция- 
яс вуджӧны и выль литератураӧ. Дас- 
сизимӧд нэмын выль литератураын 
басняясӧс паськӧдны заводитӧ мед- 
водз франнузскӧй баснописеп Лафон- 
тэн, коді аслас творческӧй уджын сідз- 
жӧ кутчысьӧдревньӧй образеца басняяс 
создайтӧмӧ да сылӧн басняясыс За- 
паднӧй Европаса мукӧд бӧръя басно- 
пнсецъяслы лоины классическӧй обра- 
зецбн.

Роч литератураын басняяс заводи- 
тісны паськавны 15-16 нэмъясын на. 
Басняяс лӧсьӧдӧм вылын уджавліс 
Кантемир (1708—1744). Но роч басня 
аслас совершенствоӧдз воӧ И. А. 
Крылов перӧ улын. Крылов бӧрын 
тайӧ жанр кузя гырысь гижксьясӧс 
выль роч литератураын индыны сьӧ- 
кыд, но век жӧ басняяс дзикӧдз эз 
вошны. Революционнӧй поэзияын сы- 
лӧн формаясыс сохраняйтчӧны, но 
содержаниеыс да идейнӧй направ- 
ленностьыс дзикӧдз вежсьӧ.

Революционнӧй рабочӧй класс ба- 
сеннӧй жанр используйтіс да исполь- 
зуйтӧ аслас цельяс вӧсна тышын.

Но тан сувтӧ вопрос, кутшӧмӧсь 
жӧ особенностьясыс баснялӧн? Бас- 
ня петкӧдлӧ век кутшӧмкӧ действие 
да тайӧ действиеас колӧ лоны един- 
ство. Сэсся действиесӧ оз- позь ёна

нюжӧдны, паськӧдны, а колӧ сійӧс 
нуӧдны сӧмын общӧй выводыслы ко- 
лана выйӧдз. Ми тӧдам, мый быдысь- 
ын басня содержаниеысь вӧчсьӧ ку- 
тшӧмкӧ ӧти вывод. И вот действие- 
сьыс кӧ выводыс бура нин артмӧ, сэс- 
ся действиесӧ водзӧ нуӧдны оз ков. 
Басняын материал сетӧм (изложение) 
колӧ лоны дженьыдӧн да шыбласьны 
бокӧ, идеяыслы ковтӧм торъяс вылӧ, 
оз ков, сэк вермас басняыслӧн един- 
ствоыс вошны, вермас основнӧйыс 
вошны второстепевнӧйяс пӧвстас.

И медбӧрын, баснялӧн образъяс-ыс 
(кодъяс конкретнӧйӧсь) долженӧсь 
лоны сэтшӧмӧн, медым найӧс вӧлі по- 
зьӧ обобщитны, мӧдногкӧ шуны, мед 
лыддьысь примитас сійӧс кыдз ино- 
сказание.

Быд басця аслзс форма сертиыс век 
юксьӧ кык пельӧ: 1), висьт ӧти кутш- 
ӧмкӧ случай йылысь либӧ происшес- 
твие йылысь, кодӧс кокниа позьӧ 
гӧгӧрвоны мӧдног да аддзывны сійӧс 
быдлукъя олӧмысь и 2) общӧй вывод 
либӧ нравоучение, коді вӧчсьӧ тайӧ 
висьт сертяыс/ Сэсся нӧшта баснялӧн 
характернӧй свойствоӧн лоӧ налӧн 
стремлениеыс прӧстӧй кывйӧн сёрни- 
тӧмланьӧ да сійӧ векджык гнжсьӧ 
сідз шусяна вольнӧй стильӧн. Та вӧс- 
на басняяс абу ӧтсямаӧсь да лыд- 
дьысьӧс оз мудзтӧдны. Татшӧмӧсь 
баснялӧн основнӧй свойствоясыс.

Ӧні вуджам М. Н. Лебедевлӧн бас- 
няяс дінӧ. Сійӧ басняяслӧн лыдыс 
абу ыджыд, но тематика сертиыс найӧ 
разнӧйӧсь.

Видзӧдлам ӧні Лебедев басняяслысь 
пытшкӧс содержаниесӧ да идейнӧй 
направленностьсӧ. Мый йылысь нуӧдӧ 
сёрнисӧ автор аслас басняясас да 
кутшӧм осоӧенноетьяс позьӧ пас- 
йыны сійӧ басняясын? Медвойдӧр ко- 
лӧ пасйыны, мый Лебедевлӧн басня- 
ясыс гижӧмаӧсь сталянскӧй пятнлет- 
каяс эпохаӧ да петкӧдлӧны миян эпо* 
хаса олӧм, коді тыр уна яркӧй эпи- 
зодъясӧн да событиеясӧн. Такӧд ӧт- 
тшӧтш колӧ пасйыны и сійӧтор, мый 
авторыс сыӧн петкӧдлан событиеяссӧ 
да объектъяссӧ тӧдмалӧма бура да 
найӧс тӧдӧ ичӧт мелочьясӧдз.

Колхознӧй сиктса олӧм бӧрся быд- 
лунъя наблюдениеясысь автор казя- 
лӧма уна иатереснӧй моментъяс, кодъ- 
яс йылысь басняясын сёрннсӧ нуӧдӧ

разнӧй тонъясӧн. Медъёнасӧ автор 
эрдӧдӧ колхозса олӧмысь тырмытӧм- 
торъяссӧ, саркастическӧя сералӧ да 
петкӧдлӧ збыль чужӧмбансӧ колхоз- 
нӧй олӧм дзугысьяслысь, лодырьяс- 
льісь, разгильдяйяслысь. Тайӧ темалы 
характернӧйӧн лоӧ басня “Колхозник 
Мнтрӧпан*. Басняын петкӧдлыссьӧ 
колхознӧй строительстволӧн опреде- 
леннӧй кадколаст, а именнӧ 1930-33- 
вояс, кор мнян Коми крайын бурнӧя 
муніс ӧткаолысь крестьяналӧн кол- 
хозъясӧ котыртчӧм. Большевистскӧй 
партиялӧн сиктӧс социалистическӧй 
рельсъяс вылӧ сувтӧдан планыс лои 
пӧртӧма олӧмӧ.

Но Ленин велӧдӧмысь ми тӧдам 
сэтшӧмтор, мый мелкӧй собственник- 
лӧн природаыс двойственнӧй: кыдз 
труженик сійӧ матын рабочӧй класс 
дорӧ, а кыдз собственник—сійӧ матын 
буржуазнӧй класс дорӧ. И вот, тайӧ 
собственническӧй грузыс ӧткымын 
ӧткаолысь крестьяналы кузя торкаліс 
сувтны колхознӧй туй вылӧ да нӧшта 
сетліс ас йывеьыс тӧдны колхозӧ 
пырӧм бӧрын на. Некымын выль кол- 
хозвикъцслӧн чужлісны иждивенчес- 
кӧй настроениеяс да найӧ сознатель- 
нӧя кутісны пышъявны колхозын 
уджалӧмысь, кутлісны пӧръявлыны 
колхозӧс. Тайӧ колхозъяс стрӧитан 
историяын вӧлі, и пясательӧн подме- 
титӧма вернӧ. Со мн водзын зэв асла- 
ньыс сюсь симулянт, лодырь колхоз- 
ник Митрӧпан:

Колхозӧ пырис Митрӧпан 
Дай омӧль сёрнняс эз пан.
Пыр долис: „Ладсӧ оз ков дзугны 
Да сёянторсӧ бура колӧ юкны,
Мед быдӧн лоас пӧт 
Дай тшыгъялӧм оз тӧд!“

Му гӧрӧм-кӧдзӧм водзын заводитіс зіля 
Колхозса войтыр пӧвсын жӧдзны Митрӧпан.

,Т э  кылан, Ваньӧ, кылан, Пиля!
Ми кыксё прӧчент вылӧ тыртам кӧдза план! 
Соцордйысьӧм ми муяс вылас восьтам 
Да ладсӧ лӧсьӧдам, мед нузяс миян вир. 
Ударнӧй норма серти сёянторсӧ босьтам 

Дай петам гӧрны пырысь-пыр!*
Ударнӧй норма складысь гортӧ ваис 
Дай шуис шпыньялігтыр выль ударник-

дядь:
*Ме кодъюра кӧть садь,
Пыр ошка тэнб, колхоз бать!“

Тадз шуӧм бӧрын пӧлать вылӧ кайис 
Да куйліс дас кык лун,
Му гӧрны эз и мун.

Сэсся ми водзӧ аддзам сэтшӧм тор, 
мый Митрӧпан босьталӧ колхозысь-

турун пуктан кад кежлӧ ударнӧй 
норма—сійӧс сёйис, но страдна чӧж 
эз вермы гортсьыс петны:

Кор висьӧ мыш,
Кор висьӧ юр,
Кор сылы пыж 
Оз некысь сюр.
Кыдз сэсся видзьяс выдӧ вуджаи 
Да пуктан вын ударкӧй уджӧн?
Эз ытшкыв, куртлыв Митрӧпан,
Эз гожъяв сылӧн чуакӧмбан.

Эз петав гортсьыс Митрбпан и 
нянь идралігӧн; прӧйдитіс ар да воис 
кӧдзыд тӧв. Колхоз кутіс юклыны 
трудоденьяс серти урожай. Мнтрӧпан 
сэн бара лэптӧ зык:

,  Быд членлы ӧтмындаӧн сёянторсӧ
юкӧй!

Зэв лада тайӧ план!“

Но колхозникъяс Митрӧпанлы се- 
тӧны колана отпор. Найӧ дружнӧя 
ӧти гӧлӧсӧн сылы шуӧны:

„Колхознӧй удж вылын эз пессьыв тэнад
сой

Тэ эн кӧ уджав, он и сёй!‘

Татшӧм содержаниеыс „Колхозник 
Мвтрӧпан* басня первой юкӧнлӧя и 
еійӧ кыдз мн аддзам прӧстӧй и гӧ- 
гӧрвоана. Но быд баснялӧн ӧти глав- 
вӧй особеиностъӧн лоӧ сійӧ, мый 
писатель повествованне подув вылын, 
коді мунӧ басня первойя юкӧнын, 
вӧчӧ сэтысь петана вывод, петкӧдӧ 
соответствующӧй мораль. „Колхоз- 
ник Митрӧпан* баснялӧн моральыс 
яснӧй:

„Дыш мортӧс оя кб чорылджыка велӧд
Да он кӧ чирышт да он ӧлӧд,
Пыр коляс сійӧ дыш
Дай удж вылын оз копырт мыш*.

Татшӧм вывод вӧчӧ лодырьяс йылысь 
автор.

Аналогичнӧй вопрос трактуйтсьӧ 
и мӧд ннтереснӧй „Педьӧ да Рӧдьӧ* 
басняын. Протизопоставляйтан прн- 
ёмӧн сэн петкӧдлыссьӧны

Кык морт,
Кык ёрт:
Колхозник Педьб 
Да ӧткаолысь Рӧдьӧ,

кодъяс кайӧны уджавны вӧрӧ да 
пырӧны ӧти бригадаӧ. Колхозник

Педьӧ петкӧдлӧ уджын социалисти- 
ческбй сознательностьлысь обра- 
зецъяс да луннас вӧчӧ дас кубометр 
сайӧ вӧр. Медбӧрын босьтӧ сійӧ уна 
сьӧм да мукӧдтор. Ӧткаолысь Рӧ- 
дьӧ жӧ, кыдзи и колхозник хМнтрӧ- 
пан, абу на удитӧма мынтӧдчыныс 
олӧм вылӧ важ ногӧн видзӧдӧмсьыс 
да век корсьӧ помкаяс дзебсьыны 
сӧветскӧй государстволы пӧльза вы- 
лӧ уджалӧмысь.

„Мем,—шуӧ,—тэрмасьнысӧ нинӧм.
Мем зептӧ некод заряисӧ оз кисьт.
Дай ёнасӧ ме тільсьыныд ог лысьт:

Пыр мыйкӧ висьӧ КыНӦМ 
Дай юкалыштӧ кок,
Кор поводдяыс лёк*.

Дыша уджалӧмысь колхозник Пе- 
дьӧ дивитӧ Рӧдьӧӧс, мыйысь сійӧ 
скӧрмӧ да асьсӧ восьтӧ ставнас:

.О г аслым уджав!—Рӧдьӧ шуис скӧра,—
Мый меным пеплӧдлыны сой.
Ме быдтор надзӧникӧн кера,
Мед сӧмын коляс лунда вой!“

Став тайӧ рассуждфіиесьыс автор 
вӧчӧ вывод:*

Кӧн Педьӧ сяма войтыр уна,
Выль олӧм сэні ёнмӧ лунысь-лунӧ.
Кӧн Рӧдьӧ сяма йӧзыс эм,
Сэн налысь колӧ югдӧдиы юр вем,
Мед помагяс лёк пемыдлунлӧн нам'.

Мяян олӧмын, тӧдӧмысь, эмӧсь на 
несознательнӧй Рӧдьӧ сяма йӧз, 
кодъяс торкалӧны торъя удж от- 
расльясын планъяс тыртбм да удж 
дисциплина. Тайӧ басняыс партийнӧй, 
комсомольскӧй да профсоюзнӧй ор- 
ганвзацияясӧс нӧшта ёнджыка моби- 
лнзуйтӧ миян партияӧн сувтӧдӧм 
мог олӧмӧ пӧртӧм вылӧ, а именнӧ, 
паськыд маеса сознаниеысь капита- 
лнзмлысь колясъяссӧ зырӧм вь?лӧ, 
Рӧдьӧ сяма да колхозник Митрӧпан ся- 
ма йӧзӧс коммунизм духӧн перевос- 
пнтайтӧм вылӧ.

Вылын видлалӧм басняяс «Колхоз- 
ник Митрӧпан“ да „Педьӧ да Рӧдьӧ* 
заслуженнӧя пӧльзуйтчӧны ыджыд 
популярностьӧн сы вӧсна, мый найӧ 
затрагивайтӧны кодхозяӧй сиктлысь 
зэв актуальнӧй вопросъяс, и тайӧ 
вопросъясыс трактуйтсьӧяы зэв гӧ- 
гӧрвоана, басняса образъяс прӧстӧй- 
ӧсь, вольнӧй слогыс лыддьысьӧ кок-

ниа гӧгӧрвоана быд рабочӧйлы, кол- 
хозниклы.

Ыджыд сарказмӧн сералӧ М. Н. Ле- 
бедев бесхозяйственнӧй йӧзӧс, кодъ- 
яслӧн лёк уджыс вайӧдӧ сьӧкыд ре- 
зультатъясӧ. «Чань да Петыр Вань“ 
басняын висьтавсьӧ сы йылысь, мый 
Петыр Вань дӧверитӧ видзны рака* 
ясысь ассьыс шобді йӧрсӧ Чаньлы, 
коді зэв усерднӧя видзис сылысь 
шобді, но пока сійӧ тӧлысь чӧж 
вӧтлысис ракаяс бӧрся, шобді йӧрыс 
Петыр Ваньлӧн пӧри ӧти сьӧд муӧ.

Мораль тайӧ баснялӧн яснӧй:

,Код тані мӧмӧт позьӧ гӧгбрвоны.
Тада уджалігад бур оз вермм лояы. 
Кор Петыр Ваньлӧн мусӧ видзӧ Чань, 
Сэк Петыр Вань 
Оз сёйды шобді няпьГ

Капитализмлӧн волчӧй моральыс, 
став лицемериеыс мир лӧсьӧдӧм ку- 
зя, разнӧй соглашениеяслӧн пытш- 
кӧс фальшыс да на коетын неизбеж- 
нӧй военнӧй столкиовениеӧдз вобд- 
чӧмыс бура петкӧдлӧма „Кык поклӧн 
ӧтувтчӧм* басняын. Тайӧ басняӧ Ле- 
бедев сюйӧ геройясӧн представитель- 
ясӧс животнӧй мирысь, а мукӧд бас- 
няясын геройясӧн являйтчӧны лэ- 
бачьяс, зверьяс, черияс да с. в. Но 
тайӧ традиционнӧй образъяс сайысь 
лыддьысьысьлы абу сьӧкыд казяаны 
действительнӧй мирсӧ, торъя обще- 
ственнӧй классъяслысь представи- 
тельясӧс, миян средаысь йӧзъясӧс 
да событиеясӧс.

Басеннӧй образъяс Лебедевлӧн 
прӧстӧйӧсь, нагляднӧйӧсь.

Со кык пон—Буско да Катшыс— 
кӧсйысьӧны овны мирӧн:

„Став лёксӧ гуалам ми муӧ 
Да вӧчам сылы пом!‘

Катшыс быдсӧ синва лэдзӧмӧн, 
растрогайтчӧмӧн шуӧ:

,А к , Біыко, муса вок,
Пыр меиам лапа костӧ, окышта ме лок!“

Татшӧм жӧ нежностьясӧн ӧтвечай- 
тіс сылы Буско. Но вот керкасянь 
тыбытісны лы и «нежнӧй* другъ- 
яслӧн вежсьӧ гӧлӧс шыыс. Став 
воддза сёрниыс сэк жӧ вунӧ да кык- 
нанныслӧн тшӧтьӧн сувтӧ гӧныс да 
найӧ бара зазодитӧны пурсьыны.

Тайӧ повествование подув вылыв 
автор висьталӧ татшӧм мораль:

„Тада мукӧд дырйи буржуй котыр керӧ
Зэв зіля мирӧн олӧм Ьылысь сӧрӧ
А синводзас кӧ лоас юкан тор
Ен косьтӧг юксьӧмыс оз ор.

Басня первойя юкӧнысь абу сьӧкыд. 
аддзыны намексӧ талунъя между- 
народнӧй обстановка характеризируй- 
тӧм вылӧ, марксизм велӧдӧм сертк 
капитализм оз вермы существуйтиы 
войнаястӧг, капиталистаческӧй хвщ- 
никъяс дугдывтӧг юкӧны мирлысь 
озырлунсӧ, территориясӧ. Тайӧ тор- 
сӧ иллюстрируйтӧм могысь яркӧй 
примерӧн вермас лоны Рытыввылын 
н Асыввылын империалистическӧй 
хищникъяслӧн понъяс моз пурсьӧм- 
ыс, народнӧй массалысь вврсӧ кись- 
тӧмыс да налысь страданиесӧ лун- 
ысь-лун джудждӧдӧмыс.

Тайб жӧ темалы посвятитӧма мӧд 
басня —„Кӧин да мегӧ“, кӧні вись- 
тавсьӧ сы йылысь, мый капитал хнщ- 
никъяс нӧвсын вех мыжа сійӧ, коді 
омӧль, слаб.

Лебедгв М. Н. восьлалӧ мнян быд- 
лунъя олӧмкӧд орччӧя да аслас гн- 
жӧдъяснас откликайтчӧ миян стра- 
наса быд тӧдчана общественно-поли- 
тическӧй событиеяс вылӧ. Писатель- 
орденоносец, миян социалистическӧй 
рӧдиналӧн славнӧй патриот, аслас 
ёсь сатирическӧй перӧнас отсасьӧ 
стрӧатны коммунистнческӧй обще- 
ство.

1938 воын петіс ВКП(б) ЦК-лӧн да 
Совнаркомлӧн нсторическӧй поста- 
новленне удж дисциялиеа ёнмӧдӧм 
йылысь, коді рабочӧй, колхознӧй 
масса пӧвсын да интеллвгенциз пӧв- 
сын аддзис ыджыд отклик. М. Н. Ле- 
бедев та вылӧ . откликнитчис зэв 
удачнӧй басняӧн „Иван Иваныч". 
Басняса герой Иван Иваныч паськы- 
да обобщитӧм образ, кодын петкӧд- 
лӧма беспечнӧй ӧти трестса руково- 
дитель да коді ас учреждениеас труд 
дисцнплинасӧ сідзи дзугӧма, иый 
дажӧ сылӧн служащӧйясыс куии* 
нёль'лунӧн оз волывлыны удж вылӧ, 
главбух узьӧ пызан улас—код, Люд- 
мила Савншна уджалӧм пыдди кузь 
лун бычкӧ чай, а сійӧ, трестса уп- 
равляющӧй, ставыслы добродушвӧя 
сеталё сӧветьяс да чврыштава кыв

некодлы оз шу. Буретш татшӧмъяс- 
лы паныд и веськӧдӧма партиялӧн 
да правигельстволӧн решение. Иван 
Иванычьяскодьыд миян Сӧветскӧй 
учреждениеын вӧлі эз этша.

Выводас Лебедев веськыда шуӧ, 
мый

„Иван Иванычьясыс эз на миян бырны,
Но найӧс позьӧ эрдӧдны да зьірны. 
Прогульщиклы да лодырлы—война!
Тадз шуис став страна“.

Абу ичӧттджык политическӧй зна- 
чимостьыс и «Миш Васьлӧн план“ 
ннма баснялӧн. Тайӧ баснясӧ автор- 
ыс сиӧ головотяпъяслы, кодъяс, кыдз 
шуасны, уджалӧны ,вслепую“ да 
тайӧн вайӧны ыджыд вред социализм 
стрӧитан уджын. Ӧд миян социали- 
стическбй государство экономикалӧн 
развитиеыс торъялӧ капиталистиче- 
скӧй странаясса экономика развитие- 
ысь медвойдӧр сійӧн, мый социали- 
стическӧй странаса экономика разви- 
вайтчӧ определеннӧй план серти. И 
быд торъя участокса руководительяс 
водзын сулалӧ могӧн кужны пӧртны 
олӧмӧ конкретнӧй условиеясын сійӧ 
плансӧ, кодӧс налы сетӧма. Басняса 
герой ОРС са юралысь Миш Вась, 
кабннетас пукалӧмӧн, вӧчӧ план да 
чорыда заводитӧ пӧртны олӧмӧ тайӧ 
плансӧ. Сійӧ планас Мнш Вась пас- 
йӧма:

,К ор ытшкыны да кӧн,
Кор куртны туруноӧ, кор зорӧдъясӧ тэчны, 
Кор пуктьісьяссӧ шойччӧг вылӧ лэдзны*.

Мый жӧ сылӧн тані артмис. Водзӧ 
басняын висьтавсьӧ:

„Но кыдзкб поводдяыд планыдкӧд эз лбсяв. 
Кор ытшкӧ—мича сэки лун:
Кор куртӧ, чӧвтӧ—сэки вэрӧ.
Став ваыс пьірӧ зорӧд шӧрӧ,
О з мукӧдлаӧ мун.*

Й „Веж турун пыдди сылӧн артмис куйӧд.*

Головотяп Мнш Вась торкӧ тшӧтш 
в вӧрлэдзан план:

„Вӧрлэдзанінӧ няньсӧ сэки нуӧ,
Кор йӧзыс сэтчӧ оз на пет.
А войтыръяслӧн уджыс кор сэн пуӧ 
План оз кӧ тшӧкты, нинӧмтор оз сет.°

Миян сӧветскӧй общественность 
татшӧи йӧзӧс немжалиттӧг эрдӧдалӧ

да вӧтлалӧ сӧветскӧй предприятие- 
ясысь да учреждениеясысь.

Лебедевлӧн басняыс буретш мобн- 
лизуйтӧ татшӧм йӧзсӧ разоблачайтӧм 
вылӧ. Миш Васьлӧн образыс сідзжӧ 
лоӧ собирательнӧй типӧн, кодын об- 
общнтӧма характернӧй особенностьяс- 
сӧ беспечнӧй, политическӧй обыва- 
тельӧ пӧрӧм руководительяслысь да 
чуксалӧ решительнӧя тышкасьньі на- 
йӧс бырӧдӧм кузя.

Сэсся Лебедевлӧн эм басвяяс, 
кодъясӧс гижӧма Крылов басняяс 
еертн, мӧдногкӧ шуны, гижӧма 
Крыловлы подражайтӧмӧн. Татшӧм 
басняяснас лоӧны ,Кӧин да мегӧ", 
„Гриша дядь да кӧин“, „Налкм кж- 
ва“ да мукӧдъяс.

Мый позьӧ шуны тайӧ группа бас- 
ияяс йылысь? Медвойдӧр колӧ шуны, 
мый важ Крыловскӧй басняясӧс, 
кодъяс вӧлі лыддьысьлы сетӧны бур- 
жуазнӧй обществолысь „житейскӧй 
формулаяссӧ“, Лебедев превратитіс 
ёсь политнческӧй оружиеӧ да найӧс 
сійӧ йиджтіс социалистическӧй содер- 
жаниеӧн, найӧ массасӧ чуксалӧны 
коммунистическбй общество стрӧи- 
тӧм вӧсна тышӧ.

Уна басняясын М. Н. Лебедев 
ыджыд юморӧн сералӧ торъя мортъ- 
яслысь важмӧм привычкаяссӧ, сералӧ 
дышъясӧс, бӧрӧкольччысьясӧс, пе- 
мыдын, няйтын овны зільысьясӧс да 
сэн жӧ сетӧ намёк выль качествояс 
йылысь, кодъясӧс требуйтӧ талунъя 
олбмыс. Со "Сюсь кодзувкот” бас- 
няын Лебедев агитируйтӧ стаханов- 
скбй метода удж паськӧдӧм вӧсна. 
"Ком да гыч“ басняын сералӧ сэтшӧм 
йӧзӧс, кодъяс старайтчӧны овны век 
важ ног, ӧтдортчӧны просвещение- 
ысь, культураысь. Пӧрысь Гыч Ком- 
лы скӧра шуӧ:

„Эн велӧд, Ком,
Тэ зэв на том,
Тэ пӧрысьяслы индавны он вермы!
Мун татысь пет
Да узьиы узьысъяслы сет!
Мун ӧдйӧ, кытчӧдз ме ог скбрмы.
Мӧд татшӧы велӧдысьыд миянын эз вӧв.
Ми гудыринын олам шы ни тӧв!‘

Став басняяс пиысь содержание 
сертиыс абуджык удачвӧй басня 
«Сьылысь меж “. Мн ногӧн тайӧ бас- 
нялӧн идеяыс лыддьысьысьяс вежӧрӧ 
оз во. 8

Меж образ сайысь колӧ гӧгӧрвоны 
дзебсьӧм врагӧс, коді ыжъясӧс кӧс- 
йӧ вузавны кӧинъяслы. Ыжъяс да 
кӧиаъяс аллегорическӧй характера 
гижӧдъясын традиционнӧй образъяс 
нин. Тайӧ образъяслысь иносказа- 
ннесӧ лыддьысь гӧгӧрвоӧ зэв кок- 
ниа, а вот меж, кыдз художественнӧй 
образ, ассьыс назначениесӧ тані 
оз оправдывайт. Лыддян да оз коль 
впечатление, мый сійӧ ыж ку пиын 
кӧин.

Басняяс композиция йылысь позьӧ 
шуны сэтшӧмтор, мый басняяслӧн 
структураыс пӧшти ставыслӧн ӧтся- 
ма: первой юкӧнас мунӧ повествова- 
ние, а мӧдас вӧчсьӧ общӧй вывод, 
сетсьӧ кутшӧмкӧ мораль. Сӧмын та- 
йӧ лыдысь исключениеӧн лоӧны бас- 
няяс „Налим юква“ да „Сьылысь 
меж“, кодъяс оз юксьыны вылын ин- 
дӧм юкӧнъяс вылӧ. Мӧдногӧнкӧ шу- 
ны, Лебедев басняяс гижӧмыа кутчы- 
сьӧ классическӧй традицвяясӧ. Бас- 
няяссӧ Лебедев гижӧма вольнӧй 
стильӧн.. Та вӧсна басняяелӧн кыв- 
йыс ни ӧти абу тырталӧма 4 (загро- 
мождайтӧма) искусственнӧй кыв обо- 
ротъясӧн.

Кывсӧ ёна матыстӧма массаӧн быд- 
лунъя сёрнитан кыв дорӧ. Уна мес- 
таті басняяслӧн текстыс кыдз риф- 
муйтӧм проза да зэв бу.ра чувствуй- 
тан торъя йӧзлы характернӧй кывсӧ. 
Со шуКм ӧти места «Колхозннк Мн- 
трӧпан" басняысь: яАр бӧрын тӧвся 
кӧдзыд воис. Дыш Митрӧпанлы лои 
мат. Медбӧръя шӧрӧм сійӧ сёйис да 
бара петіс корсьны лад. —,Нянь юкан 
плансӧ ёртъяс энӧ дзугӧйі—ёсь гӧ- 
лӧс лэптіс Митрӧпан.—Быд членлы 
ӧтмындаӧн сёянторсӧ юкӧй! Зэв лада 
тайӧ план.“

Тайӧ моментыс басняыслы зэв важ-

нӧй сы вӧсна, мый баснялӧн цельыс— 
лоны паськыд массалы гӧгӧрвоанаӧн.

Художественнӧй средствояс отсӧг- 
ӧн М. Н. Лебедев быд баснялысь 
яркӧйджыка зільӧ петкӧдны идеясӧ. 
Эпитетъяс ла сравнениеяс бӧрйӧма 
сійӧ либӧ тайӧ явлениелы, геройлы 
медся лӧсяланаӧс, характернӧйӧс да 
унджыксӧ найӧс босьтӧма сиктса 
олӧмысь, сиктӧс кытшалысь действи- 
тельностьысь. Ӧткымын басеннӧйг об- 
разъяс пӧрины нин нарицательнӧй 
образъясӧ, кыдзи колхозник Митрӧ- 
пан, Иван Иваныч да мукӧдъяс.

Содержание боксянь и художество 
боксянь Лебедев басняяслӧн зааче- 
ниеыс ыджыд. Художественнӧй сред- 
ствоясӧн мудзлытӧг сійӧ тышкасьӧ 
социализм делӧ торжество вӧсна.

Лебедевлӧн заслугаыс сыын, мый 
сійӧ революция бӧрыя коми писа- 
тельяс пиысь медвойдӧр прочувствуй- 
тіс коланлунсӧ тайӧ литературнӧй 
жанрӧс социализм делӧлы служение 
вылӧ сувтӧдӧмлысь. Сатира, юмор 
век вӧліны ёсь оружиеӧн револю- 
циялӧн врагъяслы паныда тышын. 
М. Н. Лебедев басеннӧй жанр ис- 
пользуйтӧ тайӧ жӧ цельясын—сійӧ 
миянӧс кытшалысь олӧмысь быд пӧ- 
лӧс отрицательнӧй торъяс эрдӧдӧм- 
ӧн, ёся сералӧмӧн чуксалӧ бырӧдны 
найӧс. Лебедевлӧн быд стихогворе- 
ниеын, поэмаын, опереткаясын да 
басняясын чувствуйтчӧ миян сӧвет- 
скӧй действительностьлӧн ыджыд 
темпӧн водзӧмунӧмыс, рабочӧй клас- 
слӧн, крестьянстволӧн да трудовӧй 
интеллигенциялӧн социализм вӧсна 
самоотверженнӧй уджыс, ленинско- 
сталинскӧй национальнӧй политика- 
лӧн торжествоыс.

